
1. ՆԵՐԱԾԱԿԱՆ ՄԱՍ
	Հաշվեքննության հիմքը

	ՀՀ հաշվեքննիչ պալատի 2022 թվականի ապրիլի 22-ի թիվ  88-Ա որոշում


	Հաշվեքննության օբյեկտը

	ՀՀ ոստիկանություն։


	Հաշվեքննության առարկան

	ՀՀ պետական բյուջեի 2022 թվականի երեք ամիսների մուտքերի ձևավորման և ելքերի իրականացման կանոնակարգված գործունեություն:


	Հաշվեքննության չափանիշները

	ՀՀ քաղաքացիական օրենսգիրք, ՀՀ աշխատանքային օրենսգիրք,  «Հաշվեքննիչ պալատի մասին» ՀՀ օրենք, «Ոստիկանության մասին» ՀՀ օրենք, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենք,  «Հայաստանի Հանրապետության բյուջետային համակարգի մասին» ՀՀ օրենք,  «Գնումների մասին» ՀՀ օրենք,  «Ներքին աուդիտի մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, «Նորմատիվ իրավական ակտերի մասին» ՀՀ օրենք, «Գանձապետական համակարգի մասին» ՀՀ օրենք, ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշում, ՀՀ կառավարության 23 ապրիլի 2020 թվականի «Հայաստանի Հանրապետության ոստիկանության բարեփոխումների ռազմավարությունը և դրանից բխող 2020-2022 թվականների գործողությունների ծրագիրը հաստատելու մասին» N 638-Լ որոշում,  ՀՀ կառավարության 23.12.201 թվականի «ՀՀ 2022 թվականի պետական բյուջեի կատարումն ապահովող միջոցառումների մասին թիվ 2121-Ն որոշում, ՀՀ կառավարության 15.06.2018 թվականի Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին թիվ 706-Ն որոշում, ՀՀ վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշում, ինչպես նաև կանոնակարգող այլ իրավական ակտեր ու պայմանագրերից բխող իրավահարաբերություններ:


	Հաշվեքննությունն 
ընդգրկող ժամանակաշրջանը

	2022 թվականի հունվարի 1-ից մինչև 2022 թվականի մարտի 31-ը ներառյալ:

	Հաշվեքննության կատարման ժամկետը
	2022 թվականի մայիսի 2-ից մինչև 2022 թվականի հուլիսի 29-ը ներառյալ։ 

	
	

	Հաշվեքննության մեթոդաբանությունը
և ընթացակարգերը
	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի և  ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի, ինչպես նաև Հաշվեքննիչ պալատի ֆինանսական և համապատասխանության հաշվեքննության գործող մեթոդաբանությունների համաձայն:

Հաշվեքննության ընթացքում, ըստ անհրաժեշտության, կիրառվել են՝ զննում, դիտարկում, հարցում, արտաքին հաստատում, վերլուծական և վերահաշվարկ ընթացակարգերը։ 

	
	

	Հաշվեքննությունն իրականացրած կառուցվածքային 
ստորաբաժանում
	Հաշվեքննությունն իրականացվել է ՀՀ հաշվեքննիչ պալատի տասներորդ վարչության կողմից, որի աշխատանքները համակարգում է ՀՀ հաշվեքննիչ պալատի անդամ Կարեն Կարապետյանը։




2. ԱՄՓՈՓԱԳԻՐ
   ՀՀ հաշվեքննիչ պալատի 2021 թվականի նոյեմբերի 29-ի թիվ 308-Ա որոշման հավելվածի (ՀՀ ՀՊ 2022 թվականի գործունեության ծրագրի) առաջին մասի 8-րդ կետի կատարումն ապահովելու նպատակով, Հայաստանի Հանրապետության հաշվեքննիչ պալատի 2022 թվականի ապրիլի 22-ի թիվ 88-Ա որոշմամբ հաստատված հաշվեքննության առաջադրանքի հիման վրա «Հայաստանի Հանրապետության ոստիկանություն» հաշվեքննության օբյեկտում հաշվեքննություն է իրականացվել՝ 2022 թվականի պետական բյուջեի երեք ամիսների մուտքերի ձևավորման և ելքերի իրականացման կանոնակարգված գործունեություն նկատմամբ: «ՀՀ ոստիկանություն» հաշվեքննության օբյեկտից 04.05.2022.թ-ի թիվ ՀՊԵ-ԿԿ-98 գրությամբ պահանջվել է ամբողջական տեղեկատվության տրամադրում, ինչին ի պատասխան ՀՀ ոստիկանության կողմից թվով երկու գրությամբ տրամադրվել է հաշվեքննելու նպատակով հայցված տեղեկատվության մի մասը: Մասնավորապես. ՀՀ ոստիկանության պետի տեղակալի առ 15.06.2022թ. N ՀՊՄ/107/2022 գրությամբ  ներկայացված պարզաբանման համաձայն՝ «ՀՀ Ոստիկանության համակարգում աշխատանքի վարձատրության և դրան հավասարեցված միջոցների հաշվապահական հաշվառումը վարվում է ապակենտրոնացված կարգով, ինչի պատճառով համակարգված տեղեկություն կարող է տրամադրվել ընդհանուր առմամբ  3,212,200.6 հազ. դրամ վճարումների վերաբերյալ»: Հիմք ընդունելով, որ «Հաշվեքննիչ պալատի մասին» ՀՀ օրենքի 26-րդ հոդվածի 4-րդ մասի պահանջով սույն հաշվեքննությունը սահմանափակված է կատարման ու ՀՀ Ազգային ժողով ներկայացման առավելագույն ժամկետով, ինչպես նաև հաշվի առնելով, որ տեղեկատվության ստացման սահմանափակումը կրում է, ըստ էության, ժամանակավոր բնույթ՝ հաշվեքննության ենթակա ծածկույթը վերանայվել է և 11,436,088.4 հազ. դրամի փոխարեն կազմել՝ 6,298,331.5 հազ դրամ: Միևնույն ժամանակ, հաշվի առնելով, որ վերոգրյալ գրությամբ նշվել է նաև, որ ՀՀ ոստիկանության կողմից միջոցներ են ձեռնարկվում 2022թ. առաջին կիսամյակի՝ հունվար-հունիս ամիսների տեղեկատվությունը, բոլոր ստորաբաժանումներից, բոլոր միջոցառումների մասով հավաքագրելու և հաշվեքննողներին տրամադրելու համար որոշվել է՝ աշխատավարձերի և դրան հավասարեցված վճարումների նախատեսված ամբողջական հաշվեքննությունը կատարել առաջիկայում: 
   Ուսումնասիրելով ներկայացված տեղեկատվությունը, օգտվելով ՀՀ ֆինանսների նախարարության գանձապետական վճարահաշվարկային էլեկտրոնային (LSFINANCE և LSREP) համակարգերի շտեմարաններից, ինչպես նաև հասանելի այլ պաշտոնական աղբյուրներից ստացվել է բավարար տեղեկատվություն սույն հաշվեքննությունն իրականացնելու համար: 2022 թվականի ՀՀ պետական բյուջեի երեք ամիսների կատարման նկատմամբ հաշվեքննության իրականացման համար հիմնական ռիսկային խնդիրներ են դիտարկվել ինչպես աշխատանքի վարձատրության ու դրան հավասարեցված վճարների, այնպես էլ՝ գնումների ոլորտը կանոնակարգող ՀՀ օրենսդրության պահանջների պահպանմամբ գնման գործընթացների, այդ թվում՝ գնումների պլանավորման, գնման գործընթացների կազմակերպման (ներառյալ գնման առարկաների բնութագրերի հաստատումը), պայմանագրերի կնքման, կատարման և կառավարման  հետ կապված խնդիրները: Անդրադարձ է կատարվել նաև Պետական մարմնի գործունեությունը կանոնակարգող մի շարք օրենքների ու իրավական ակտերի պահանջների համապատասխան գործելու և բյուջետային ծրագրերի պլանավորման ու դրանց կատարման աստիճանին։
   «ՀՀ ոստիկանություն» հաշվեքննության օբյեկտի կողմից 2022 թվականի երեք ամիսների ՀՀ պետական բյուջեի  կատարման նկատմամբ իրականացված հաշվեքննության արդյունքում, ֆինանսական հաշվեքննության տեսանկյունից՝ էական անհամապատասխանություններ և խեղաթյուրումներ չեն հայտնաբերվել: Իսկ համապատասխանության տեսակի հաշվեքննության կատարման արդյունքում արձանագրվել են մի շարք անհամապատասխանություններ:
   Ի պատասխան Հաշվեքննիչ պալատի 07.07.2022թ.-ի թիվ ՀՊԵ/03/209-2022 գրության, որով «ՀՀ ոստիկանություն» հաշվեքննության օբյեկտի ղեկավարին էր ներկայացվել ՀՀ հաշվեքննիչ պալատի 2022 թվականի ապրիլի 22-ի թիվ 88-Ա որոշմամբ հաստատված հաշվեքննության առաջադրանքի հիման վրա «ՀՀ ոստիկանությունում 2022 թվականի ՀՀ պետական բյուջեի երեք ամիսների կատարման նկատմամբ» իրականացված հաշվեքննության արձանագրությունը (վերջինիս արձագանքելու համար «Հաշվեքննիչ պալատի մասին» ՀՀ օրենքի 35-րդ հոդվածի 3-րդ մասով սահմանված տասնօրյա ժամկետ), ՀՀ ոստիկանության պետի 22.07.2022թ.-ի թիվ 29/1314 գրությամբ ՀՀ հաշվեքննիչ պալատ է ներկայացվել հաշվեքննության արձանագրության բովանդակության վերաբերյալ առարկություններ, բացատրություններ ու պարզաբանումներ:

3. ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ
   ՀՀ ոստիկանության ՀՀ 2022 թվականի պետական բյուջեի 3 ամիսների ծախսերի պլանը, համաձայն կատարողի կողմից ներկայացված եռամսյակային հաշվետվությունների, կազմել է 17,775,822.37 հազ. դրամ, ճշտված պլանը՝ 19,909,030.01 հազ. դրամ: Ընդհանուր առմամբ նվազեցումները և ավելացումները հաշվի առած՝ կատարվել է 2,133,207.64 հազ. դրամի ավելացում 12%-ի չափով: Փաստացի ֆինանսավորվել է 15,277,756.04 հազ. դրամ կամ ճշտված պլանի նկատմամբ՝ 76.7%, դրամարկղային ծախսը կազմել է 15,249,472.21 հազ. դրամ կամ 76.6%, փաստացի ծախսը՝ 16,393,065.30 հազ. դրամ՝ 82.3%: Դրամարկղային և փաստացի ծախսերի շեղումը՝ 1,143,593.09 հազ. դրամի չափով, պայմանավորված է տվյալ ժամանակահատվածում ընթացիկ և ոչ ֆինանսական ակտիվների գծով  դեբիտորական, կրեդիտորական պարտքերի, այդ թվում պահեստավորված միջոցների շարժով:
   Հաշվետու ժամանակահատվածի վերջում կրեդիտորական պարտքերը կազմել են՝ թիվ 11001 «Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում» միջոցառման գծով՝ 308,221.17 հազ. դրամ, թիվ 31001 «ՀՀ ոստիկանության կարիքի բավարարում» միջոցառման դեպքում 720,973.54 հազ. դրամ և այլն։ Հաշվեքննության օբյեկտի ֆինանսական ցուցանիշները, ըստ ծրագրերի և միջոցառումների ներկայացվում են ստորև բերված աղյուսակ 1-ով:
Աղյուսակ 1
(հազ.դրամ)
	Անվանումը
	Ճշտված պլան
	Ֆինանսավորում
	Դրամարկղ. ծախսեր
	Փաստացի ծախսեր

	Ընդամենը, այդ թվում
	19,909,030.01
	15,277,756.04
	15,249,472.21
	16,393,065.30

	Ընտրական գործընթացների համակարգում,կանոնակարգում և տեղեկատվության տրամադրում
	10,836.0
	-
	-
	-

	Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում
	3,919,109.47
	3,327,666.13
	3,304,211.77
	3,570,511.02

	Պետական պահպանության ծառայությունների կազմակերպում և իրականացում
	1,764,282.41
	1,714,403.49
	1,714,102.99
	1,717,197.23

	Պետական պահպանության ծառայություններ մատուցող ՀՀ ոստիկանության  ստորաբաժանումների կարիքի բավարարում
	4,487,921.44
	4,229,198.22
	4,226,611.47
	4,192,225.87

	Ճանապարհային երթևեկության անվտանգության ապահովում և ճանապարհատրանսպորտային պատահարների կանխարգելում
	2,297,530.53
	2,000,011.03
	1,998,670.74
	2,183,747.20

	Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում
	702,830.49
	644,922.96
	644,534.55
	491,483.54

	Առողջապահական ծառայությունների տրամադրում
	108,802.54
	104,751.25
	104,751.25
	104,751.25

	Դեղորայքի տրամադրում ոստիկանության բժշկական վարչության ծառայություններից օգտվելու իրավունք ունեցող բուժօգնություն ստացողներին և հատուկ խմբերում ընդգրկված ֆիզիկական անձանց
	5,811.40
	2,004.95
	1,990.83
	8,024.78

	Հասարակական կարգի պահպանություն, անվտանգության ապահովում և հանցագործությունների դեմ պայքար
	1,356,149.03
	1,244,779.53
	1,244,580.13
	1,229,064.61

	ՀՀ պետական կառավարման մարմինների կողմից դիմումներ, հայցադիմումներ, դատարանի վճիռների և որոշումների դեմ վերաքննիչ և վճռաբեկ բողոքներ ներկայացնելիս` «Պետական տուրքի մասին» ՀՀ օրենքով սահմանված վճարներ
	2,315.45
	2,315.45
	2,315.45
	2,315.45

	ՀՀ ոստիկանության կարիքի բավարարում
	4,861,965.75
	1,746,719.33
	1,746,719.33
	2,632,760.65

	Ոստիկանության կրթական ծառայություններ
	391,475.50
	260,983.70
	260,983.70
	260,983.70

	Այդ թվում՝
	
	
	
	

	Բարձրագույն մասնագիտական կրթության ծառայություն
	230,169.90
	153,446.60
	153,446.60
	153,446.60

	Միջին մասնագիտական կրթության ծառայություն
	96,862.80
	64,575.20
	64,575.20
	64,575.20

	Նախնական մասնագիտական կրթության ծառայություն
	64,442.80
	42,961.90
	42,961.90
	42,961.90



  2022թ. առաջին եռամսյակի ընթացքում, ՀՀ ոստիկանության կողմից ներկայացված հաշվետվության տվյալների, պետական տուրքի և այլ եկամտատեսակների մուտքերը պլանավորվել են՝ 5,220,879.2 հազ. դրամի չափով, սակայն փաստացի հավաքագրման (գանձման) ցուցանիշը կազմել է 7,269,375.7 հազ. դրամ, կամ գերակատարվել է 2,048,496.5 հազ. դրամով` 39.2%-ով: Ըստ առանձին աղբյուրների պլանավորված եկամուտները, փաստացի ստացված եկամուտները, փաստացի և պլանային ցուցանիշների շեղումները, ինչպես նաև շեղման ՀՀ ոստիկանության կողմից բերված հիմնապատճառները՝ ըստ առանձին ստորաբաժանումների, ներկայացված են ստորև բերված աղյուսակ 2-ում:
Աղյուսակ 2
(հազ.դրամ)
	Հ/Հ
	ԱՆՎԱՆՈՒՄ
	Ծրագրային ցուցանիշներ
	Ստացված եկամուտներ
	Շեղում՝
փաստ-պլան
	Շեղումների
 պատճառները

	
	Ա
	Բ
	Գ
	Դ
	Զ

	
	ԸՆԴՀԱՆՈՒՐԸ, այդ թվում՝
	5,220,879.2
	7,269,375.7
	2,048,496.5
	

	Ա
	Պետական տուրքեր
	1,879,750.0
	1,770,680.8
	-109,069.2
	

	Բ
	Այլ եկամուտներ
	3,341,129.2
	5,498,694.9
	2,157,565.7
	

	
	այդ թվում
	
	
	
	

	1
	ԱՎՎ, այդ թվում ՝
	716,590.0
	764,693.5
	48,103.5
	

	1.1
	Պետական տուրքեր
	566,590.0
	554,999.1
	-11,590.9
	

	1.1.1
	3.  ՀՀ քաղաքացիություն ստանալու և ՀՀ քաղաքացիությունը փոխելու համար
	32,300.0
	23,770.3
	-8,529.7
	Պայմանավորված է գործարքները կանխատեսվածից պակաս լինելու հանգամանքով:

	1.1.2
	8.1  Ֆիզիկական անձանց տրվող իրավաբանական նշանակություն  ունեցող փաստաթղթերի, որոշակի ծառայությունների կամ գործողությունների համար
	534,290.0
	531,228.8
	-3,061.2
	Շեղումն էական չէ։

	
	ՀՀ քաղաքացու կենսաչափական տվյալներ պարունակող էլեկտրոնային անձնագիր տալու համար
	36,350.0
	37,926.0
	1,576.0
	

	
	Նույնականացման քարտի տրամադրման համար
	50,223.0
	120,642.5
	70,419.5
	«ՀՀ կառավարության 1998թ. դեկտեմբերի 25-ի 821 որոշման մեջ փոփոխություններ կատարելու մասին» ՀՀ կառավարության 2021թ. դեկտեմբերի 30-ի թիվ 2198-Ն  որոշման համաձայն` ՀՀ քաղաքացու նույնականացման քարտ չունեցող քաղաքացիներին անձնագիրը տրամադրվում է 2 տարի վավերականության ժամկետով, որով պայմանավորված էլ աճել է նույնականացման քարտերի պահանջարկը

	
	Ֆիզիկական անձանց տրվող իրավաբանական նշանակություն  ունեցող փաստաթղթերի, որոշակի ծառայությունների կամ գործողությունների համար / այդ թվում ՀՀ քաղաքացու անձնագիր տալու համար/
	447,717.0
	372,660.3
	-75,056.7
	Համաձայն«Օտարերկրացիների մասին» ՀՀ օրենքի 24-րդ հոդվածի` (ուժի մեջ է մտել 2022թ. հունվարի 1-ին) աշխատանքային գործունեության հիմքով  ժամանակավոր կացության կարգավիճակ տալու կամ մերժելու մասին որոշումը կայացնում է միգրացիայի բնագավառում լիազորված պետական մարմինը, ինչով էլ պայմանավորված է այս ուղղությամբ գանձվող պետական տուրքերի որոշակի նվազումը:

	1.2
	Այլ եկամուտներ
	150,000.0
	209,694.4
	59,694.4
	

	1.2.1
	4. Իրավախախտումների համար գործադիր, դատական մարմինների կողմից կիրառվող պատժամիջոցների մուտքեր
	
	59,970.0
	59,970.0
	

	1.2.2
	5.6․1 ՀՀ ոստիկանության  կողմից  ծառայությունների մատուցումից մուտքեր
	150,000.0
	149,724.4
	-275.6
	

	2
	ՃՈ, այդ թվում ՝
	3,620,261.9
	5,530,043.7
	1,909,781.8
	

	2.1
	Պետական տուրքեր
	1,293,960.0
	1,193,935.5
	-100,024.5
	

	2.1.1
	5.    Պետական գրանցման համար
	914,830.0
	715,222.0
	-199,608.0
	

	
	5.4 Ավտոմոբիլի հաշվառման համարանիշ
(բացառությամբ տարանցիկ և ժամանակավոր
համարանիշի)  տալու,  գյուղատնտեսական ինքնագնաց մեքենայի գրանցման, պետական համարանիշ տալու, ինչպես նաև կորցրած պետական համարանիշը վերականգնելու համար
	600,370.0
	465,991.3
	-134,378.7
	Պայմանավորված է ՀՀ-ից ավտոմեքենաներ ձեռք բերող ԵԱՏՄ երկրների գնորդների թվի նվազմամբ։

	
	5.5  Ավտոմոբիլի, մոտոտրանսպորտային միջոցի, տրիցիկլի, քվադրիցիկլի, կցորդի (կիսակցորդի) հաշվառման վկայագիր տալու համար
	300,000.0
	238,677.5
	-61,322.5
	

	
	5.7 Գյուղատնտեսական ինքնագնաց մեքենաները գրանցելու, վերագրանցելու, հաշվառումից հանելու, ինչպես նաև դրանց գրանցման տվյալների փոփոխության հետ կապված որևէ գործողություն կատարելու համար
	60.0
	68.5
	8.5
	Պայմանավորված է գյուղատնտեսական սեզոնի ակտիվացմամբ:

	
	5.9.2  Գույքի նկատմամբ իրավունքների պետական գրանցում կատարելու համար
	10,000.0
	7,767.7
	-2,232.3
	Պայմանավորված է գործարքները կանխատեսվածից քիչ լինելու հանգամանքով:

	
	5.10 Մոտոտրանսպորտային միջոցի, տրիցիկլի,
քվադրիցիկլի, կցորդի (կիսակցորդի) հաշվառման
համարանիշ հատկացնելու համար
	2,400.0
	2,142.0
	-258.0
	

	
	5.12  Դիվանագիտական ներկայացուցչություններին, հյուպատոսական հիմնարկներին և միջազգային կազմ.-ին տրանսպորտային միջոցների հաշվառման համարանիշներ հատկացնելու համար
	2,000.0
	575.0
	-1,425.0
	

	2.1.2
	10. Օրենքով սահմանված այլ ծառայությունների և գործողությունների համար
	379,130.0
	478,713.5
	99,583.5
	

	
	այդ թվում
	
	
	
	

	
	10.1․1  Վարորդական վկայական տալու (վարորդական վկայականը փոխանակելու, կորած վարորդական վկայականի փոխարեն
նորը տալու) համար /գյուղ /
	293,700.0
	394,546.2
	100,846.2
	Պայմանավորված է նրանով, որ 2011թ-ին լրացել է խորհրդային նմուշի վարորդական վկայականների վավերականության ժամկետը, որոնք և փոխանակվել են նոր նմուշի վարորդական վկայականներով, իսկ քանի որ վարորդական վկայականն ուժի մեջ է տրամադրման օրվանից տասը տարի, ուստի 2021թ-ին և 2022թ-ի 1-ին եռամսյակում  փոխանակվել են մեծ թվով ժամկետանց, ժամկետին մոտեցող, ինչպես նաև վնասված վարորդական վկայականներ։

	
	10.18  Տարանցիկ համարանիշ տալու համար
	1,300.0
	2,330.0
	1,030.0
	Պայմանավորված է տարանցիկ պետհամարանիշ տալու համար գանձվող գումարների քիչ պլանավորմամբ:

	4
	10.2․1  Պետական մենաշնորհային բնույթի ծառայությունների (գործողությունների) մատուցումը հաստատող փաստաթղթի (վկայականի) տրամադրման համար յուրաքանչյուր քննությունը ընդունելու համար
10.2 Գյուղատնտեսական ինքնագնաց մեքենաների վարման իրավունքի վկայական տալու համար յուրաքանչյուր քննությունն ընդունելու համար
	84,130.0
	81,837.3
	-2,292.7
	Պայմանավորված է  գործարքների քանակը կանխատեսվածից  պակաս լինելու հանգամանքով։

	2.2
	Այլ եկամուտներ
	2,326,301.9
	4,336,108.2
	2,009,806.3
	

	2.2.1
	4. Իրավախախտումների համար գործադիր, դատական մարմինների կողմից կիրառվող պատժամիջոցների մուտքեր
	2,038,000.0
	3,313,747.6
	1,275,747.6
	Պայմանավորված է  երթևեկության անվտանգության ապահովման բնագավառում վարչարարության արդյունավետության բարձրացման, այդ թվում ճանապարհատրանսպորտային պատահարների կանխարգելման նպատակով հաճախակի  ուժեղացված ծառայություններ իրականացնելու հանգամանքներով։

	
	այդ թվում
	
	
	
	

	
	Տեսանկարահանող սարքերի միջոցով արձանագրված խախտումներ
	1,650,000.0
	2,348,941.6
	698,941.6
	

	
	Ճանապարհապարեկային ծառայողների  կողմից արձանագրված խախտումներ
	388,000.0
	964,806.0
	576,806.0
	

	2.2.2
	5.6․1 ՀՀ ոստիկանության  կողմից  ծառայությունների մատուցումից մուտքեր
	288,251.9
	1,022,360.6
	734,108.7
	Փաստացի մուտքերը վերագրվում է ՃՈ -ի ծառայությունների մատուցումից մուտքերին։ Նշված մուտքերը նախատեսվածից ավել են 2 անգամ՝ պայմանավորված  վարորդական վկայական ստանալու  համար գործնական քննությունների համար գանձվող մուտքերի, ՀՀ Կառավարության 24.06.2021թ. N 1033Ն որոշման համաձայն  ցանկալի և մեծ պահանջարկ ունեցող ավտոմոբիլի հաշվառման համարանիշների դիմաց գանձվող մուտքերի աճով։

	2.2.3
	6.1.1 Պետությանը պատճառած վնասի փոխհատուցումից մուտքեր
	50.0
	
	-50.0
	

	3
	ՀԿԱԳՎ և ՄՅՈՒՍ ՍՏՈՐԱԲԱԺԱՆՈՒՄՆԵՐ, այդ թվում ՝
	884,027.3
	974,638.5
	90,611.2
	

	3.1
	Պետական տուրքեր
	19,200.0
	21,746.2
	2,546.2
	

	3.1.1
	9.1.1  Լիցենզավորման ենթակա գործունեություն իրականացնելու նպատակով լիցենզիաներ, արտոնագրեր (թույլտվություններ) տալու համար
	19,200.0
	21,746.2
	2,546.2
	Հիմնականում վերագրվում է ֆիզիկական անձանց տրվող թույլտվությունների գծով աճին։

	3.2
	Այլ եկամուտներ
	864,827.3
	952,892.3
	88,065.0
	

	3.2.1
	4. Իրավախախտումների համար գործադիր, դատական մարմինների կողմից կիրառվող պատժամիջոցների մուտքեր
	76,500.0
	57,308.3
	-19,191.7
	

	3.2.2
	1.3 Պետական սեփականություն հանդիսացող գույքի վարձակալությունից եկամուտներ
	3,339.2
	3,704.2
	365.0
	Պայմանավորված է  01.01.2022թ․-ի դրությամբ առկա պարտավորությունների մարմամբ։

	3.2.3
	Տոկոսավճարներ և շահաբաժիններ,
	0.0
	772.5
	772.5
	

	
	Իրավաբանական անձանց կապիտալում կատարված ներդրումներից ստացվող շահաբաժիններ
	0.0
	772.5
	772.5
	Կատարված է պետական բյուջեի նկատմամբ շահութաբաժնի գծով պարտավորության ամբողջական մարում։

	3.2.4
	5.6․1 ՀՀ ոստիկանության  կողմից  ՊՊԳՎ և  ՈԶ ծառայությունների մատուցումից մուտքեր
	781,988.1
	886,186.5
	104,198.4
	Փաստացի մուտքերը վերագրվում է պետական պահպանության ստորաբաժանումների կողմից իրականացվող պայմանագրային ծառայությունների մուտքերին, ինչը  նախատեսվածից ավել է 25.4 %-ով,  պայմանավորված՝  տնտեսվարող սուբյեկտների՝  մասնավորապես բանկային կազմակերպությունների կողմից ժամկետից շուտ կատարված վճարումներով, և 2021 թ․-ի տարեվերջին գոյացած դեբիտորական պարտքերի մարմամբ ։

	
	այդ թվում՝
	682,192.0
	786,390.4
	104,198.4
	

	
	ՊՊԳՎ
	99,796.1
	99,796.1
	0.0
	

	
	ՈԶ
	
	
	
	

	3.2.5
	6. Օրենքով և այլ իրավական ակտերով սահմանված պետական բյուջե մուտքագրված այլ եկամուտներ, այդ թվում՝
	3,000.0
	4,920.8
	1,920.8
	

	
	6.2 Ոստիկանության ծառայողի և ոստիկանության ուսումնական հաստատությունում սովորողի ուսման կամ վերապատրաստման համար պետության կատարած ծախսերի փոխհատուցումից մուտքեր
	3,000.0
	4,920.8
	1,920.8
	Պայմանավորված է պայմանագրով սահմանված ժամկետից շուտ  ոստիկանության ծառայությունից ազատվող ծառայողների թվաքանակը կանխատեսվածից ավել լինելու հանգամանքով։



  Գանձված պետական տուրքի և այլ եկամտատեսակների պլանային ցուցանիշի գերակատարումը հիմնականում պայմանավորված է այլ եկամուտների հավաքագրման գերակատարմամբ: Մասնավորապես՝ 
· Տեսանկարահանող սարքերի միջոցով արձանագրված խախտումների դիմաց մուտքերը գերակատարվել են 698,941.6 հազ. դրամով կամ 42.36%-ով,
· Ճանապարհապարեկային ծառայողների  կողմից արձանագրված խախտումների դիմաց մուտքերը գերակատարվել են 576,806.0 հազ. դրամով կամ 148.66%-ով,
· Ոստիկանության կողմից ծառայությունների մատուցումից մուտքերը պայմանավորված ՀՀ Կառավարության 2021 թվականի հունիսի 24-ի «Հայաստանի Հանրապետության կառավարության 2007 թվականի հուլիսի 19-ի «Տրանսպորտային միջոցների հաշվառման մեծ պահանջարկ ունեցող համարանիշերի չափորոշիչները սահմանելու մասին» N 816-Ն որոշման մեջ փոփոխություն կատարելու մասին» N 1033-Ն որոշմամբ մեծ պահանջարկ ունեցող ավտոմոբիլի հաշվառման համարանիշների դիմաց գանձվող մուտքերի աճով, գերակատարվել են 734,108.7 հազ. դրամով կամ 254.7%-ով:
   Առաջին աղբյուրից ստացված եկամուտների գերակատարումը ըստ ՀՀ ոստիկանության ներկայացվածի պայմանավորված է եղել երթևեկության անվտանգության ապահովման բնագավառում վարչարարության արդյունավետության բարձրացմամբ, իսկ երկրորդ աղբյուրից ստացված եկամուտներինը՝ ճանապարհատրանսպորտային պատահարների կանխարգելման նպատակով հաճախակի ուժեղացված ծառայություններ իրականացնելու հանգամանքներով։ Երրորդ աղբյուրից հավաքագրված եկամուտների գերակատարումը վերագրվում է ՃՈ-ի ծառայությունների մատուցումից մուտքերին, որոնք նախատեսվածից ավելին են եղել՝ պայմանավորված վարորդական վկայական ստանալու համար գործնական քննությունների համար գանձվող մուտքերի, ցանկալի և մեծ պահանջարկ ունեցող ավտոմոբիլի հաշվառման համարանիշների դիմաց գանձվող մուտքերի աճով։
Աշխատավարձերի և հավելավճարների վերաբերյալ
ՀՀ ոստիկանության կողմից ներկայացվել է շարքային, սպայական, ենթասպայական, պայմանագրային, ժամկետային բանվոր/ծառայողների 2022թ. առաջին եռամսյակի փաստացի վճարված աշխատավարձերի, հավելումների, լրավճարների, պարգևատրումների և այլ եկամուտների հաշվարկների վերաբերյալ տեղեկատվություն: Ստացված տվյալների հիման վրա կազմվել է հաշվարկների ամփոփ, որտեղ արտացոլված են հաշվարկի հետ կապված բոլոր սյուները: Ելնելով նրանից, որ հոդվածը` որպես բազմություն իր մեջ պարունակում է մեծ քանակությամբ միանման տարրեր, կիրառվել է ընտրանք: Արդյունքում.
1. Ոստիկանության ոլորտի քաղաքականության մշակում, կառավարում, կենտրոնացված միջոցառումների, մոնիտորինգի և վերահսկողության իրականացում միջոցառման 411100 հոդված՝ աշխատողների աշխատավարձեր և հավելավճարներ՝ 1,919,308.6 հազ. դրամ, հաստիքների քանակը կազմել է 2172, որից թափուր է 231-ը, իսկ 1941 համալրված հաստիքների բազմությունից ընտրանքի չափը կազմել է 45:
2. Պետական պահպանության ծառայություններ մատուցող ՀՀ ոստիկանության ստորաբաժանումների կարիքի բավարարում միջոցառման  411100 հոդված՝ աշխատողների աշխատավարձ,  հավելավճարներ և պարգևատրում (Երևանի քաղաքի վարչություն)`  315,659.1 հազ.դրամ, հաստիքների քանակը կազմել է 632, որից թափուր է 138-ը, իսկ 494 համալրված հաստիքների բազմությունից ընտրանքի չափը կազմել է 26:
3. Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում միջոցառման 411100 հոդված՝ աշխատողների աշխատավարձեր և հավելավճարներ 305,767.6 հազ.դրամ, հաստիքների քանակը կազմել է 596, որից թափուր է 82-ը, իսկ 514 համալրված հաստիքների բազմությունից ընտրանքի չափը կազմել է 15:
4. Ճանապարհային երթևեկության անվտանգության ապահովում և  ճանապարհատրանսպորտային պատահարների կանխարգելում միջոցառման 411100 հոդված՝ աշխատողների աշխատավարձեր և հավելավճարներ`  611,465.3 հազ.դրամ, հաստիքների քանակը կազմել է 964, որից թափուր է 37-ը, իսկ 927 համալրված հաստիքների  բազմությունից ընտրանքի չափը կազմել է 27:
  ՈՒսումնասիրվել է ընտրանքի յուրաքանչյուր տարրի աշխատանքի ընդունման հիմքերը (հրամաններ, աշխատանքային պայմանագրեր), ստաժը, խումբը, կոչումը, դրան համապատասխան կատարվել է պաշտոնական դրույքի գործակցի համադրում «Պետական պաշտոն և պետական ծառայության պաշտոն զբաղեցնող անձանց վարձատրության մասին» ՀՀ օրենքի հավելվածներով սահմանված գործակիցների, հաստատված հաստիքացուցակների հետ: «Վերահաշվարկ» հաշվեքննության ընթացակարգի շրջանակներում, բոլոր վերոնշյալ դեպքերում կատարվել են լրավճարների, հավելումների հաշվարկների ճշտության համադրումներ: Գործող օրենսդրության պահանջների հիման վրա կատարվել է նաև եկամտային հարկի, պարտադիր կուտակայինի դրոշմանիշային վճարների վերահաշվարկ: Արդյունքում այդ մասով անհամապատասխանություն չի արձանագրվել:
   2022թ. առաջին եռամսյակում, ՀՀ ոստիկանության կադրերի ռեզերվում գտնվել են 30 ծառայող, որից փաստացի վճարում իրականացվել է 21 ծառայողի, ընդհանուր՝ 19,887,6 հազ. դրամի չափով: Կադրերի ռեզերվում գտնվող ու վարձատրված ծառայողներին հատկացված վճարների հիմքերին ու ճշտությանը վերաբերող մանրամասություններին նախատեսվում է անդրադառնալ «Հայաստանի Հանրապետության ոստիկանություն» հաշվեքննության օբյեկտում 2022 թվականի պետական բյուջեի վեց, ինն ամիսների և տարեկան իրականացվելիք հաշվեքննությունների շրջանակներում:

4. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
4.1 ՀՀ ոստիկանության պետի՝ 01.02.2020թ.-ի Թիվ 5-Լ և 14.12.2020թ.-ի Թիվ 42-Լ հրամանների բովանդակությունների համադրում Հայաստանի Հանրապետությունում գնումների ոլորտը կանոնակարգող օրենսդրության պահանջների հետ

  Համաձայն «Գնումների մասին» ՀՀ օրենքի 2-րդ հոդվածի 1-ին մասի 1-ին կետի «ա» պարբերությամբ սահմանվածի, ինչպես նաև ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 6-րդ կետի 1) ենթակետի «բ» պարբերության տրամաբանության ՀՀ ոստիկանությունում պատվիրատուի ղեկավարն է՝ ոստիկանության պետը կամ վերջինիս կողմից լիազորված պաշտոնատար անձը: Ըստ նույն կարգի 7-րդ կետի, պատվիրատուի ղեկավարը սահմանում է՝ գնումները համակարգող, պատասխանատու ստորաբաժանում, գնահատող հանձնաժողով, գնման գործընթացների կազմակերպման ժամանակացույց, ինչպես նաև կնքում է պայմանագիր ու հաստատում գնման ընթացակարգի արձանագրությունը: Հաշվեքննության ընթացքում համադրվեցին հաշվեքննության օբյեկտում գնման գործընթացին վերաբորող մի շարք իրավական ակտերի բովանդակությունը ոլորտը կանոնակարգող օրենսդրական պահանջների հետ, որի արդյունքում արձանագրվեցին մի շարք անհամապատասխանություններ, մասնավորապես.
· ՀՀ ոստիկանության պետի 14.12.2020թ.-ի թիվ 42-Լ հրամանի 1-ին կետի համաձայն, ՀՀ ոստիկանության տնտեսական վարչությունը, ի դեմս գնումների համակարգման բաժնի, սահմանվել է գնումները համակարգող ստորաբաժանում: Նույն հրամանի 3-րդ կետի համաձայն, ՀՀ ոստիկանության տնտեսական վարչության պետին հանձնարարվել է՝ գնումների գործընթացի կազմակերպման և համակարգման շրջանակներում գնումների պատասխանատու ստորաբաժանումներին ցուցաբերել մեթոդական և խորհրդատվական օժանդակություն: Հրամանի հավելվածով ըստ թվով 900 գնման առարկաների պատասխանատու ստորաբաժանում են սահմանվել մարմնի ոչ միայն կառուցվածքային ստորաբաժանումներ ու խմբեր, այլ նաև մասնագիտական ստորաբաժանումներ: Սակայն, ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 12-րդ կետի 1-ին ենթակետի՝ «պահանջների պատասխանատու ստորաբաժանում կարող են սահմանվել պատվիրատուի համապատասխան կառուցվածքային ստորաբաժանումը, ենթակա մարմինը կամ համակարգման ոլորտում գործող կազմակերպությունը»: Իսկ ըստ Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության, ՀՀ ոստիկանությունում «կառուցվածքային» դասակարգում ունեցող ստորաբաժանումները բերված են՝ 29, 30, 31 և 34 կետերում ու դրանց կազմում է նաև տնտեսական վարչությունը, սակայն վերջինիս կազմում ընդգրկված ստորաբաժանումները համաձայն կանոնադրության 32-րդ կետի 2) ենթակետի ունեն «աջակցող մասնագիտական» ստորաբաժանման կարգավիճակ և ըստ նշված փաստաթղթի տրամաբանության տնտեսական վարչության ենթակա բաժինները և/կամ բաժանմունքները չունեն մարմնի «կառուցվածքային» ստորաբաժանման կարգավիճակ: Ի դեպ, կանոնադրությամբ մի շարք այլ ստորաբաժանումների բաժինների, բաժանմունքների և անգամ զորամիավորումների համար սահմանվել է «կառուցվածքային» ստորաբաժանման կարգավիճակ: Ելնելով «Նորմատիվ իրավական ակտերի մասին» ՀՀ օրենքի 41-րդ հոդվածի 1-ին մասով սահմանվածից, այն է՝ «նորմատիվ իրավական ակտի նորմը մեկնաբանվում է` հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից, այն նորմատիվ իրավական ակտի դրույթներից, ի կատարումն որի ընդունվել է այդ ակտը, տվյալ նորմատիվ իրավական ակտով սահմանված սկզբունքներից, իսկ այդպիսի սկզբունքներ սահմանված չլինելու դեպքում` տվյալ իրավահարաբերությունը կարգավորող իրավունքի ճյուղի սկզբունքներից», կարելի փաստել, որ ՀՀ ոստիկանության պետի 14.12.2020թ.-ի թիվ 42-Լ հրամանով, ըստ էության, ՀՀ ոստիկանությունում գնումների համակարգող է սահմանվել տնտեսական վարչությունը, որը, ըստ էության, միաժամանակ սահմանվել է նաև պատասխանատու ստորաբաժանում: Տվյալ դեպքում անհամապատասխանություն է առաջանում ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 13-րդ կետով սահմանվածի հետ, այն է՝ «պատասխանատու ստորաբաժանման լիազորությունները չեն կարող վերապահվել գնումները համակարգողին»: Տվյալ պարագայում ՀՀ ոստիկանության տնտեսական վարչության պետը հանդիսացել է այն կառուցվածքային ստորաբաժանման ղեկավար, որի անմիջական ենթակայության տակ են գտնվում թե գնումների համակարգողի և թե պատասխանատու ստորաբաժանման գործառույթ իրականացնողները: Այս մասով առկա ռիսկը հաշվեքննողների կողմից գնահատվում է «բարձր», քանի որ ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 27-րդ կետի՝ «եթե գնահատող հանձնաժողովը չի ապահովում գնումների մասին Հայաստանի Հանրապետության օրենսդրության պահանջների կատարումը, ապա քարտուղարը դրա մասին հայտնի դառնալու օրը գրավոր զեկուցում է պատվիրատուի ղեկավարին...», ինչ այս դասավորվածության պարագայում կարող է շահերի բախում առաջացնել:
· «Գնումների մասին» ՀՀ օրենքի 2-րդ հոդվածի 1-ին մասի 1-ին կետի «ա» պարբերությամբ սահմանվածի, ինչպես նաև ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 6-րդ կետի 1) ենթակետի «բ» պարբերության տրամաբանության ՀՀ ոստիկանությունում պատվիրատուի ղեկավարն է՝ ոստիկանության պետը կամ վերջինիս կողմից լիազորված պաշտոնատար անձը: Հաշվեքննության շրջանակներում հաշվեքննություն իրականացնող պաշտոնատար անձանց ներկայացված գնման պայմանագրերի, ինչպես նաև գնման գործընթացի այլ փաստաթղթերի ուսումնասիրության ընթացքում արձանագրվեց, որ պատվիրատուի ղեկավարին վերապահված մի շարք լիազորություններ (գնահատող հանձնաժողով ձևավորում, գնման գործընթացների կազմակերպման ժամանակացույցի հաստատում, պայմանագրերի կնքում ու փոփոխում, գնման ընթացակարգի արձանագրությունների հաստատում) նույն ժամանակահատվածում իրականացվել են ՀՀ ոստիկանապետ Վ.Ղազարյանի, ինչպես նաև ՀՀ ոստիկանության պետի տեղակալներ Վ.Մովսիսյանի և Հ.Բաբայանի կողմից: Անհամապատասխանություն  է առաջանում ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 6-րդ կետի 1) ենթակետի «բ» պարբերությամբ սահմանվածի հետ՝  «պատվիրատուի ղեկավարը մարմնի ղեկավարն է կամ վերջինիս կողմից լիազորված պաշտոնատար անձը... », այսինքն` տվյալ իրավանորմում կիրառված է «կամ» շաղկապը, որը ելնելով նաև տվյալ իրավական ակտի ամբողջ բաժնի, ինչպես նաև  «Գնումների մասին» ՀՀ օրենքի 16-րդ հոդվածի 3-րդ մասի ու 26-րդ հոդվածի 1-ին մասի տրամաբանությունից, ըստ էության, ենթադրում է մեկ մարմին - մեկ պատվիրատու սկզբունքը և համապատասխանաբար պատվիրատուի մեկ ղեկավար: Այսինքն, հաշվեքննությամբ ընդգրկված ժամանակահատվածում ՀՀ ոստիկանության պետի տեղակալների կողմից մարմնի պատվիրատուի ղեկավարին վերապահված գործողություններ իրականացնելը պետք է հաստատված լիներ ՀՀ ոստիկանապետի կողմից տրված այդ իրավունքի վերապահումը հաստատող փաստաթղթի հիման վրա: Որպես տվյալ լիազորության վերապահումը հաստատող փաստաթուղթ ՀՀ ոստիկանության կողմից հաշվեքննություն իրականացնող պաշտոնատար անձանց է տրամադրվել ՀՀ ոստիկանության պետի առ 01.02.2020թ.-ի Թիվ 5-Լ և վերջինիս մեջ փոփոխություն կատարող 14.09.2021թ.-ի Թիվ 42-Լ հրամանները, որոնց բովանդակությունը ուսումնասիրելիս արձանագրվեց, որ տվյալ հրամաններով ՀՀ ոստիկանության պետը, հիմք ընդունելով Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության 20-րդ կետի 5-րդ և 8-րդ ենթակետերի պահանջները՝ ոստիկանության գործունեության առանձին բնագավառների, գործառույթների և դրանք ապահովող կառուցվածքային ստորաբաժանումների, ոստիկանության ենթակայությանը հանձնված կազմակերպությունների գործունեության համակարգումը վերապահել է իրեն կամ ոստիկանության պետի տեղակալներին, ընդ որում ՀՀ ոստիկանության պետի տեղակալ Վ.Մովսիսյանի համակարգմանը վերապահված «բնագավառներ» մասում ի թիվս այլի նշված է՝ «գնումների կազմակերպում»: Սակայն «գնումների կազմակերպում»-ը համաձայն «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 4-րդ կետի հանդիսանում է գնման գործընթացի ընդամենը մեկ տարրը, մասնավորապես՝ «գնման գործընթացը հետևյալ գործընթացների (գործառույթների) ամբողջությունն է՝ 1) գնումների պլանավորում, 2) գնման գործընթացի կազմակերպում (ներառյալ գնման առարկայի բնութագրերի հաստատումը), 3) պայմանագրի կնքում, 4) պայմանագրի կատարում և կառավարում»: Այսինքն, եթե անգամ տվյալ հրամանը դիտարկենք որպես ՀՀ ոստիկանության պետի տեղակալ Վ.Մովսիսյանին մարմնի պատվիրատուի ղեկավարի որևէ լիազորության վերապահում, ապա այն պատվիրատուի ղեկավարի լիազորությունների ու պարտականությունների ընդամենը մի մասն է ու ամբողջական չէ: Հարկ է նշել, որ տվյալ հրամանով ՀՀ ոստիկանության պետի տեղակալ Հ.Բաբայանին մարմնի պատվիրատուի ղեկավարի որևէ գործառույթի իրականացման լիազորություն առհասարակ չի վերապահվել: Նշվածը հաստատում է նաև այն փաստը, որ ՀՀ ոստիկանության պետի առ 01.02.2020թ.-ի Թիվ 5-Լ և վերջինիս մեջ փոփոխություն կատարող 14.09.2021թ.-ի Թիվ 42-Լ հրամանների տրման հիմքում չեն նշվել Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության 20-րդ կետի՝ 6-րդ (իրականացնում է «Կառավարչական իրավահարաբերությունների կարգավորման մասին» ՀՀ օրենքով գլխավոր քարտուղարի համար սահմանված լիազորությունները կամ դրանք պատվիրակում ոստիկանության պետի տեղակալներին), 20-րդ (իր իրավասությունների սահմաններում ոստիկանության անունից կնքում է պայմանագրեր) և 32-րդ (իրականացնում է ՀՀ օրենսդրությամբ նախատեսված այլ գործառույթներ) ենթակետերով սահմանված հիմքերը: Ավելին, հաշվեքննությամբ ընդգրկված ժամանակահատվածում, որպես պայմանագրերի կնքման և կառավարման հիմք նշվել է, որ ՀՀ ոստիկանության պետի տեղակալներ Վ.Մովսիսյանը, ինչպես նաև Հ.Բաբայանը հանդես են եկել ՀՀ ոստիկանության անունից կնքել է պայմանագրեր և/կամ համաձայնագրեր՝ գործելով ոստիկանության կանոնադրության հիման վրա, սակայն Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության 23-րդ կետով ՀՀ ոստիկանության պետի տեղակալի համար սահմանված գործառույթները նախատեսում են ՀՀ ոստիկանապետի կողմից պատվիրակված և/կամ վերապահված լիազորությունների իրականացում: Հետևաբար, միայն կանոնադրությանը հղում կատարելը ՀՀ ոստիկանության անունից գործողություն կատարելուց չի կարող հանդիսանալ իրավական հիմք՝ եթե պատշաճ ձևակերպված չէ լիազորության պատվիրակումը և/կամ լիազորումը:
Վերոնշյալ անհամապատասխանությունները, «Գնումների մասին» ՀՀ օրենքի 4-րդ հոդվածի 1-ին մասով սահմանված գնումների մասին Հայաստանի Հանրապետության օրենսդրության (բաղկացած է՝ ՀՀ քաղաքացիական օրենսգրքից, «Գնումների մասին» ՀՀ օրենքից և իրավական այլ ակտերից) պահանջների ոչ լիարժեք պահպանման արդյունք է, ինչը էական «բարձր» ռիսկ է առաջացնելու գնման գործընթացում երևույթաբար առկա՝ կողմերի և/կամ մասնակիցների իրավունքների և պարտավորությունների կատարման ընթացքում ծագող խնդիրների կարգավորման ժամանակ: Ավելին, համաձայն ՀՀ քաղաքացիական օրենսգրքի 296-րդ հոդվածի 1-ին մասի 1-ին պարբերության՝ «գրավոր գործարքը պետք է կնքվի փաստաթուղթ կազմելու միջոցով, որն արտահայտում է գործարքի բովանդակությունը և ստորագրված է գործարք կնքող անձի կամ անձանց կամ նրանց կողմից պատշաճ ձևով լիազորված անձանց կողմից»: Իսկ օրենսգրքի 305-րդ հոդվածով սահմանված է՝ օրենքի կամ այլ իրավական ակտերի պահանջներին չհամապատասխանող գործարքն անվավեր է, եթե օրենքը չի սահմանում, որ նման գործարքն առոչինչ է կամ չի նախատեսում խախտման այլ հետևանքներ:

Հաշվեքննության օբյեկտի արձագանքը՝
ՀՀ ոստիկանության կողմից առարկություններ և/կամ որևէ բացատրություններ ու պարզաբանումներ չեն ներկայացվել:
Հաշվեքննողի մեկնաբանությունը՝
-------------------------------------------------

4.2 ՀՀ ոստիկանության պետի՝ 01.02.2020թ.-ի Թիվ 5-Լ և 14.12.2020թ.-ի Թիվ 42-Լ հրամանների բովանդակությունների համադրում «Հանրային հատվածի կազմակերպությունների հաշվապահական հաշվառման մասին», ինչպես նաև «Ներքին աուդիտի մասին» Հայաստանի Հանրապետության օրենքների պահանջների հետ

 Համաձայն «Հանրային հատվածի կազմակերպությունների հաշվապահական հաշվառման մասին» ՀՀ օրենքի 2-րդ հոդվածի 2-րդ մասով սահմանվածի, ի թիվս այլի, օրենքի իմաստով հանրային հատվածի կազմակերպություններ են համարվում նաև պետական մարմինները  (այդ թվում՝ ենթակա պետական մարմինները): Նույն օրենքի 8-րդ հոդվածի 1-ին մասի համաձայն կազմակերպության ղեկավարը պատասխանատվություն է կրում հաշվապահական հաշվառումը կարգավորող իրավական ակտերի պահանջներին համապատասխան հաշվապահական հաշվառում կազմակերպելու համար: Իսկ ըստ նշված օրենքի նույն հոդվածի 3-րդ, ինչպես նաև 4-րդ մասերով սահմանված դրույթների տրամաբանության կազմակերպության ղեկավարը պարտավոր է՝ հաշվապահական հաշվառման քաղաքականության օրինակելի մոդելի հիման վրա սահմանել կազմակերպության հաշվապահական հաշվառման քաղաքականություն, որը իրենից ներկայացնում է որոշակի սկզբունքներ, հիմունքներ, եղանակներ, կանոններ, ձևեր և արարողակարգեր են, որոնք կիրառվում են կազմակերպության կողմից ֆինանսական հաշվետվություններ պատրաստելու և ներկայացնելու նպատակով: Վերոնշյալը փաստում է նաև Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության 39-րդ կետով սահմանվածը, այն է՝ Ոստիկանությունը հաշվապահական հաշվառումը վարում է և ֆինանսական հաշվետվությունները պատրաստում ու ներկայացնում է Հայաստանի Հանրապետության հանրային հատվածի հաշվապահական հաշվառման ոլորտը կարգավորող Հայաստանի Հանրապետության օրենսդրության պահանջներին համապատասխան: Հաշվեքննությամբ ընդգրկված ժամանակահատվածում ՀՀ ոստիկանությունում ֆինանսական գործունեության, հաշվապահական հաշվառման, ինչպես նաև ներքին աուդիտի կազմակերպման և համապատասխան այլ մի շարք գործառույթների իրականացումը և/կամ ապահովումը, համաձայն ՀՀ ոստիկանության պետի առ 01.02.2020թ.-ի Թիվ 5-Լ և վերջինիս մեջ փոփոխություն կատարող 14.09.2021թ.-ի Թիվ 42-Լ հրամանների բովանդակություն վերապահվել է ՀՀ ոստիկանության պետի տեղակալ Վ.Մովսիսյանին: Տվյալ հրամանների կառուցվածքը ուսումնասիրելիս արձանագրվեց, որ տվյալ հրամանների իրավական հիմքում ընդունվել՝ Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության 20-րդ կետի 5-րդ (ոստիկանության գործունեության առանձին բնագավառների, գործառույթների և դրանք ապահովող կառուցվածքային ստորաբաժանումների, ոստիկանության ենթակայությանը հանձնված կազմակերպությունների գործունեության համակարգումը վերապահում է իրեն կամ ոստիկանության պետի տեղակալներին) և 8-րդ ( իր իրավասության սահմաններում ընդունում է իրավական ակտեր, այդ թվում՝ այլ մարմինների հետ համատեղ) ենթակետերի պահանջները: Հաշվեքննության ընթացքում համադրվեցին հաշվեքննության օբյեկտում հանրային հատվածի հաշվապահական հաշվառմանը վերաբերող մի շարք իրավական ակտերի (փաստաթղթերի) բովանդակությունը ոլորտը կանոնակարգող օրենսդրական պահանջների հետ, որի արդյունքում արձանագրվեցին մի շարք անհամապատասխանություններ, մասնավորապես.
· ՀՀ ոստիկանության պետի առ 01.02.2020թ.-ի Թիվ 5-Լ և վերջինիս մեջ փոփոխություն կատարող 14.09.2021թ.-ի Թիվ 42-Լ հրամաններով ՀՀ ոստիկանության պետի տեղակալ Վ.Մովսիսյանին է վերապահվել՝ ՀՀ ոստիկանությունում ֆինանսական գործունեության, հաշվապահական հաշվառման, ինչպես նաև ներքին աուդիտի կազմակերպման և համապատասխան այլ մի շարք գործառույթների իրականացումը և/կամ ապահովումը, սակայն որպես հրամանի տրման հիմք չի նշվել Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության 20-րդ կետի 6-րդ ենթակետը, այն է՝ Ոստիկանության պետը իրականացնում է «Կառավարչական իրավահարաբերությունների կարգավորման մասին» Հայաստանի Հանրապետության օրենքով գլխավոր քարտուղարի համար սահմանված լիազորությունները կամ դրանք պատվիրակում ոստիկանության պետի տեղակալներին: Այս դրույթով սահմանված պարտականության կատարման պատվիրակումը էական նշանակություն ունի տվյալ գործընթացում, քանի որ համաձայն «Կառավարչական իրավահարաբերությունների կարգավորման մասին» ՀՀ օրենքի 12-րդ հոդվածի 2-րդ մասի՝ գլխավոր քարտուղարն օրենսդրությամբ սահմանված կարգով պատասխանատու է պետական մարմնի լիազորությունների իրականացման կազմակերպական, անձնակազմի կառավարման, ֆինանսատնտեսական գործառույթների իրականացման և քաղաքացիաիրավական հարաբերությունների մասնակցության համար:
· ՀՀ ոստիկանության առ 15.06.2022թ.-ին ՀՀ հաշվեքննիչ պալատին հասցեագրված (ՀՀ ՀՊ մտից N ՀՊՄ/107/2022) գրության երկրորդ պարբերությամբ նշված է հետևյալը՝ «Ոստիկանության համակարգում աշխատանքի վարձատրության և դրան հավասարեցված միջոցների հաշվապահական հաշվառումը վարվում է ապակենտրոնացված կարգով, 104 հաշվապահության միջոցով, առանձին դեպքերում ոչ էլեկտրոնային եղանակով, իսկ որոշ դեպքերում էլ չպահպանելով նախորդ ամսվա էլեկտրոնային տեղեկագրերը և այլն»: Նշվածի կապակցությամբ անհամապատասխանություն է արձանագրվում «Հանրային հատվածի կազմակերպությունների հաշվապահական հաշվառման մասին» ՀՀ օրենքի 6-րդ հոդվածի 1-ին մասով սահմանված պահանջի հետ՝ «Կազմակերպությունները պարտավոր են հաշվապահական հաշվառումը վարել հաշվապահական հաշվառման ոլորտը կարգավորող օրենսդրության պահանջներին համապատասխան հաշվապահական հաշվառում վարելու հնարավորություն ընձեռող համակարգչային ծրագրերով», ինչպես նաև նույն օրենքի 16-րդ հոդվածի 1-ին մասով սահմանված պահանջի հետ, այն է՝ «Հաշվապահական հաշվառման փաստաթղթերը, ինչպես նաև հաշվապահական հաշվառման համակարգչային ծրագրերում և էլեկտրոնային կրիչների վրա գտնվող տեղեկատվությունը` սկզբնական հաշվառման փաստաթղթերը, գրանցամատյանները, ֆինանսական հաշվետվությունները, հաշվապահական հաշվառման քաղաքականությանը վերաբերող փաստաթղթերը, հաշվապահական հաշվառման մեքենայական մշակման ծրագրերը, կազմակերպությունը պահպանում է Հայաստանի Հանրապետության օրենսդրությամբ սահմանված կարգով և ժամկետներում, բայց ոչ պակաս, քան 5 տարի»: Վերոնշյալ օրենքի պահանջների ոչ ամբողջական կատարումը անհամապատասխանություն է առաջացնում նաև Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության 39-րդ կետով սահմանվածի մասով, այն է՝ «Ոստիկանությունը հաշվապահական հաշվառումը վարում է և ֆինանսական հաշվետվությունները պատրաստում ու ներկայացնում է Հայաստանի Հանրապետության հանրային հատվածի հաշվապահական հաշվառման ոլորտը կարգավորող Հայաստանի Հանրապետության օրենսդրության պահանջներին համապատասխան»: 
ՀՀ ոստիկանության պետի տեղակալ Վ.Մովսիսյանի առ 15.06.2022թ.-ին (ՀՀ ՀՊ մտից N ՀՊՄ/107/2022) գրության բովանդակությամբ նշվածի հետևանքով, տեղեկատվության ստացման անհնարինությունից ելնելով, հաշվեքննության նախնական պլանով նախատեսված հաշվեքննության ենթակա ծածկույթը վերանայվել է և 11,436,088.4 հազ. դրամի փոխարեն կազմել՝ 6,298,331.5 հազ դրամ:
· ՀՀ ոստիկանությունում ներքին աուդիտի կազմակերպման և համապատասխան այլ մի շարք գործառույթների կազմակերպումը, համաձայն ՀՀ ոստիկանության պետի առ 01.02.2020թ.-ի Թիվ 5-Լ և վերջինիս մեջ փոփոխություն կատարող 14.09.2021թ.-ի Թիվ 42-Լ հրամանների բովանդակություն նույնպես վերապահվել է ՀՀ ոստիկանության պետի տեղակալ Վ.Մովսիսյանին: Սակայն հաշվեքննության ընթացքում արձանագրվեց, որ ՀՀ ոստիկանությունում հաշվեքննությամբ ընդգրկված ժամանակահատվածում ներքին աուդիտ չի իրականացվել: Համաձայն Հայաստանի Հանրապետության վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրության՝ ՀՀ ոստիկանությունում չի սահմանվել «ներքին աուդիտի» ստորաբաժանում չի նախատեսվել, իսկ հաշվեքննության ընթացքում ձեռք բերված տեղեկատվության համաձայն, հրավիրված ներքին աուդիտի ծառայությունների ձեռքբերման գործող պայմանագրեր չեն եղել: Այս մասով արձանագրվում է անհամապատասխանություն «Ներքին աուդիտի մասին» ՀՀ օրենքի 10-րդ հոդվածի 1-ին մասով սահմանվածի հետ, այն է «Ներքին աուդիտի պլանավորումը կատարվում է ռիսկերի գնահատման հիման վրա: Ներքին աուդիտն իրականացվում է ներքին աուդիտի երեք տարվա ռազմավարական և տարեկան ծրագրերի հիման վրա, որոնք մշակում է ներքին աուդիտի ստորաբաժանումը», ընդ որում նույն օրենքի 5-րդ հոդվածի 2-րդ մասի համաձայն՝ «Ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` օրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք: Եթե աուդիտն իրականացնում են հրավիրված անձինք, ապա վերջիններս են ապահովում սույն օրենքով աուդիտի ստորաբաժանման, ներառյալ` ստորաբաժանման ղեկավարի համար սահմանված իրավունքների և պարտականությունների կատարումը»:
Վերոնշյալ գործառույթների չիրականացման հետևանքով չի ապահովվել «Ներքին աուդիտի մասին» ՀՀ օրենքի 6-րդ հոդվածի 1-ին մասով սահմանված (ըստ էության) նպատակներին հասնելու ուղղված արդյունքները, մասնավորապես. Ոստիկանությունում առկա ռիսկերը բացահայտելու և գնահատելու գործում, գործունեությանն առնչվող այլ պայմաններին (պայմանագրերին, գերատեսչական նորմատիվ ակտերին և այլնին) համապատասխանության հավաստիացման, տեղեկությունների վստահելիության և ամբողջականության, ինչպես նաև կորուստներից, չարաշահումներից և վնասներից ակտիվների ու ռեսուրսների պահպանման հուսալիության և այլն:

Հաշվեքննության օբյեկտի արձագանքը՝
ՀՀ ոստիկանության կողմից առարկություններ և/կամ որևէ բացատրություններ ու պարզաբանումներ չեն ներկայացվել:

Հաշվեքննողի մեկնաբանությունը՝
-------------------------------------------------
4.3 ՀՀ Ո ԷԱՃԱՊՁԲ-43-2022–ԱՎՏՈ-1 պայմանագրի վերաբերյալ

ՀՀ կառավարության 23 ապրիլի 2020 թվականի N 638-Լ որոշման Հավելված 2-ով հաստատվել է Հայաստանի Հանրապետության ոստիկանության բարեփոխումների ռազմավարության  2020-2022թթ. գործողությունների ծրագիրը, ըստ որի պարեկային ոստիկանության ծառայության և օպերատիվ կառավարման կենտրոնի ներդրում ուղղության 5-րդ կետով՝ պարեկային ծառայության փուլային գործառույթները Լոռու և Շիրակի մարզերում պետք է ավարտվեր 2021թ. 2-րդ կիսամյակում, սակայն այն փաստացի գործարկվել է իրականացվել է 2022թ. 1-ին եռամսյակում:
Լոռու և Շիրակի մարզերում պարեկային ծառայության իրականացման համար ավտոմեքենաների ձեռքբերման նպատակով կազմակերպվել է գնման ընթացակարգ: Ավտոմեքենաների ձեռքբերման տեխնիկական բնութագիրը, ըստ ՀՀ ոստիկանության ներկայացվածի, կազմվել է՝ նախկինում կնքված Երևան քաղաքի պարեկային ծառայության համար ձեռք բերված ավտոմեքենաների տեխնիկական բնութագրի հիման վրա, որից հետո պատասխանատու ստորաբաժանման կողմից մշակված տեխնիկական բնութագիրը ՀՀ ոստիկանության կողմից ուղարկվել է ՀՀ արդարադատության, ՀՀ ֆինանսների, տարածքային կառավարման և ենթակառուցվածքների նախարարություններ և ՀՀ պետական վերահսկողական ծառայություն, կարծիք և դիրքորոշում տրամադրելու համար:
28.10.2021 թվականին «ՀՀ Ո ՀԱՃԱՊՁԲ-2022-ԱՎՏՈ» ծածկագրով էլեկտրոնային
աճուրդի միջոցով ավտոմեքենաների ձեռքբերման նպատակով հայտարարվել է գնման ընթացակարգ, որի ժամանակ սեդան թափքի ավտոմեքենայի նախահաշվային միավոր գին է սահմանվել 12,885,000 ՀՀ դրամ, իսկ ամենագնացը՝ 17,885,000 ՀՀ դրամ: Հայտերի բացումը տեղի է ունեցել 15.11.2021 թվականին, հայտ է ներկայացրել «Ֆայն Քարս Օֆ Արմենիա» ՍՊԸ-ն, որը ներկայացրել է սեդան թափքի համար միավոր գին՝ 27,357,120 ՀՀ դրամ, իսկ ամենագնացը՝ 31,750,560 ՀՀ դրամ արժեքներով: Վերջինիս հայտը մերժվել է էլեկտրոնային աճուրդ համակարգի կողմից, քանի որ գնային առաջարկները գերազանցել են նախահաշվային գները: 17.11.2021 թվականին կրկին հայտարարվել է «ՀՀ Ո ԷԱՃԱՊՁԲ-2022-ԱՎՏՈ-13» ծածկագրով էլեկտրոնային աճուրդի միջոցով ավտոմեքենաների ձեռքբերման գնման ընթացակարգ, որի ժամանակ նախահաշվային գներ չեն սահմանվել՝ հիմք ընդունելով ՀՀ կառավարության 04.05.2017 թվականի թիվ 526-Ն որոշման 21-րդ կետի 2-րդ ենթակետի ա/ պարբերությունը։ Ընթացակարգին հայտ են ներկայացրել «Սքայ Մոտորս» ՍՊԸ-ն, «Տոյոտա Երևան» ՍՊԸ-ն, «Ֆայն Քարս Օֆ Արմենիա» ՍՊԸ-ն: Նվազագույն գնային առաջարկ է ներկայացրել «Սքայ Մոտորս» ՍՊԸ-ն, որն առաջարկել է սեդան թափքի համար միավոր գին՝ 13,900,000 ՀՀ դրամ, իսկ ամենագնացը՝ 16,300,000 ՀՀ դրամ և համարվել է 1-ին տեղ զբաղեցրած մասնակից։ Ընթացակարգի արդյունքում գնահատող հանձնաժողովի կողմից 16.12.2021թ.-ին արձանագրվել է, որ «Սքայ Մոտորս» ՍՊԸ-ն պետք է շտկումներ կատարի, մասնավորապես՝ տեխնիկական բնութագրում անհամապատասխանությունները շտկվեն, հստակեցվեն, լրացվեն: Սահմանված ժամկետում «Սքայ Մոտորս» ՍՊԸ-ն ներկայացրել է պահանջվող շտկումները, համաձայն որի տվյալների սեդան թափքի համար շտկումները համապատասխանել են հրավերով սահմանված տեխնիկական բնութագրին, իսկ ամենագնացի համար՝ այն չի ընդունվել, տեխնիկական բնութագիրը չի համապատասխանել հրավերով սահմանված տեխնիկական բնութագրի պահանջներին, մասնավորապես` երկարությունը և քաշը: Այնուհետև 23.12.2021 թվականին «Սքայ Մոթորս» ՍՊԸ-ի տնօրեն Մ.Սարգսյանից ստացվել է դիմում, որով վերջինս հրաժարվում է գնման գործընթացի հետագա մասնակցությունից: Ելնելով վերոգրյալից գնահատող հանձնաժողովը հրաժարման դիմումը ստանալու օրը 23.12.2021 թվականին (շտկումները ներկայցնելու օրվան հաջորդող 4-րդ աշխատանքային օրը) գումարել է նիստ ու որոշել է գնման ընթացակարգը համարել չկայացած: Մրցութային հանձնաժողովի անդամների կողմից, ըստ էության, չի պահպանվել ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) կետ 42-ի պահանջները, այն է՝ եթե սույն կարգի 41-րդ կետով սահմանված ժամկետում (մեկ աշխատանքային օր) մասնակիցը շտկում է արձանագրված անհամապատասխանությունը, ապա նրա հայտը գնահատվում է բավարար: Հակառակ դեպքում տվյալ մասնակցի հայտը գնահատվում է անբավարար և մերժվում է...: 
  24.12.2021 թվականին կրկին «ՀՀ Ո ԷԱՃԱՊՁԲ-43-2022–ԱՎՏՈ» ծածկագրով էլեկտրոնային աճուրդի միջոցով ավտոմեքենաների ձեռքբերման նպատակով
հայտարարվել է գնման ընթացակարգ, որի ժամանակ նախահաշվային գներ չեն
սահմանվել՝ հիմք ընդունելով ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 21-րդ կետի 2-րդ ենթակետի ա) պարբերությունը։ Ընթացակարգին հայտ է ներկայացրել «Տոյոտա Երևան» ՍՊԸ-ն և ներկայացրել հետևյալ միավոր գները՝ սեդան թափքի համար՝ 16,140,000 ՀՀ դրամ, իսկ ամենագնացի համար՝ 18,771,428.57 ՀՀ դրամ։ «Տոյոտա Երևան» ՍՊԸ-ի կողմից ներկայացրած փաստաթղթերը համարվել են համապատասխանող հրավերով նախատեսված պահանջներին:
 Արդյունքում, ՀՀ Ոստիկանությունը «Տոյոտա Երևան» ՍՊԸ-ի հետ 13.01.2022 թվականին կնքել է պետության կարիքների համար ապրանքի մատակարարման «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագիրը՝  ընդամենը 70 հատ սեդան թափքով՝ Տոյոտա Քեմրի, ավտոմեքենայի և 70 հատ ամենագնաց թափքով՝ Տոյոտա Ռավ-4, ավտոմեքենայի համար՝ ընդհանուր 2,443,380,000 դրամ (ներառյալ ԱԱՀ) գումարով, մինչև 01.03.2022թ. գործողության ժամկետով: 
  08.02.2022 թվականին ՀՀ Ոստիկանության և «Տոյոտա Երևան» ՍՊԸ-ի միջև կնքվել է Համաձայնագիր N1, որով նախատեսվել են ֆինանսական միջոցներ 50 հատ սեդան թափքի ավտոմեքենայի և 50 հատ ամենագնաց թափքով ավտոմեքենայի համար՝ ընդհանուր 1,745,571,428.5 դրամ, որի մատակարարման ժամկետը սահմանվել է՝ համաձայնագիրը ուժի մեջ մտնելուց 20 օր հետո, բայց ոչ ուշ, քան 01.03.2022 թվականը։ 2022թ. փետրվարի 8-ից 28-ը ընկած ժամանակահատվածում ոստիկանությունը թվով 4 հանձնման-ընդունման արձանագրություններով ընդունել է ընդհանուր 100 մեքենա և վճարել դրա դիմաց:
28.03.2022թ.-ին ՀՀ Ոստիկանության և «Տոյոտա Երևան» ՍՊԸ-ի միջև կնքվել է Համաձայնագիր N2, որով նախատեսվել են ֆինանսական միջոցներ 20 հատ սեդան թափքի ավտոմեքենայի և 20 հատ ամենագնաց թափքով ավտոմեքենայի համար՝ ընդհանուր 698,228,571.4 դրամ, որի մատակարարման ժամկետը սահմանվել է՝ համաձայնագիրը ուժի մեջ մտնելուց 20 օր հետո: Արդեն, 29.03.2022թ. Ոստիկանությունը հանձնման-ընդունման թիվ 5 արձանագրությունով մատակարարից ընդունել է ընդհանուր 40 մեքենա:
Հաշվեքննությամբ արձանագրված անհամապատասխանություններ
24.12.2021թ.-ին «ՀՀ Ո ԷԱՃԱՊՁԲ-43-2022–ԱՎՏՈ» ծածկագրով էլեկտրոնային աճուրդի միջոցով ավտոմեքենաների ձեռքբերման նպատակով հայտարարված  գնման ընթացակարգի հրավերով, ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) կետ 32-ի 1) թ. ենթակետի համաձայն, նախատեսվել է, որ մասնակիցը հայտով ներկայացնում է …գնումների գործընթացին մասնակցող իրավաբանական անձի իրական շահառուների վերաբերյալ հայտարարագիր` «Իրավաբանական անձանց պետական գրանցման, իրավաբանական անձանց ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի 60.3-րդ հոդվածի 6-րդ մասի հիման վրա սահմանված ձևով և կարգով: Ինչպես նաև, հրավերով նախատեսված գնումներին մասնակցելու իրավունք ունենալու մասին հավաստում: Ավելին, համաձայն «ՀՀ Ո ԷԱՃԱՊՁԲ-43-2022–ԱՎՏՈ» ծածկագրով գնման ընթացակարգի հրավերի 1.3 հավելվածի լրացման պահանջների՝ Հայտարարագրի 4-րդ բաժինը (Իրական շահառուի տվյալները) լրացվում է յուրաքանչյուր իրական շահառուի համար առանձին՝ Կազմակերպության իրական շահառուների քանակով։ Էլեկտրոնային աճուրդի հրավերի Հավելված 1-ով մասնակիցը լրացնում է Դիմում-հայտարարություն: «Տոյոտա Երևան» ՍՊԸ ցանկություն է հայտնել մասնակցելու աճուրդին և հրավերի պահանջներին համապատասխան ներկայացրել է հայտ՝ որով հայտարարել և հաստատել է, որ ընթացակարգին մասնակցելու շրջանակում ներկայացրել է հայտը ներկայացնելու օրվա դրությամբ այն անձի (անձանց) տվյալները, ով ուղղակի կամ անուղղակի ունի մասնակցի կանոնադրական կապիտալում քվեարկող բաժնետոմսերի (բաժնեմասերի, փայերի) ավելի քան տաս տոկոսը, ներառյալ ըստ ներկայացնողի բաժնետոմսերը, կամ այն անձի (անձանց) տվյալները, ով իրավունք ունի նշանակելու կամ ազատելու մասնակցի գործադիր մարմնի անդամներին, կամ ստանում է մասնակցի կողմից իրականացվող ձեռնարկատիրական կամ այլ գործունեության արդյունքում ստացված շահույթի տասնհինգ տոկոսից ավելին (իրական շահառուներ) և հավաստում, որ իրական շահառուների մասին ներկայացված տեղեկատվությունը իրական է և չի պարունակում ոչ հավաստի տեղեկատվություններ:  ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) կետ 32-ի 19) ենթակետի համաձայն, եթե մասնակցի` հրավերով նախատեսված գնումներին մասնակցելու իրավունք ունենալու մասին հավաստումը որակվում է որպես իրականությանը չհամապատասխանող, … ապա այդ հանգամանքը համարվում է որպես գնման գործընթացի շրջանակում ստանձնված պարտավորության խախտում:
1. Փաստաթղթերի ուսումնասիրությամբ պարզվեց, որ մասնակիցը՝ տվյալ դեպքում «Տոյոտա Երևան» ՍՊԸ-ի ներկայացուցիչը, իրական շահառուների վերաբերյալ հայտարարագիրը լրացրել է ոչ լիարժեք (նշվել է բաժնետոմսերի միայն 10%-ի բաժնետիրոջ տվյալները)՝ չի ներկայացրել իրական պատկերը, սակայն փաստը անտեսվել է մրցութային հանձնաժողովի կողմից: Արդյունքում, գնահատող հանձնաժողովի կողմից պատշաճ կերպով չի ուսումնասիրվել տվյալ փաստաթղթի բովանդակությունը, չի համադրվել դրա լրացված լինելը հրավերով սահմանված տվյալ փաստաթղթի լրացման կարգի հետ ու հետևաբար չի կիրառվել ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 67-րդ կետով սահմանված լիազորությունը, այն է՝ Գնահատող հանձնաժողովը կարող է պատճառաբանված որոշման դեպքում ստուգել մասնակցի ներկայացրած տվյալների իսկությունը` օգտագործելով պաշտոնական աղբյուրներից ստացված տվյալներ կամ դրա մասին ստանալով իրավասու մարմինների գրավոր եզրակացությունը: Նման հարցում ուղարկվելու դեպքում համապատասխան պետական և տեղական ինքնակառավարման մարմինները հարցումը ստանալու օրվան հաջորդող երկու աշխատանքային օրվա ընթացքում տրամադրում են գրավոր եզրակացություն: Եթե մասնակցի ներկայացրած տվյալների իսկության ստուգման արդյունքում տվյալները որակվում են իրականությանը չհամապատասխանող, ապա տվյալ մասնակցի հայտը մերժվում է:
2. Պայմանագրի տեխնիկական բնութագրով սահմանվել է, որ ձեռք բերվող Տոյոտա Ռավ-4 մակնիշի մեքենայի քաշը պետք է լինի 1715կգ (նշված չէ՝ բրուտտո թե հագեցած), սակայն ՀՀ ոստիկանության կողմից հաշվեքննողներին տրամադրված բոլոր թվով 70 մեքենաների ներմուծման յուրաքանչյուրի տվյալները համադրելիս արձանագրվել է, որ սահմանին հայտարարագրման փաստաթղթերի (CMR) համաձայն Տոյոտա Ռավ 4 մակնիշի թվով մեկ մեքենայի բրուտտո քաշը կազմել է 1568,75կգ, իսկ արտադրողի կողմից կազմված և ՀՀ ոստիկանության կողմից հաշվեքննողներին տրամադրված բոլոր թվով 70 տրասնպորտային միջոցների էլեկտրոնային անձնագրերի քաղվածքներում տվյալ հագեցվածությամբ Տոյոտա Ռավ-4 մեքենայի հագեցված[footnoteRef:1] քաշը (снаряженная масса) կազմում է 1680կգ: Կատարելով վերահաշվարկ ըստ Մաքսային միության տեխնիկական ТР ТС 018/2011 կանոնագրությունների,  ինչպես նաև ԳՈՍՏ 33987-2016 3.13 կետի պահանջների կստանանք հետևյալը՝ 1568.75կգ + 75կգ (ԳՈՍՏ 33987-2016-ով սահմանված պայմանական վարորդ)=1643.75կգ առանց 90% վառելիքի, որի քաշը  Տոյոտա Ռավ-4 մակնիշի մեքենայի բաքի 55 լիտր տարողության պարագայում կկազմի շուրջ 37կգ (55լիտրX90%X0.75կգ/լիտր): Արդյունքում կստանանք 1643.75կգ+37կգ=1680.75կգ՝ կամ տրանսպորտային միջոցների էլեկտրոնային անձնագրերում (ձևավորված են արտադրող գործարանի կողմից) նշված հագեցած քաշը: Սակայն, քանի որ «ՀՀ Ո ԷԱՃԱՊՁԲ-43-2022–ԱՎՏՈ» պայմանագրի տեխնիկական բնութագրերում նշված է որ Տոյոտա Ռավ 4 մեքենայի քաշը կազմում է 1715կգ, ինչպես նաև նշված չէ որ այն պետք է գնորդին հանձնվի 90% լիցքավորված վառելիքով (հանձնման-ընդունման փաստաթղթերում առկա չէ նաև որևէ նշում), ուստի ստացվում է, որ պայմանագրում նշված 1715կգ քաշի ապահովման համար առնվազն չի հերիքում շուրջ 71.25կգ: Ավելին, քանի որ հստակեցված չէ թե հրապարակված հրավերում զետեղված տեխնիկական բնութագրերում առկա «քաշը ոչ պակաս 1650կգ-ից» պահանջ սահմանող արտահայտությունը, ինչպես նաև «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագրի տեխնիկական բնութագրերում հստակեցված 1715կգ ամենագնացի քաշի մեծությունը նշվել է նկատի ունենալով ТР ТС 018/2011-ով,  ինչպես նաև ԳՈՍՏ 33987-2016-ով սահմանված «հագեցված» քաշը (снаряженная масса), ուստի անհամապատասխանություն է առաջացնում բեռների միջազգային ավտոտրանսպորտային փոխադրումների մասին պայմանագրի կոնվենցիայով սահմանված CMR փաստաթղթերում նշված 1568.75կգ բրուտտո քաշի հետ և այս պարագայում պայմանագրով սահմանված քաշից պակաս են 146.25կգ-ով: Այսպիսով` ակնհայտ է, որ մատակարարված թվով 70 Տոյոտա Ռավ-4 մեքենաների քաշերը (ինչպես բրուտտո, այնպես էլ հագեցած քաշերի տեսանկյուններից) պակաս են պայմանագրի տեխնիկական բնութագրով պահանջվող մեքենաների քաշից, սակայն սույն փաստը չի արձանագրվել ՀՀ ոստիկանության պատասխանատու ստարաբաժանման կողմից, որի արդյունքում ընդունվել է պայմանագրի տեխնիկական բնութագրի որոշակի պահանջին չհամապատասխանող ապրանքներ, ինչի արդյունքում խախտվել են «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագրի 1.1 կետի, 2.4.4 կետի, 5.3 կետի պահանջները, որոնց վրա հասնելու հետևանքով պետք է պատասխանատվության միջոց կիրառվեր մատակարարի նկատմամբ պայմանագրի 6.3 կետով սահմանվածի համապատասխան: [1:  Համաձայն ТР ТС 018/2011,  ինչպես նաև ԳՈՍՏ 33987-2016 3.13 կետի ավտոտրանսպորտի Հագեցված քաշը իր մեջ ներառում է՝ մեքենայի նետտո քաշը, ստանդարտ սարքավորումների քաշը (կրակմարիչ, դեղատուփ, վարորդական գործիքներ, պահեստային անվադող),  վարորդի քաշը (75կգ), բոլոր տեխնիկական հեղուկների ու քսայուղերի քաշը, լիցքավորված վառելիքի քաշը(90%)] 

  Ի դեպ, մեքենաների գնման այլ ընթացակարգի հանձնաժողովի կողմից՝  23.12.2021թ.-ին «ՀՀ Ո ԷԱՃԱՊՁԲ-2022-ԱՎՏՈ-13» ծածկագրով էլեկտրոնային աճուրդի միջոցով ավտոմեքենաների ձեռքբերման գնման ընթացակարգի գնահատման արդյունքների հաստատման նիստի թիվ 4 արձանագրությունով, մասնակից «Սքայ Մոտորս» ՍՊ ընկերության հայտը 2-րդ չափաբաժնով մերժվել է երկու անհամապատասխանության պատճառով, որից մեկը եղել է ներկայացված մեքենայի երկարությունը, իսկ մյուսը քաշը (պակաս է եղել հրավերի տեխբնութագրով պահանջվող մեքենայի քաշից):
  Հարկ է նշել նաև, որ «ՀՀ Ո ԷԱՃԱՊՁԲ-43-2022–ԱՎՏՈ» ընթացակարգի հրավերի տեխնիկական բնութագրերում նշված է, որ ամենագնացի արագացումը պետք է կազմի՝ 8-12կմ/ժ-վ, իսկ սեդանինը՝ 7,5-12կմ/ժ-վ: Հաշվեքննություն իրականացնողների կողմից կատարվեց համադրում Չափի և կշռի միջազգային համաժողովի կողմից ընդունված և օրենսդրական չափագիտության միջազգային կազմակերպության կողմից երաշխավորված միավորների միջազգային ՍԻ (SI) համակարգի մեծությունների միավորների ինչպես նաև «Չափումների միասնականության ապահովման մասին» Հայաստանի Հանրապետության օրենքի 4-րդ հոդվածի 4-րդ մասի համապատասխան ընդունված ՀՀ կառավարության 13-ը սեպտեմբերի 2012 թվականի «Մեծությունների միավորների, չափումների սանդղակների անվանումը, նշագրումը, գրելաձևն ու դրանց կիրառման կանոնները սահմանելու և Հայաստանի Հանրապետության կառավարության 2004 թվականի դեկտեմբերի 9-ի  N 1938-Ն որոշումը ուժը կորցրած ճանաչելու մասին» N 1181-Ն որոշմամբ հաստատված տվյալների հետ, որի արդյունքում արձանագրվեց, որ «կմ/ժ-վ» չափման միավոր առհասարակ գոյություն չունի: Ըստ նշված փաստաթղթերի արագացումը միջազգայնորեն ընդունված է չափել «մ/վ2» միավորով: Հատկանշական է, որ թե գնահատող հանձնաժողովի անդամների, թե մասնակից «Տոյոտա Երևան» ՍՊԸ-ի և թե պատասխանատու ստորաբաժանման ու հայտը նախագծող անձի կողմից տվյալ հարցը չի բարձրացվել, այն դեպքում, երբ ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 13-րդ կետի՝ ...Պատասխանատու ստորաբաժանման` գնման հայտի նախագծմանը մասնակցող անձը (անձինք) պետք է ունենա (ունենան) գնման առարկան բնութագրելու մասնագիտական կարողություն, ինչը որոշվում է՝ ելնելով գնման առարկայի տեսակից:
3. Մեքենաների շարժիչների վերաբերյալ.
Ավտոմեքենաների գնման վերաբերյալ հրապարակված հրավերում թե սեդան տեսակի և թե ամենագնացի համար զետեղված տեխնիկական բնութագրերում մասնավորապես նշվել է, որ մեքենաների շարժիչները չպետք է ունենան հավելումներ /TURBO, KOMPRESOR, GDI/: Այս պայմանի մասին, սակայն, որևէ հիշատակում չկա գնման պայմանագրում: Հաշվեքննության ընթացքում ուսումնասիրվեցին https://global.toyota/ պաշտոնական կայքում զետեղված, ինչպես նաև այլ բաց աղբյուրներում բերված մասնագիտական տեղեկատվությունը, որի արդյունքում արձանագրվեց հետևյալը՝ GDI հապավումը բացվում է Gasoline Direct Injection (բենզինի ուղղակի ներարկում) վառելիքի ներարկման համակարգ է բենզինային ներքին այրման շարժիչների համար՝ վառելիքի ուղղակի ներարկումով, որի վարդակները տեղադրված են գլանի գլխում և վառելիքը ներարկվում է անմիջապես գլանների մեջ: Վառելիքը բարձր ճնշման տակ առաքվում է յուրաքանչյուր գլանի այրման խցիկ, ի տարբերություն ստանդարտ ներարկման համակարգի, որտեղ ներարկումն իրականացվում է ընդունման կոլեկտորի մեջ: Համաձայն մի շարք պաշտոնական աղբյուրների, ինչպես նաև մատակարարված տրանսպորտային միջոցների էլեկտրոնային անձնագրերի (ձևավորված են արտադրող գործարանի կողմից), մատակարարված բոլոր մեքենաների վրա տեղադրված են A25A-FKS տեսակի շարժիչներ, որոնցում համաձայն https://global.toyota/ պաշտոնական կայքի տվյալների, վառելիքի ներարկումը կատարվում է Toyota D-4S համակարգի միջոցով, որը իր հերթին միաժամանակ ներառում է թվով երկու տեսակի սնուցում և որից մեկը՝ բենզինի ուղղակի ներարկում (Direct Injection): Ավելին, Gasoline Direct Injection (բենզինի ուղղակի ներարկում) համակարգով օժտված շարժիչներին բնորոշ է ունենալ վառելիքի բարձր ճնշման պոմպ (Топливный насос высокого давления – ТНВД կամ նույնն է՝ High Pressure Fuel Pump - HPFP), որով և հագեցած են նաև A25A-FKS տեսակի շարժիչները: Toyota D-4S վառելիքի սնուցման համակարգը հանդիսանում է Toyota D-4 շարժիչի սնուցման համակարգի կատարելագործված տեսակ, իսկ վերջինս անալոգ է համարվում մեքենաշինության ոլորտի այլ արտադրողների՝ CGI, FSI, GDI և այլն համակարգերին: Այսինքն, համաձայն վերոնշյալ տվյալների, «Տոյոտա Երևան» ՍՊ ընկերության կողմից «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագրի շրջանակներում ՀՀ ոստիկանությանը մատակարարված բոլոր 140 ավտոմեքենաների A25A-FKS տեսակի շարժիչները ունեն Toyota D-4S համակարգով վառելիքի սնուցման համակարգ, որը սնուցում է նաև վառելիքի բարձր ճնշման պոմպի միջոցով բենզինի ուղղակի ներարկմամբ (Gasoline Direct Injection կամ նույնն է՝ GDI), հետևաբար դրանք, ըստ էության, չեն համապատասխանում ընթացակարգի հայտարարության հրավերի (էլեկտրոնային նիշքերով կցված է նաև «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագրին) տեխնիկական բնութագրի պահանջներին: Հատկանշական է, որ թե գնահատող հանձնաժողովի անդամների և թե պատասխանատու ստորաբաժանման ու հայտը նախագծող անձի կողմից տվյալ հարցը չի բարձրացվել, այն դեպքում, երբ ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 13-րդ կետի՝ ...Պատասխանատու ստորաբաժանման` գնման հայտի նախագծմանը մասնակցող անձը (անձինք) պետք է ունենա (ունենան) գնման առարկան բնութագրելու մասնագիտական կարողություն, ինչը որոշվում է՝ ելնելով գնման առարկայի տեսակից: Ավելին, ըստ էության «Տոյոտա Երևան» ՍՊ ընկերության կողմից «ՀՀ Ո ԷԱՃԱՊՁԲ-43-2022–ԱՎՏՈ» ընթացակարգի շրջանակներում գնահատող հանձնաժողովին չի ներկայացվել մեքենաների A25A-FKS տեսակի շարժիչներում կիրառվող Toyota D-4S վառելիքի սնուցման համակարգում առկա (Direct Injection)  բենզինի ուղղակի ներարկման առկայության փաստը: Համաձայն, ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 33-րդ կետի 8) ենթակետի՝ այն դեպքում, երբ օրենքով նախատեսված կարգով օրենքի պահանջների կատարման նկատմամբ հսկողության կամ վերահսկողության կամ բողոքների քննության արդյունքում արձանագրվում է, որ գնման գործընթացում, մինչև պայմանագրի կնքումը, պայմանագրի կողմը ներկայացրել է կեղծ փաստաթղթեր (տեղեկություններ և տվյալներ), կամ վերջինիս ընտրված մասնակից ճանաչելու մասին որոշումը չի համապատասխանում Հայաստանի Հանրապետության օրենսդրությանը, ապա այդ հիմքերն ի հայտ գալուց հետո պատվիրատուն միակողմանիորեն լուծում է պայմանագիրը, եթե արձանագրված խախտումները մինչև պայմանագրի կնքումը հայտնի լինելու դեպքում գնումների մասին Հայաստանի Հանրապետության օրենսդրության համաձայն հիմք կհանդիսանային պայմանագիրը չկնքելու համար: Ընդ որում, պատվիրատուն չի կրում պայմանագրի միակողմանի լուծման հետևանքով պայմանագրի կողմի համար առաջացող վնասների կամ բաց թողնված օգուտի ռիսկը, իսկ վերջինս պարտավոր է Հայաստանի Հանրապետության օրենքով սահմանված կարգով փոխհատուցել իր մեղքով պատվիրատուի կրած վնասներն այն ծավալով, որի մասով պայմանագիրը լուծվել է: Սույն կետով նախատեսված հիմքերն ի հայտ գալու դեպքում հսկողություն և (կամ) վերահսկողություն իրականացնող մարմինները, իսկ մյուս դեպքերում պատվիրատուն այդ մասին ծանուցում են իրավապահ մարմիններին՝ վերջիններիս և պայմանագիր կնքած մասնակցին ներկայացնելով հիմքերը:
   Հրապարակված հրավերում զետեղված տեխնիկական բնութագրերում առկա «մեքենաների շարժիչները չպետք է ունենան հավելումներ /TURBO, KOMPRESOR, GDI/» պահանջ սահմանող արտահայտությունը, ըստ էության, հնարավոր խոչընդոտ է հանդիսացել մի շարք մեքենաշինության ոլորտի գործարանների Հայաստանյան ներկայացուցիչների համար տվյալ ընթացակարգին մասնակցության հայտ ներկայացնելու առումով, քանի որ գրանցվել է ընթացակարգին մասնակցելու ընդամենը մեկ հայտ: Արդյունքում չի պահպանվել «Գնումների մասին» ՀՀ օրենքի 13-րդ հոդվածի 2-րդ մասով սահմանված պահանջները՝ Գնման առարկայի բնութագրերը պետք է մրցակցության հավասար պայմաններ ապահովեն հնարավոր մասնակիցների համար, ինչպես նաև չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը:
Հաշվեքննության օբյեկտի առարկություններն ու բացատրությունները (միայն Հաշվեննողների կողմից չընդունվածի կամ մասնակի ընդուվածի մասով)՝ 
1. Հաշվեքննությամբ արձանագրված անհամապատասխանությունների՝ «Այսպիսով ակնհայտ է, որ մատակարարված «TOYOTA RAV4» մեքենաների իրական քաշը պակաս է  պայմանագրի տեխնիկական բնութագրով պահանջվող մեքենաների քաշից, սակայն սույն փաստը անտեսվել  է, և Ոստիկանության կողմից ընդունվել է պայմանագրի տեխնիկական բնութագրի որոշակի պահանջին չհամապատասխանող ապրանք» եզրահանգումն ունի լրացուցիչ հիմնավորվածության կարիք, քանի որ էլեկտրոնային աճուրդով  կայացած մրցույթի հրավերի տեխբնութագրով սահմանված «ոչ պակաս 1650 կգ» քաշի  պահանջն ապահովել է  թե մասնակցի կողմից ներկայացված հայտով՝ տվյալ ցուցանիշը  1715 կգ  ներկայացնելով և թե տրանսպորտային միջոցի հաշվառման վկայագրով:
Հաշվեքննողի մեկնաբանությունը՝
Առարկություններն ու բացատրությունները չեն ընդունվել, քանի որ տվյալ պայմանագրի տեխնիկական բնութագրով սահմանվել է, որ ձեռք բերվող Տոյոտա Ռավ-4 մակնիշի մեքենայի քաշը պետք է լինի 1715կգ (նշված չէ՝ բրուտտո թե հագեցած), սակայն ՀՀ ոստիկանության կողմից հաշվեքննողներին տրամադրված բոլոր թվով 70 մեքենաների ներմուծման յուրաքանչյուրի տվյալները համադրելիս արձանագրվել է, որ բեռների միջազգային ավտոտրանսպորտային փոխադրումների մասին պայմանագրի կոնվենցիայով սահմանված փաստաթղթերի (CMR) համաձայն Տոյոտա Ռավ-4 մակնիշի թվով մեկ մեքենայի բրուտտո քաշը կազմել է 1568,75կգ, իսկ արտադրողի կողմից կազմված և ՀՀ ոստիկանության կողմից հաշվեքննողներին տրամադրված բոլոր թվով 70 տրասնպորտային միջոցների էլեկտրոնային անձնագրերի քաղվածքներում տվյալ հագեցվածությամբ Տոյոտա Ռավ-4 մեքենայի հագեցված[footnoteRef:2] քաշը (снаряженная масса) կազմում է 1680կգ: Ուստի որևէ տվյալով չի հավաստվում պայմանագրով պահանջված 1715կգ քաշին համապատասխան լինելը: [2:  Համաձայն ТР ТС 018/2011,  ինչպես նաև ԳՈՍՏ 33987-2016 3.13 կետի ավտոտրանսպորտի Հագեցված քաշը իր մեջ ներառում է՝ մեքենայի նետտո քաշը, ստանդարտ սարքավորումների քաշը (կրակմարիչ, դեղատուփ, վարորդական գործիքներ, պահեստային անվադող),  վարորդի քաշը (75կգ), բոլոր տեխնիկական հեղուկների ու քսայուղերի քաշը, լիցքավորված վառելիքի քաշը(90%)] 

2. Արձանագրվել է՝ «ՀՀ Ո ԷԱՃԱՊՁԲ-43-2022–ԱՎՏՈ ընթացակարգի հրավերի տեխնիկական բնութագրերում նշված է, որ ամենագնացի արագացումը պետք է կազմի՝ 8-12կմ/ժ-վ, իսկ սեդանինը՝ 7,5-12կմ/ժ-վ» և «որ «կմ/ժ-վ» չափման միավոր առհասարակ գույություն չունի: Արդյունքում չի պահպանվել «Գնումների մասին» ՀՀ օրենքի 13-րդ հոդվածի 2-րդ մասով սահամանված պահանջները՝ Գնման առարկայի բնութագրերը պետք է մրցակցության հավասար պայմաններ ապահովեն հնարավոր մասնակիցների համար, ինչպես նաև չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը»: Տեխնիկական բնութագրում ոստիկանական մեքենայի արագացման չափման միավորը «կմ/ժ-վ» սահմանելը (նաև նախկինում անցկացված համանման բոլոր մրցույթների տեխնիկական բնութագրերում) պայմանավորված է այն հանգամանքով, որ  տվյալ գնման առարկայի մրցույթների հնարավոր  բոլոր մասնակիցների պաշտոնական կայքերում, որպես տրանսպորտային միջոցի արագացման չափման միավոր, նշված է  «0-ից 100կմ/ժ վայրկյան արագացում»-ը, որն էլ հիմք է  ընդունվել  հնարավոր մասնակիցների համար մրցակցության հավասար պայմաններ ապահովելու և գնումների գործընթացում մրցակցության համար անհիմն խոչընդոտներ չառաջացնելու նկատառումներից ելնելով։
Հաշվեքննողի մեկնաբանությունը՝
Ընդունվել է մասնակի, քանի որ ՀՀ կառավարությունը՝ Չափի և կշռի միջազգային համաժողովի կողմից ընդունված և օրենսդրական չափագիտության միջազգային կազմակերպության կողմից երաշխավորված միավորների միջազգային ՍԻ (SI) համակարգի մեծությունների միավորներին համապատասխան Հայաստանի Հանրապետության տարածքում չափման միավորների կիրարկումն ապահովելու նպատակով, հիմք ընդունելով «Չափումների միասնականության ապահովման մասին» Հայաստանի Հանրապետության օրենքի համապատասխան պահանջները, 13-ը սեպտեմբերի 2012 թվականին ընդունել է «Մեծությունների միավորների, չափումների սանդղակների անվանումը, նշագրումը, գրելաձևն ու դրանց կիրառման կանոնները սահմանելու և Հայաստանի Հանրապետության կառավարության 2004 թվականի դեկտեմբերի 9-ի  N 1938-Ն որոշումը ուժը կորցրած ճանաչելու մասին» N 1181-Ն որոշումը, ուստի այսուհետ որևէ փաստաթղթում այդ որոշմամաբ սահմանված չափման միավոր նշելու դեպքում անհրաժեշտ է այն արտացոլել սահմանված ձևով: Հարկ է ևս մեկ անգամ նշել, որ թե ընթացակարգի հրավերում և թե պայմանագրի տեխնիկական բնութագրերում չի նշվել t-t1 վայրկյանում «0-100» արագության զարգացման որոշակիացնող միջակայքը:
3. Հաշվեքննությամբ պարզված անհամապատասխանությունների 4-րդ՝ «Մեքենաների շարժիչների վերաբերյալ» կետով արձանագրվել է, որ  «Հրապարակված հրավերում զետեղված տեխնիկական բնութագրերում առկա «մեքենաների շարժիչները չպետք է ունենան հավելումներ /TURBO, KOMPRESOR, GDI/» պահանջ սահմանող արտահայտությունը ըստ էության հնարավոր խոչընդոտ է հանդիսացել մի շարք մեքենաշինության ոլորտի գործարանների Հայաստանյան ներկայացուցիչների համար տվյալ ընթացակարգին մասնակցության հայտ ներկայացնելու առումով, քանի որ գրանցվել է ընթացակարգին մասնակցելու ընդամենը մեկ հայտ: Արդյունքում չի պահպանվել «Գնումների մասին» ՀՀ օրենքի 13-րդ հոդվածի 2-րդ մասով սահամանված պահանջները՝ Գնման առարկայի բնութագրերը պետք է մրցակցության հավասար պայմաններ ապահովեն հնարավոր մասնակիցների համար, ինչպես նաև չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը»: Տվյալ գնման պայմանագրով մատակարար կազմակերպության՝ «Տոյոտա Երևան» ՍՊԸ-ի պաշտոնական պարզաբանման համաձայն  (կցվում է)  «TOYOTA CAMRY» և «TOYOTA RAV4» մոդելների ավտոտրանսպորտային  միջոցների 2,5լ աշխատանքային ծավալով շարժիչները կահավորված չեն մուտքային օդի ճնշումը ավելացնող հավելումներով, սովորական մթնոլորտային շարժիչներ են։ Բոլոր մեքենաների արտադրման տարեթիվը հաստատված է գործարանի կողմից՝ էլեկտրոնային անձնագրում, որը հանձնվել է յուրաքանչյուր մեքենայի հետ» և այլն։ Այսպիսով, ոստիկանական մեքենաների տեխնիկական բնութագրերը մրցակցության համար անհիմն խոչընդոտներ չեն առաջացրել։
Հաշվեքննողի մեկնաբանությունը՝
Առարկություններն ու բացատրությունները չեն ընդունվել, քանի որ հաշվեքննողների կողմից որպես հաշվեքննության ապացույցներ բերվել են https://global.toyota/ պաշտոնական (մայր գրասենյակի՝ Toyota Motor Corporation,
1Toyota-cho, Toyota city, Aichi, 471-8571, JAPAN) կայքում զետեղված տվյալները, առ այն որ «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագրի շրջանակներում մատակարարված բոլոր մեքենաների վրա տեղադրված A25A-FKS տեսակի շարժիչների վառելիքի ներարկումը կատարվում է Toyota D-4S համակարգի միջոցով, որը իր հերթին միաժամանակ ներառում է թվով երկու տեսակի սնուցում և որից մեկը՝ բենզինի ուղղակի ներարկում (Gasoline Direct Injection կամ նույնն է՝ GDI): Այո այդ շարժիչները «մթնոլորտային» տեսակի են, սակայն պայմանավորված GDI համակարգի տեխնիկական առանձնահատկություններով օժտված են վառելիքի բարձր ճնշման պոմպով (Топливный насос высокого давления – ТНВД կամ նույնն է՝ High Pressure Fuel Pump - HPFP), որով և հագեցած են նաև A25A-FKS տեսակի շարժիչները: Հետևաբար դրանք, ըստ էության, չեն համապատասխանել ընթացակարգի հայտարարության հրավերի (էլեկտրոնային նիշքերով կցված է նաև «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագրին) տեխնիկական բնութագրի պահանջներին: Կարևոր է նշել նաև, որ ՀՀ ոստիկանության ներկայացրած առարկության տեքստը չի ապրունակում պնդում, որ մատակարարված մեքենաների շարժիչները չեն սնուցվում բենզինի ուղղակի ներարկման GDI համակարգով:



4.4 ՀՀ Ո ՀՄԱԱՊՁԲ-47-ՄՈԲԱՅԼ/2021/ՊԾ պայմանագրի վերաբերյալ
[bookmark: _Hlk23167417]ՀՀ Ոստիկանությունը, սեփական կարիքների համար 08.02.2022թ.-ին «ՀՀ Ո ՀՄԱԱՊՁԲ-47-ՄՈԲԱՅԼ/2021/ՊԾ»  ծածկագրով հայտարարել է «ՀՐԱՏԱՊ ՄԵԿ ԱՆՁ ՄՐՑՈՒՅԹ», որն իրականացվել է մեկ փուլով` էլեկտրոնային գնումների Armeps (www.armeps.am) համակարգի միջոցով: Մրցույթի նպատակը՝ թվով 450 լրակազմ Պարեկային ավտոմեքենաների mobile համակարգ (տեղադրումով): 
Մրցույթի մասնակցության հայտ են ներկայացրել 4 ընկերություններ (Աղյուսակ 1)
	Աղյուսակ 1

	Հ/Հ
	Մասնակիցների անվանումները
	Յուրաքանչյուր մասնակցի հայտով ներկայացված գները 

	
	
	/արժույթը/6 ՀՀ դրամ

	
	
	Գինն առանց ԱԱՀ
	ԱԱՀ
	Ընդհանուր

	1
	«Ալիկանտե» ՍՊԸ
	650 000 000
	130 000 000
	780 000 000

	2
	«Էյչ Գրուպ» ՍՊԸ
	690 000 000
	138 000 000
	828 000 000

	3
	«ՏԵԽՈՍՄԱՐՏ» ՍՊԸ
	750 000 000 
	150 000 000
	900 000 000

	4
	«Երվադա» ՍՊԸ
	630 000 000
	126 000 000
	756 000 000

	Այլ տեղեկություններ
	21.02.2022թ.  ժամը 17:00-ին ՀՀ Ո ԳՀԾՁԲ-33-ԼՎԱՑՈՒՄ-2022/ՄԱՐԶԵՐ ծածկագրով գնման ընթացակարգի մասնակիցները հրավիրվել էին միաժամանակյա բանակցության: Մասնակիցներից՝ «Ալիկանտե» ՍՊԸ–ն ներկա է գտնվել բանակցությանը և կատարել են գնի նվազեցում:Նաև բանակցության ընթացքում եղել է գնի նվազեցման առաջարկ էլեկտրոնային փոստի միջոցով «Էյչ Գրուպ» ՍՊԸ–ի կողմից: Մասնակիցների գնային առաջարկները ՝«Էյչ Գրուպ» ՍՊԸ՝ 756,000,000 դրամ, «Ալիկանտե» ՍՊԸ՝ 755,940,000 դրամ:


 
Սույն ընթացակարգի արդյունքում ընտրված մասնակցին՝ «Ալիկանտե» ՍՊԸ, սահմանված կարգով առաջարկվել է կնքել  պարեկային ավտոմոբիլներում համակարգի /տեղադրումով/ մատակարարման պայմանագիր (Աղյուսակ 2):

	Աղյուսակ 2

	Ընտրված մասնակցի որոշման ամսաթիվը
	21.02.2022թ.

	Անգործության ժամկետ
	Անգործության սկիզբ
	Անգործության ավարտ

	
	23.02.2022թ.
	27.02.2022թ.

	Ընտրված մասնակցին պայմանագիր կնքելու մասին ծանուցելու ամսաթիվ
	28.02.2022թ.

	Ընտրված մասնակցի կողմից ստորագրված պայմանագիրը պատվիրատուի մոտ մուտքագրվելու ամսաթիվը
	11.03.2022թ.

	Պատվիրատուի կողմից պայմանագիրը ստորագրելու ամսաթիվը
	15.03.2022թ.

	

	Չափա-բաժնի համարը
	Ընտրված մասնակիցը
	Պայմանագրի

	
	
	Պայմանագրի համարը
	Կնքման ամսաթիվը
	Կատարման վերջնա-ժամկետը
	Կանխա-վճարի չափը
	Գինը

	
	
	
	
	
	
	/արժույթը/ ՀՀ դրամ

	
	
	
	
	
	
	Առկա ֆին. միջոցներով
	Ընդհանուր10

	1
	«Ալիկանտե» ՍՊԸ
	ՀՀ Ո ՀՄԱԱՊՁԲ-47-ՄՈԲԱՅԼ/2021/ՊԾ
	15.03.2022
	25.12.2022
	
	
	   755 940 000	


  Պայմանագիր N ՀՀ Ո ՀՄԱԱՊՁԲ-47-ՄՈԲԱՅԼ/2021/ՊԾ, կնքման ամսաթիվը՝ 15․03․2022թ․: Պայմանագրի ընդհանուր արժեքը՝ 755․940․000 դրամ, քանակը՝ 450 հատ, ժամանակացույցը՝ համաձայնագիրը ուժի մեջ մտնելուց 20 օր հետո, մեքենաները տրամադրելուց 5  օրվա ընթացքում, բայց ոչ ուշ, քան 31․03․2022թ:
Համաձայնագիր N1-ի կնքման ամսաթիվը՝ 24․03․2022թ․, առարկան՝ mobile համակարգ տեղադրումով, քանակը՝ 150 հատ, արժեքը՝ 251,979,999 դրամ, միավորի արժեքը՝ 1,679,867 դրամ, մատակարարումը մինչև 31․03․2022թ, վճարումը՝ մարտ: Այնուհետև, կազմվել են ապրանքների հավաքածուների մատակարարման (տեղադրումով) վերաբերյալ հանձնման-ընդունման թվով 3 արձանագրություններ՝ Արձանագրություն N1-28․03.2022թ. 85 հատ – 142,788,666 դրամ, Արձանագրություն N2-30․03․2022թ. 15 հատ – 25․197․999,9 դրամ, Արձանագրություն N3-31․03․2022թ. 50 հատ – 83,993,333 դրամ, ընդամենը՝ 251,979,998.9 դրամ:
Հաշվեքննությամբ արձանագրված անհամապատասխանություններ
1) ՀՀ ոստիկանության պետի տեղակալի և «Ալիկանտե» ՍՊԸ-ի միջև կնքված թիվ ՀՀ Ո «ՀՄԱԱՊՁԲ-47-ՄՈԲԱՅԼ/2021/ՊԾ» պայմանագրով սահմանված 755,940,000 դրամ գումարից 24․03․2022թ․ N1 համաձայնագրով հաստատվել է 251,979,999 դրամ արժողությամբ թվով 150 լրակազմ պարեկային մեքենաների համար «Mobile» համակարգերի ձեռքբերումը և տեղադրումը։ Գնման ժամանակացույցով վերջնաժամկետ է սահմանվում 31․03․2022թ։ Չնայած այն հանգամանքին, որ ՀՀ ոստիկանապետի տեղակալը մինչև պայմանագիր կնքելը, դեռ 04․03․2022թ․ թիվ 24/51 գրությամբ մատակարար կազմակերպությանն առաջարկել էր իրականացնել պայմանագրի շրջանակներում նախատեսված աշխատանքները 140 մեքենաների հաշվարկով, քանի որ Ոստիկանությունը 13․01․2022թ-ին «Տոյոտա Երևան» ՍՊԸ հետ կնքած պայմանագրով ձեռք էր բերել թվով 140 հատ ոստիկանական մեքենա, համաձայնագրով պատվիրվել է 150 հատ համակարգ և նույնքան համակարգի տեղադրման ծառայություն։ 2022թ․ մարտի 28-ի, 30-ի և 31-ի թվով 3 հանձնման-ընդունման արձանագրություններով պատասխանատու ստորաբաժանումն ընդունել է 150 լրակազմ «Mobile» համակարգի տեղադրման ծառայություն։
Հաշվեքննությամբ արձանագրվեց, որ փաստացի ոստիկանական մեքենաների վրա տեղադրվել է 140 լրակազմ համակարգ։ Այսինքն, թվով 10-ը չի տեղադրվել, սակայն դա ներկայացվել է որպես պայմանագրի տեխնիկական բնութագրին համապատասխան մատակարարված ապրանք (տեղադրումով) և կազմվել է հանձնման-ընդունման արձանագրություն ու վճարվել է ընդհանուր 16,798,670 դրամ գումար։ 
Չի պահպանվել  «Գնումների մասին» ՀՀ օրենքի 3-րդ հոդվածի 1-ին մասի պահանջները և խախտվել է պայմանագրի 1.1, 2.4.1 կետերը, ինչի արդյունքում վճարվել է մատակարարված ապրանքի սակայն չկատարած աշխատանքի դիմաց: Ըստ ՀՀ ոստիկանության համապատասխան կառուցվածքային ստորաբաժանման ներկայացրած պարզաբանման՝ «Ալիկանտե» ՍՊԸ-ից պարտավորագիր են վերցրել, որի համաձայն պահանջ ներկայացնելու դեպքում վերջինս պարտավորվում է տեղադրել համակարգերը։ Սակայն, առնվազն հիմնավոր չէ կնքել 150 հատ հավաքածուի (տեղադրումով) համաձայանագիր, երբ ձեռք է բերվել ընդամենը 140 մեքենա։
   Հատկանշական է նաև, որ համաձայն «ՀՄԱԱՊՁԲ-47-ՄՈԲԱՅԼ/2021/ՊԾ» տեխնիկական բնութագրի՝ մատակարարը ՀՀ տարածքում պետք է ունենա սպասարկման կենտրոն կամ գործող սպասարկման կենտրոնի/ների հետ ունենա վարձակալության պայմանագիր, որը պետք է ապահովված լինի անհրաժեշտ նյութատեխնիկական բազայով և մասնագիտական անձնակազմով: Սակայն հաշվեքննության ընթացքում ՀՀ ոստիկանության կողմից հաշվեքննություն իրականացնող պաշտոնատար անձանց չի տրամադրվել «Ալիկանտե» ՍՊ ընկերության սպասարկման կենտրոն ունենալու կամ դրա վարձակալած լինելու փաստը հավաստող որևէ հիմնավորող փաստաթուղթ:
2) Ծառայությունների մատուցման պայմանագրի տեխնիկական բնութագրի պահանջով ի թիվս պատվիրատուի կողմից տրամադրվող անհրաժեշտ սարքերի և սարքավորումների՝ «Ալիկանտե» ՍՊԸ-ն իր կողմից պետք է մեքենաների բեռնախցիկներում տեղադրեր 12V-220V փոխակերպիչ 1500W (Վատտ) հզորությամբ։ Հաշվեքննության արդյունքում պարզվեց, որ «Ալիկանտե» ՍՊ ընկերության կողմից ներկրված և տեղադրված SUOER STA-1500A մոդելի փոխակերպիչները (ինվերտորները) իրենց տեխնիկական պարամետրերով, ըստ էության չեն, համապատասխանում մրցույթի հրավերի և պայմանագրի տեխնիկական բնութագրերի պահանջներին, քանի որ ըստ դրանց արտադրողի համացանցում առկա տվյալների՝ SUOER STA-1500A սարքի հզորությունը կազմում է՝ «Rated power» 1000W և «Peak power» 1500W, իսկ սարքի վրա նշված 1500VA-n Վոլտ-ամպեր չափման միավորով է, որը ըստ Չափի և կշռի միջազգային համաժողովի կողմից ընդունված և օրենսդրական չափագիտության միջազգային կազմակերպության կողմից երաշխավորված միավորների միջազգային ՍԻ (SI) համակարգի մեծությունների միավորների ինչպես նաև «Չափումների միասնականության ապահովման մասին» Հայաստանի Հանրապետության օրենքի 4-րդ հոդվածի 4-րդ մասի համապատասխան ընդունված ՀՀ կառավարության 13-ը սեպտեմբերի 2012 թվականի «Մեծությունների միավորների, չափումների սանդղակների անվանումը, նշագրումը, գրելաձևն ու դրանց կիրառման կանոնները սահմանելու և Հայաստանի Հանրապետության կառավարության 2004 թվականի դեկտեմբերի 9-ի  N 1938-Ն որոշումը ուժը կորցրած ճանաչելու մասին» N 1181-Ն որոշմամբ հաստատված հավելված N4-ի, հանդիսանում է սարքի «Լրիվ հզորությունը», կամ էլեկտրոտեխնիկայի ոլորտում կիրառելի այլ սահմանմամբ՝ սարքի «Պիկային հզորությունը»:
  Այսպիսով, «Ալիկանտե» ՍՊ ընկերությունը ծառայությունների մատուցման ընթացքում փաստացի մատակարարել և տեղադրել է SUOER STA-1500A մոդելի փոխակերպիչներ (ինվերտորներ) ապրանք, որոնց նոմինալ հզորությունը կազմում է 1000Վատտ, իսկ լրիվ հզորույունը 1500Վոլտ-ամպեր, սակայն ՀՀ ոստիկանության համապատասխան հայտը նախագծած անձը տվել է դրական եզրակացություն և պատասխանատու ստորաբաժանումը ընդունել է դրանք որպես «Mobile» համակարգին համապատասխանող տարր։
Հաշվեքննության օբյեկտի առարկություններն ու բացատրությունները (միայն Հաշվեննողների կողմից չընդունվածի կամ մասնակի ընդուվածի մասով)՝․ 
1. ՀՀ ոստիկանության կարիքների համար ապրանքների ձեռքբերման նշված  ծածկագրով հայտարարված ընթացակարգի արդյունքում, ինչպես նշված է   աղյուսակ 2-ում, արդեն իսկ 21.02.2022թ.-ին գնահատող հանձնաժողովի որոշմամբ «Ալիկանտե» ՍՊԸ-ն համարվել է ընտրված մասնակից, իսկ 28.02.2022թ.-ին «Ալիկանտե» ՍՊԸ-ին ուղարկվել է պայմանագիր կնքելու առաջարկը: Վերոգրյալից կարելի է փաստել, որ 04.03.2022թ.-ին երբ ոստիկանության պետի տեղակալ Վ.Մովսիսյանը N24/51 գրությամբ դիմել է «Ալիկանտե» ՍՊԸ-ի տնօրենին՝ մինչև սահմանված կարգով ՀՀ կառավարության կողմից ֆինանսական միջոցների հատկացման վերաբերյալ որոշում ընդունելը և համաձայնագրի կնքումը՝ իրականացնել ապրանքների մատակարարումը, ապա այդ ժամանակ արդեն իսկ պայմանագրի նախագիծը ուղարկված է եղել «Ալիկանտե» ՍՊԸ-ին: Իսկ ՀՀ ոստիկանություն այն մուտքագրվել է 11.03.2022թ.-ին, քանզի մատակարարը՝ համաձայն «Գնումների մասին» ՀՀ օրենքի 36-րդ հոդվածի, ունի 10 աշխատանքային օր այն վավերացնելու և պատվիրատուին ներկայացնելու համար: Տվյալ դեպքում օրենսդրության տվյալ դրույթը չի խախտվել և պայմանագիրը ներկայացվել է օրենքով սահմանված ժամկետում: Ինչ վերաբերվում է թվով 10 լրակազմը դեռևս տեղադրված չլինելու և «չմատակարարված ապրանքի դիմաց վճարված գումարները ՀՀ պետական բյուջե վերադարձնելու»  ուղղությամբ անհրաժեշտ միջոցներ  ձեռնարկելուն, ապա նկատի ունենալով, որ՝ տվյալ գնման ընթացակարգով իրականացվել է  ապրանքների ձեռքբերում (տեղադրումով), վերոնշյալ 10 լրակազմը (ապրանքը) ժամանակին և պատշաճ կերպով մատակարարվել և ընդունվել է պատվիրատուի կողմից ըստ մատակարարի ստանձնած պարտավորության դրանց տեղադրումը կատարվելու է նրա կողմից, արդեն իսկ մրցույթով սահմանված գնի սահմաններում, առանց որևէ լրացուցիչ ծախսերի, վճարված գումարները ՀՀ պետական բյուջե վերադարձնելու հիմքեր չկան։

Ընդունվել է մասնակի, հաշվի առնելով որ Հայաստանի Հանրապետության կառավարության 2022 թվականի հուլիսի 21-ի N 1129-Ն «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-Ի N 2121-Ն որոշման մեջ փոփոխություններ ու լրացումներ, Հայաստանի Հանրապետության ոստիկանությանը գումար հատկացնելու և մեկ անձից գնման ընթացակարգով գնման գործընթաց կազմակերպելու մասին որոշմամբ նախատեսվել է ՀՀ ոստիկանության համար ձեռք բերել թվով 175 ոստիկանական մեքենաներ, իսկ «Ալիկանտե» ՍՊ ընկերությունը «ՀՄԱԱՊՁԲ-47-ՄՈԲԱՅԼ/2021/ՊԾ» պայմանագրով ունի թվով 450 (-150 հատ) մեքենաների «Mobile» համակարգեր կահավորման գործող պայմանագիր, ուստի անհրաժեշտ է նոր ձեռք բերվող մեքենաների համար «Mobile» համակարգերի համաձայանգիր կնքելիս նախատեսել մեքենաների թվաքանակից 10-ով պակաս համակարգ՝ նախկինում ավելին ձեռք բերվածները առաջնահերթ տեղադրելու պայմանով:

2. Հաշվեքննությամբ  պարզված անհամապատասխանությունների 4-րդ կետի   վերաբերյալ․ Մեքենաների բեռնախցիկներում տեղադրվող 12V-220V, 1500W հզորությամբ փոխակերպիչների վերաբերյալ «Ալիկանտե» ՍՊԸ-ն  երկար տարիներ հանդիսանում է ՀՀ-ում նմանատիպ սարքավորումների վաճառքով զբաղվող առաջատար ընկերություն։ Ունի  տվյալ սարքավորումների տեղադրման և հետագա սպասարկման պայմանագրեր ինչպես ՀՀ ոստիկանության, այնպես էլ այլ գերատեսչությունների և կազմակերպությունների հետ:  
Ինչ վերաբերում է փոխակերպչի հզորությանը, ապա պետք է նշել, որ այո, մատակարարի կողմից տեղադրվել են 1500W ընդհանուր հզորությամբ փոխակերպիչներ, այլ ոչ թե նոմինալ հզորությամբ, և դրանք ամբողջովին համապատասխանել են ինչպես մրցույթի տեխնիկական բնութագրին, այնպես էլ ՀՀ ոստիկանության կարիքներին: ՀՀ ոստիկանությունը կազմելով մրցույթի տեխնիկական բնութագիրը միանշանակ նկատի չի ունեցել 1500W նոմինալ հզորություն, չի նշել նոմինալ բառը և չէր էլ կարող նկատի ունենալ և նշել։ Միաժամանակ հիմնավորման կաիրք ունի նաև  արձանագրությամբ  նշված՝ «1500ՎԱ=900Վատտ» ձևակերպումը.
1.Եթե ոստիկանությունը միանշանակ նկատի ունենար  «նոմինալ», «միջին կամ պիկային» այլ կերպ ասած «RMS», ապա սարքի տեխնիկական բնութագրում դա պարտադիր կնշվեր,
2.1500ՎԱ չի կարող հստակ հավասար լինել 900Վատտ, քանի որ՝ Վատտ նույն ինքը ակտիվ հզորությունը հավասար է Ամպեր անգամ լարում անգամ cosf (W=VAcosf) 
«Cosf≤1» կախված է նրանից թե ինչ բեռ է միացվում փոխակերպչից: Սարքի գործակիցը ≤1, տվյալ պարագայում նշված չէ,թեէ ինչ սարքեր են միացվելու:
3. Արձանագրությամբ  նշված նոմինալ 1500W Վատտ հզորություն ապահովող  SUOER STA-2000A մոդելը աշխատանքի ժամանակ կարող է խլել 125 Ամպեր հոսանք ինչը չի համապատասխանում տեխնիկական բնութագրի պահանջներում նշված 80-100 Ամպեր ապահովիչին, իսկ SUOER STA-1500A մոդելը կարող է խլել մինչև 83Ամպեր, ինչը համապատասխանում է տեխնիկական բնութագրին : 
Այսպիսով՝ համաձայն վերոգրյալի, բավարար է եզրակացնելու, որ պայմանագրի ոչ մի կետի պահանջ չի խախտվել և մատակարարից տուգանք գանձելու և ողջամիտ ժամկետներում ապրանքը փոխարինելու կարիք ընդհանրապես չի առաջացել: Մատակարարված ապրանքը լիովին համապատասխանում է և մրցույթի տեխնիկական բնութագրին և ՀՀ ոստիկանության կարիքներին:

Ընդունվել է մասնակի, քանի որ ըստ բերված առարկության ՀՀ ոստիկանության համապատասխան ստորաբաժանման հայտը նախագծող պաշտոնատար անձը հաշվարկի հիմքում դրել է փոխակերպիչի «Լրիվ հզորությունը» և ավելի հզոր սարք տեղադրելու պարագայում կարող էր խափանվել մեքենայում տեղադրված մնացած համակարգի աշխատանքը, սակայն անհրաժեշտ է որպեսզի ՀՀ ոստիկանությունում գնման առարկաների հայտը նախագծողները պարտադիր հաշվի առնեն, որ ՀՀ կառավարությունը Չափի և կշռի միջազգային համաժողովի կողմից ընդունված և օրենսդրական չափագիտության միջազգային կազմակերպության կողմից երաշխավորված միավորների միջազգային ՍԻ (SI) համակարգի մեծությունների միավորներին համապատասխան Հայաստանի Հանրապետության տարածքում չափման միավորների կիրարկումն ապահովելու նպատակով, հիմք ընդունելով «Չափումների միասնականության ապահովման մասին» Հայաստանի Հանրապետության օրենքի համապատասխան պահանջները, 13-ը սեպտեմբերի 2012 թվականին ընդունել է «Մեծությունների միավորների, չափումների սանդղակների անվանումը, նշագրումը, գրելաձևն ու դրանց կիրառման կանոնները սահմանելու և Հայաստանի Հանրապետության կառավարության 2004 թվականի դեկտեմբերի 9-ի  N 1938-Ն որոշումը ուժը կորցրած ճանաչելու մասին» N 1181-Ն որոշումը, ուստի այսուհետ որևէ փաստաթղթում այդ որոշմամաբ սահմանված չափման միավոր նշելու դեպքում անհրաժեշտ է այն արտացոլել սահմանված ձևով:
4.5 ԷԱՃԱՊՁԲ-4-ՎԿԱՅԱԿԱՆ-2022-ՃՈ-1 պայմանագրի վերաբերյալ
  ՀՀ ոստիկանության և «Ինթելիջենթ սոլուշնս» ՍՊԸ-ի միջև 07.12.2021թ. կնքվել է ՀՀ Ո ԷԱՃԱՊՁԲ-4-ՎԿԱՅԱԿԱՆ-2022-ՃՈ-1 պայմանագիրը: 28.02.2022թ. կնքված N1 համաձայնագրի հավելված 1-ով սահմանվել է  վճարման ժամանակացույցը, որի համաձայն՝ 2022թ. առաջին եռամսյակի համար նախատեսվել է 23,265,000 դրամ վճարում: 23,265,000 դրամ վճարումը կատարվել է 01.03.2022թ.: 04.05.2022թ. կնքվել է N2 համաձայնագիրը: Համաձայնագրի հավելված 1-ով սահմանված վճարման ժամանակացույցի համաձայն՝  վճարումները նախատեսվել են ապրիլ ամսից սկսած, իսկ մարտ ամսին փաստացի կատարված վճարումը համաձայնագրում ներառված չէ: Սակայն N2 hամաձայնագրի 1.3 կետով նշված է, որ համաձայնագրի պայմանները կիրառվում են նաև պայմանագիրը կնքելուց հետո մինչև սույն համաձայնագրի կնքելը կողմերի միջև փաստացի ծագած հարաբերությունների նկատմամբ, այսինքն՝ համաձայնագրին տրվել է հետադարձ ուժ, ինչը ենթադրում է, որ N2 համաձայնագրում պետք է արձանագրված լիներ նախորդիվ կատարված վճարումների մասին տեղեկատվություն: Այսպիսով` առկա է անհամապատասխանություն ՀՀ ոստիկանության և «Ինթելիջենթ սոլուշնս» ՍՊԸ-ի միջև 07.12.2021թ. կնքված ՀՀ Ո ԷԱՃԱՊՁԲ-4-ՎԿԱՅԱԿԱՆ-2022-ՃՈ-1 պայմանագրի 28.02.2022թ. կնքված N1 համաձայնագրով և 04.05.2022թ. կնքված է N2 համաձայնագրով սահմանված ժամանակացույցերի վճարման համամասնությունների միջև:

Հաշվեքննության օբյեկտի արձագանքը՝
_____________________________________
Հաշվեքննողի մեկնաբանությունը՝
ՀՀ ոստիկանության կողմից առարկություններ և/կամ որևէ բացատրություններ ու պարզաբանումներ չեն ներկայացվել:
4.6 ՀՀ ՈԶ ՓՆՄ-ԾՁԲ-20/2/Բ/11/ՊԾ-100 պայմանագրի վերաբերյալ

  Ոստիկանության և «Ռեդի-Սթեդի» ՍՊԸ-ի (Կատարող) միջև 01.02.2021թ. կնքված «ՀՀ ՈԶ ՓՆՄ-ԾՁԲ-20/2/Բ/11/ՊԾ-100»  պայմանագրով իրականացվում է սննդի մատուցման ծառայություն: Պայմանագրի կատարման ընթացքի հետ կապված տեղ են գտել հետևյալ անհամապատասխանությունները.
1. Պայմանագրի 11.1 կետի համաձայն պայմանագրի 12.10 կետի պայմանագրով նախատեսված ծառայությունների մատուցումն իրականացվում է այդ նպատակով ֆինանսական միջոցների առկայության և դրա հիման վրա կողմերի միջև համապատասխան համաձայնագրի կնքման միջոցով: 2022թ. փետրվարի 14-ին կնքվել է N 1 համաձայնագիրը, որին կից հավելված 1-ով սահմանվել է վճարման ժամանակացույցը: Սակայն մինչև համաձայնագրի կնքումը, որն ըստ էության հավաստում է ֆինանսական միջոցների առկայությունը,  կատարողի կողմից մատուցվել են ծառայություններ և դուրս են գրվել հաշիվ վավերագրեր: Մասնավորապես՝ 04.02.2022թ. դուրս են գրվել հետևյալ հաշիվ-վավերագրերը.
· N05780613791, մատուցված ծառայության արժեքը՝ 1,897,830 ՀՀ դրամ
· N4318756482, մատուցված ծառայության արժեքը՝ 5,705,843 ՀՀ դրամ
· N6554587699, մատուցված ծառայության  արժեքը՝ 6,570,597 ՀՀ դրամ
· N3988460944, մատուցված ծառայության արժեքը՝ 2,560,800 ՀՀ դրամ
 Վերոնշյալ հաշիվ ապրանքագրերը դուրս են գրվել նախքան կողմերի միջև մատուցված ծառայությունների հանձնման-ընդունման արձանագրությունների կազմումը: Համապատասխանաբար N5, N6, N7 և N8 հանձնման-ընդունման արձանագրությունները կազմվել են 15.02.2022թ. կամ N1 համաձայնագրի կնքման հաջորդ օրը:
Այսպիսով` առկա է անհամապատասխանություն, «Ռեդի-Սթեդի» դեռևս ՀՀ ոստիկանության հետ չունենալով համաձայնագիր փաստացի ծառայություններ է մատուցել: Արդյունքում չի պահպանվել ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 33-րդ կետի 12) ենթակետով սահմանված պահանջը, այն է՝ «եթե պայմանագիրը կնքվել է օրենքի 15-րդ հոդվածի 6-րդ մասի հիման վրա, սակայն տվյալ տարում նախատեսված չեն կամ նախատեսված են ավելի քիչ ֆինանսական միջոցներ, քան պայմանագրի գինն է, ապա պայմանագրում նախատեսվում է, որ հետագայում ապրանքների մատակարարումը, աշխատանքների կատարումը կամ ծառայությունների մատուցումն իրականացվում են համաձայնագիր կնքելու միջոցով...»:
	Ձև 5 անասնաբուժ. վկայականի համար
	Ձև 5 անասնաբուժ. վկայականի տրամադրման ամսաթիվ
	Պիտակի տրամադրմ.ամսաթիվ
	Ձև 5 անասնաբուժ. վկայականում մսեղիքի քանակ/կգ
	Պիտակում ներկայացված մսեղիքի քանակ/կգ
	Ձև 5 անասնաբուժական վկայականում ներկայացված ստացողի անվանում

	036343
	10.01.2022
	21.01.2022
	392
	45.6
	«Ռեդի Սթեդի» ՍՊԸ

	036955
	02.02.2022
	08.02.2022
	651
	61.6
	«Սիրուն Կարապետյան» ԱՁ

	038295
	20.03.2022
	29.03.2022
	1500
	84.2
	«Հովհաննես Հակոբյան» ԱՁ


          2. Պայմանագրի հավելված 1 տեխնիկական բնութագրով սահմանված է, որ Մատակարարի կողմից պետք է օգտագործվի՝ սպանդանոցային ծագման չվերամշակված հումք՝ սպանդանոցային ծագման և ՀՀ կառավարության 21.10.2010թ. թիվ 1499-Ն որոշմամբ սահմանված ձև N5 անասնաբուժական վկայականի առկայության պարագայում:
  
  2022թ. առաջին եռամսյակի ընթացքում Մատակարարի կողմից Ոստիկանությանը ներկայացվել է թվով 3 Ձև 5 անասնաբուժական վկայականի պիտակ: Պիտակների վրա առկա QR կոդերը ուղղորդում են դեպի Ձև 5 անասնաբուժական թվայնացված վկայական, որտեղ նշված է անասնաբուժական վկայականի ստացողի անվանումը: Ներկայացված թվով 3 պիտակներում և վկայականներում առկա տեղեկության համեմատությունը ներկայացնում ենք ստորև.
    Ն036343 վկայականի ստացող է հանդիսացել Ռեդի Սթեդի ՍՊԸ-ն: Համաձայն վկայականի մսեղիքը նախատեսվել է վաճառքի համար, սակայն նույն համարի պիտակի համաձայն մսամթերքի մի մասը 45.6 կգ ստացել է Դավիթաշենում տեղակայված Ներքին զորքերի ստորաբաժանումը, այսինքն` մսամթերքի մի մասն, ըստ էության, օգտագործվել է հանրային սննդին կազմակերպման նպատակով: 
   Ն036955 և Ն038295 վկայականներում, որպես ստացող նշված են համապատասխանաբար «Սիրուն Կարապետյան Մելսի» ԱՁ-ն և «Հովհաննես Հակոբյան Յուրիկի» ԱՁ-ն, սակայն նույն համարի պիտակներում որպես մսամթերքի մի մասի՝ համապատասխանաբար 61.6կգ և 84.2կգ, մատակարար կրկին նշված է Ռեդի Սթեդի ՍՊԸ-ն, իսկ ստացող՝ Դավիթաշենի Ներքին զորքերը: 
      Նշենք, որ պայմանագրով ծառայությունը պետք է մատուցվեր նաև ՀՀ ոստիկանության զորքերի ևս 2  ք.Երևան, Բագրատունյաց 6-րդ նրբանցք հասցեում գտնվող և ք. Երևան, Ծովակալ Իսակովի 25 հասցեում գտվող ստորաբաժանումների ճաշարաններում, սակայն նշված հասցեներ սպանդանոցային ծագման մթերքի մատակարարման վերաբերյալ պիտակներ կամ այլ փաստաթղթեր հաշվեքննողներին չեն ներկայացվել:
   Այսպիսով` առկա է անհամապատասխանություն, ՀՀ ոստիկանության և «Ռեդի-Սթեդի» ՍՊԸ-ի միջև 01.02.2021թ. կնքված «ՀՀ ՈԶ ՓՆՄ-ԾՁԲ-20/2/Բ/11/ՊԾ-100»  պայմանագրով սահմանված պահանջի, Ձև 5 անասնաբուժական թվով երեք վկայականների ու դրանց պիտակներում առկա տեղեկությունների միջև, քանի որ դրանցում առկա տվյաներով չեն համադրվում՝ ստացող իրավաբանական անձինք, մսամթերքի քանակները և մսեղիքի համար նշված կիրառման նպատակները:
	
Հաշվեքննության օբյեկտի առարկություններն ու բացատրությունները (միայն Հաշվեննողների կողմից չընդունվածի կամ մասնակի ընդուվածի մասով)՝ 
Արձանագրվել է, որ «առկա է անհամապատասխանություն, «Ռեդի-Սթեդի» ՍՊԸ-ի հետ՝ դեռևս ՀՀ ոստիկանության հետ չունենալով համաձայնագիր փաստացի ծառայություններ է մատուցել: Արդյունքում չի պահպանվել ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 33-րդ կետի 12) ենթակետով սահմանված պահանջը, այն է՝ «եթե պայմանագիրը կնքվել է օրենքի 15-րդ հոդվածի 6-րդ մասի հիման վրա, սակայն տվյալ տարում նախատեսված չեն կամ նախատեսված են ավելի քիչ ֆինանսական միջոցներ, քան պայմանագրի գինն է, ապա պայմանագրում նախատեսվում է, որ հետագայում ապրանքների մատակարարումը, աշխատանքների կատարումը կամ ծառայությունների մատուցումն իրականացվում են համաձայնագիր կնքելու միջոցով»:
Ընկերության հետ ունենալով շարունակական՝ 5 տարով կնքված պայմանագիր, ընկերությունը պատրաստակամություն է հայտնել մինչև համաձայնագրի կնքումը 2022 թվականի հունվար ամսվա ընթացքում մատուցելու ոստիկանության զորքերի անձնակազմի սննդով ապահովման ծառայություն, քանզի անհնար էր դադարեցնել ոստիկանության զորքերի մշտական տեղակայման վայրերում շուրջօրյա ծառայություններում ընդգրկված, ՀԱԷԿ-ի պահպանությանն ընդգրկված, ինչպես նաև հասարակական կարգի պահպանության և զանգվածային միջոցառումներին ընդգրկված անձնակազմի սննդով ապահովումը: Ուստի ընկերությունը հունվար ամսվա մատուցված ծառայությունների համար ոստիկանության զորքերի զորամասեր է ներկայացրել ծառայության մատուցման ընդունման-հանձնման ակտերը, որոնց վավերացումից հետո դուրս է գրվել հաշիվ-վավերագրեր: Համապատասխան համաձայնագրի կնքումից հետո ոստիկանությանն է ներկայացվել ծառայությունների մատուցման հանձնման-ընդունման արձանագրությունները:
Արձանագրվել է, որ «առկա է անհամապատասխանություն, Ոստիկանության և «Ռեդի-Սթեդի» ՍՊԸ-ի միջև 01.02.2021թ. կնքված «ՀՀ ՈԶ ՓՆՄ-ԾՁԲ-20/2/Բ/11/ՊԾ-100»  պայմանագրով սահմանված պահանջի, Ձև 5 անասնաբուժական թվով երեք վկայականների ու դրանց պիտակներում առկա տեղեկությունների միջև, արդյունքում չեն համադրվում՝ ստացող իրավաբանական անձինք, մսամթերքի քանակները, դրանց համար նշված կիրառման/սպառման նպատակները»:
Պայմանագրով նշված՝ ք.Երևան Բագրատունյաց 6-րդ նրբանցք հասցեում գտնվող ստորաբաժանման ճաշարանում սնունդ չի պատրաստվում, քանի որ տվյալ տարածքում գործող ճաշարանի տարածքը անհատույց օգտագործման իրավունքով չի տրամադրվել ընկերությանը: Սպանդանոցային ծագման մթերքի մատակարարման վերաբերյալ պիտակներ կամ այլ փաստաթղթեր հաշվեքննողին ներկայացվել է ըստ պահանջի: Ընկերությունը պատրաստակամություն է հայտնում ներկայացնելու բոլոր պահանջվող փաստաթղթերը:  
   Հաշվեքննողի մեկնաբանությունը՝
  Ըստ «Գնումների մասին» ՀՀ օրենքի 15-րդ հոդվածի տրամաբանության՝ պատվիրատուն պայմանագրով ֆինանսական պարտավորություններ ստանձնում է այդ գնումն իրականացնելու համար պահանջվող ֆինանսական հատկացումներ նախատեսված լինելու դեպքում և այդ հատկացումների շրջանակներում ծառայության մատուցումը պետք է սկսվի տվյալ գնման համար ֆինանսական միջոցներ նախատեսվելու պահից: Ընդ որում, համաձայն ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 33-րդ կետի 12) ենթակետով սահմանվածի՝ «... պայմանագրի կողմը համաձայնագիրը կնքում, իսկ ապահովումների փոխարինման դեպքում նաև նոր ապահովումները պատվիրատուին ներկայացնում է համաձայնագիր կնքելու մասին ծանուցումն ստանալու օրվանից տասնհինգ աշխատանքային օրվա ընթացքում։ Հակառակ դեպքում պայմանագիրը պատվիրատուի կողմից միակողմանիորեն լուծվում է: Այսինքն, հաշվի առնելով որ ՀՀ կառավարության 23-ը դեկտեմբերի 2021 թվականի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշումն ուժի մեջ է մտել 31.12.2021 թվականին, ՀՀ ոստիկանությունը «Ռեդի-Սթեդի» ՍՊ ընկերությանը «ՀՀ ՈԶ ՓՆՄ-ԾՁԲ-20/2/Բ/11/ՊԾ-100»  պայմանագրի շրջանակներում համաձայնագիր կնքելու մասին ծանուցումը պետք է ներկայացներ սկսած 03.01.2022թ.-ից, այն ինչ համաձայանգիրը կողմերի միջև կնքվել է 2022թ.-ի փետրվարի 14-ին:
  Ինչ վերաբերում է ՀՀ կառավարության 21-ը հոկտեմբերի 2010 թվականի N 1499-Ն որոշմամբ սահմանված Ձև N5 անասնաբուժական վկայականի ու վերջինիս հետ նույնականացվող  կենդանական ծագման մթերքը կամ հումքը տարբեր խմբաքանակներով իրացնելու պարագայում հատկացվող արագ արձագանքման կոդ (Quick Response (QR) code) պարունակող պիտակներով բեռնվող տվյալների անհամապատասխանությանը, հաշվի առնելով ՀՀ ոստիկանության ներկյացրած «ՀՀ ՈԶ ՓՆՄ-ԾՁԲ-20/2/Բ/11/ՊԾ-100» պայմանագրի շրջանակներում «Ռեդի-Սթեդի» ՍՊ ընկերության կողմից օգտագործած սպանդանոցային մսի ծագմանը, տեղափոխմանը, բաշխմանը ու վերամշակմանը վերաբերող ողջ շղթայի փաստաթղթերի հաշվեքննությանը տրամադրելու պատրաստակամությունը, Հաշվեքննիչ պալատը առավել մանրամասությունների վերաբերյալ եզրակացությունները կներկայացնի առաջիկայում նախատեսվող «Հայաստանի Հանրապետության ոստիկանություն» հաշվեքննության օբյեկտում 2022 թվականի պետական բյուջեի վեց, ինն ամիսների և տարեկան իրականացվելիք հաշվեքննությունների արդյունքներում:
Ելենելով վերոգրյալից առարկություններն ու բացատրությունները ընդունվել են մասնակի:
4.7 ՀՀ Ո ՄԱԱՊՁԲ-2022-ԳԼՈԿ պայմանագրի վերաբերյալ

  Հայաստանի Հանրապետության ոստիկանության (այսուհետ գնորդ) և «GLOCK INTERNATIONAL FZE» ընկերության (այսուհետ վաճառող) միջև 2022թ. փետրվարի 23-ին կնքվել է պայմանագիր, ըստ որի՝ պետք է մատակարարվեր թվով «ԳԱՂՏՆԻ» հատ GLOCK 19 ատրճանակ: Պայմանագրով մատակարարվող ապրանքի ընդհանուր գինը առանց ԱԱՀ կազմում է «ԳԱՂՏՆԻ» ԱՄՆ դոլար, իսկ վճարումը չպետք է գերազանցի «ԳԱՂՏՆԻ» դրամը՝ հաշվի առնելով վճարման օրվա դրությամբ ՀՀ ԿԲ կողմից սահմանված տարադրամի փոխարժեքը: Գնորդը ապրանքը ՀՀ տարածք ներկրելուց հետո ՀՀ պետական բյուջե է վճարում ապրանքի դիմաց վճարված գումարի նկատմամբ հաշվարկված ԱԱՀ-ն՝ 20: Համաձայն պայմանագրի հավելված 1-ի մատակարարման վերջնաժամկետ է նշվել  30.04.2022թ.: 
Հաշվեքննությամբ արձանագրված անհամապատասխանություններ.
· Ոստիկանության կողմից ներկայացված փաստաթղթերի տվյալների համաձայն, «GLOCK INTERNATIONAL FZE» ընկերությունը խախտել է մատակարարման ժամկետը, և հաշվեքննության իրականացման ընթացքում՝ մասնավորապես 26.05.2022թ.-ի դրությամբ չի մատակարարել նախատեսված ապրանքը:
· ՀՀ կառավարության 04.05.2017թ. N 526-Ն որոշման 7-րդ կետի բ ենթակետի համաձայն պատվիրատուի ղեկավարի կողմից պետք է սահմանվի պատասխանատու ստորաբաժանում: Հաշվեքննվող օբյեկտի կողմից ներկայացված «ՀՀ ոստիկանությունում գնումները համակարգող և պատասխանատու ստորաբաժանումները սահմանելու մասին» ՀՀ ոստիկանության պետի 18-Լ հրամանում սակայն վերը նշված պայմանագրի գնման առարկա հանդիսացող «զենքի» գնման գործընթացի համար պատասխանատու ստորաբաժանում չի սահմանվել, ինչպես նաև չի ներկայացվել տվյալ փաստը հավաստող որևէ այլ փաստաթուղթ:
· Հաշվեքննվող օբյեկտի կողմից ներկայացված փաստաթղթերում բացակայել է պատվիրատու ստորաբաժանման կողմից կազմված և հաստատված գնման հայտը:
· Պայմանագրի հավելված 2-ով ներկայացված վճարման ժամանակացույցի հայերեն և անգլերեն տարբերակներում առկա են տարբերություններ՝ մասնավորապես հայերեն լեզվով տարբերակում ներառված է ԱԱՀ-ի գումարի հաշվարկը, իսկ անգլերեն լեզվով տարբերակում՝ ոչ:
· Պայմանագիր կնքելու որոշման մասին հայտարարության մեջ ասվում է, որ գնահատող հանձնաժողովի որոշմամբ են հաստատվել ընթացակարգի բոլոր մասնակիցների կողմից ներկայացված հայտերի՝ հրավերի պահանջներին համապատասխանության գնահատման արդյունքները: Սակայն, Մեկ անձից գնման ընթացակարգի ընտրությունը հիմնավորելով «Գնումների մասին» ՀՀ օրենքի 23-րդ հոդվածի 1-ին կետի 1-ին ենթակետով, ինչպես նաև առաջնորդվելով ՀՀ կառավարության 04.05.2017թ. N 526-Ն որոշման 30-րդ կետով, գնահատող հանձնաժողով չի ձևավորվել, հետևաբար գնահատող հանձնաժողովի լիազորությունները պետք է իրականացներ պատասխանատու ստորաբաժանման ղեկավարը, կամ մասնագիտական խումբ ձևավորված լինելու դեպքում՝ խումբը, իսկ հանձնաժողովի քարտուղարինը` գնումները համակարգողը: Գնահատող հանձնաժողովի լիազորությունները պատասխանատու ստորաբաժանման ղեկավարին հանձնելու հիմնավորումները և փաստաթղթերը առկա չեն եղել հաշվեքննող խմբին տրամադրած նյութերում:
 Ավելին, հաշվեքննող խմբին ներկայացված տեղեկատվության համաձայն պայմանագիր է կնքվել GLOCK International FZE ընկերության ներկայացուցչության հետ, որը, ըստ GLOCK ընկերության պաշտոնական կայքի տեղեկատվության համաձայն, գտնվում է Արաբական միացյալ էմիրություններում / West Wing 3 - Office 501, Dubai Airport Free Zone, UNITED ARAB EMIRATES/, ինչը հաստատում է նաև ընկերության դրոշմված կնիքը: Միևնույն ժամանակ, ՀՀ ոստիկանության պետից ՀՀ արտաքին գործերի նախարարին ուղղված 21.01.2022թ.-ին գրության մեջ նշված է, որ պայմանագրի կողմ է հանդիսանում Սլովակիայի Հանրապետությունում գտնվող GLOCK International FZE ընկերությունը: Իսկ ապրանքի մատակարարումը, ինչպես վկայում է վերջնական օգտագործողի վկայականը, հաստատված ՀՀ ոստիկանության պետի կողմից, տրված է՝ ԱՄՆ-ում գործող Glock դուստր կազմակերպությանը /հասցե GLOCK Inc. 6000 Highlands Parkway, Smyrna/:

Հաշվեքննության օբյեկտի արձագանքը՝
______________________________________
Հաշվեքննողի մեկնաբանությունը՝
ՀՀ ոստիկանության կողմից առարկություններ և/կամ որևէ բացատրություններ ու պարզաբանումներ չեն ներկայացվել:

4.8 ՀՀ Ո ԷԱՃԱՊՁԲ-2022-ՎԱՌԵԼԻՔ-6-1 (2), ՀՀ ՈԶ ԷԱՃԱՊՁԲ-22/1/Բ/3/ՎՔՆ-1,   պայմանագրերի վերաբերյալ

ՀՀ Ո ԷԱՃԱՊՁԲ-2022-Վառելիք-6-1. Հայաստանի Հանրապետության ոստիկանության և «ՍիՓիԷս Օիլ» ՍՊԸ միջև 2021թ. դեկտեմբերի 13-ին կնքվել է պայմանագիր, ըստ որի՝ պետք է մատակարարվեր 200,000 լիտր ռեգուլյար և 825,000 լիտր պրեմիում դասի բենզին: Պայմանագրով մատակարարվող ապրանքի ընդհանուր գինը՝ ներառյալ ԱԱՀ, կազմել է 477,750 հազ. դրամ:  18.02.2022թ.-ին կնքված Համաձայնագիր 1-ով նախատեսված գումարից հաստատվել է 449,680,096 դրամը, ինչպես նաև մատակարարման և վճարման ժամանակացույցը: Համաձայն 07.03.2022թ. կազմված հանձման-ընդունման N1 արձանագրության փաստացի մատակարարվել է 207,000 լիտր պրեմիում /մատակարարումը կտրոնային/ և 50,000 լիտր ռեգուլյար բենզին /մատակարարումը բաքային/, որի դիմաց 18.03.2022 թվականին վճարվել է 112,420 հազ. դրամ: 
   Ըստ հաշվեքննության օբյեկտի կողմից տրամադրած տեղեկատվության «ՍիՓիԷս Օիլ» ՍՊԸ կողմից ՀՀ ոստիկանությանը տրամադրած տեղեկանք՝ ի պահ հանձնված բենզինի մնացորդի վերաբերյալ՝ ձեռքբերված ռեգուլյար բենզինը ի պահ է հանձնվել «Սիփիէս Օիլ» ՍՊԸ-ին, որի մնացորդը 06.04.2022թ. դրությամբ կազմել է 50,000 լիտր: Բենզինի հետագա մատակարարումն իրականացվում է հետևյալ սխեմայով՝ ոստիկանության համապատասխան ստորաբաժանման լիազորված ներկայացուցիչը ոստիկանության ավտոտնտեսությունից տրամադրված բենզատար ավտոմեքենայի ուղեկցությամբ, ինչպես նաև տրամադրվող բենզինի ելքի կարգադրությամբ ներկայանում է «Սիփիէս Օիլ» ՍՊԸ պահեստ, այնտեղ լիցքավորում բենզատարը և հետագայում մատակարարում այն ոստիկանության համապատասխան ստորաբաժանմանը: Մատակարարումը տեղի է ունենում բենզատարի 3800 լիտր լրիվ տարողությամբ, որի չափման համար հիմք է հանդիսանում բենզատարի ցիստեռնում գործարանային արված նշումը:
ՀՀ ՈԶ ԷԱՃԱՊՁԲ-22/1/Բ/3/ՎՔՆ-1. Հայաստանի Հանրապետության ոստիկանության (այսուհետ գնորդ) և «ՍիՓիԷս Էներջի Գրուպ» ՍՊ ընկերության միջև 2022թ. հունվարի 27-ին կնքվել է պայմանագիր, ըստ որի՝ պետք է մատակարարվեր 60,000 լիտր ռեգուլյար բենզին: Պայմանագրով մատակարարվող ապրանքի ընդհանուր գինը՝ ներառյալ ԱԱՀ, կազմել է 25,284 հազ. դրամ: 
   15.02.2022թ-ին կնքված Համաձայնագիր 1-ով նախատեսված գումարից հաստատվել է 25,284 հազ. դրամը, ինչպես նաև վճարման ժամանակացույցը: Համաձայն 23.02.2022թ. կազմված հանձման-ընդունման N2 արձանագրության փաստացի մատակարարվել է 60,000 լիտր ռեգուլյար բենզին /կտրոնային/, որի դիմաց 01.03.2022 թվականին վճարվել է 25,284 հազ. դրամ:
ՀՀ ՈԶ ԷԱՃԱՊՁԲ-2022-Վառելիք-6-2. Հայաստանի Հանրապետության ոստիկանության (այսուհետ գնորդ) և «Ֆլեշ» ՍՊԸ (այսուհետ վաճառող) միջև 2021թ. դեկտեմբերի 10-ին կնքվել է պայմանագիր, ըստ որի՝ պետք է մատակարարվեր 5,300,000 լիտր ռեգուլյար բենզին: Պայմանագրով մատակարարվող ապրանքի ընդհանուր գինը՝ ներառյալ ԱԱՀ, կազմել է 2,263,099.9 հազ. դրամ: Համաձայն 24.02.2022թ.-ին կազմված հանձման-ընդունման N01, N02, N03, N04   արձանագրության փաստացի մատակարարվել է 1,325 հազ. լիտր ռեգուլյար բենզին /կտրոնային/: 24.02.2022թ. N01 եզրակացությամբ տրվել է դրական եզրակացություն:  Մատակարարված բենզինի դիմաց վճարվել է 03.03.2022թ-ին՝ 385,539,250 դրամ: 
   Պայմանագրերի Հավելված 1-ով հաստատված են մատակարարվող բենզինի համար նախատեսված տեխնիկական բնութագիրը, որտեղ ներկայացված են ռեգուլյար և պրեմիում դասերի համար նախատեսված ֆիզիկաքիմիական պահանջները /օկտանային թիվ, կապարի պարունակություն և այլն/:
Անհամապատասխանություններ
1. Հաշվեքննող խմբին ներկայացված տեղեկատվության համաձայն, վերը նշված պայմանագրերով մատակարարված բենզինը լաբորատոր փորձարկման չի ենթարկվել, ինչպես նաև առկա չեն ապրանքի որակը հավաստող ՀՀ օրենսդրությամբ սահմանված փաստաթղթեր: Հարկ է նշել, որ «ՀՀ ՈԶ ԷԱՃԱՊՁԲ-22/1/Բ/3/ՎՔՆ-1» պայմանագրի վերաբերյալ 27.05.2022թ. հաշվեքննության օբյեկտի կողմից տրվել է պարզաբանում այն մասին, որ ՀՀ ոստիկանության զորքերի կողմից ձեռք բերվող վառելիքաքսուքային նյութերը ոստիկանության զորքերի կենտրոնական պահեստ մուտք են արվում բացառապես ՀՀ պաշտպանության նախարարության լաբորատորիայից /17.07.2019թ. թիվ 4/915 գրությամբ ձեռք բերված պայմանավորվածության համաձայն/ տեխնիկական բնութագրին համապատասխանության վերաբերյալ դրական եզրակացություն ստանալուց հետո: Միևնույն ժամանակ նշում է, որ վերոնշյալ պայմանագրով կտրոնով ձեռք բերված վառելիքը չի ենթարկվել լաբորատոր հետազոտության, քանզի ոստիկանության զորքերի պրակտիկայում մշակված չի եղել վառելիքը կտրոնով ձեռք բերելու դեպքերում բենզալցակայաններից փորձանմուշներ վերցնելու և հետազոտության ուղարկելու կարգը: Նշվում է նաև, որ ներկայումս կանոնակարգվել է ՀՀ պաշտպանության նախարարության հետ վերոնշյալ համաձայնության շրջանակներում ժամանակ առ ժամանակ ՀՀ ոստիկանության զորքերի կողմից նշված բենզալցակայաններից փորձանմուշներ վերցնելու և դրանց ծավալի ու որակի հետազոտության արդյունքներով եզրակացություններ տրամադրելու գործընթացը:
2. «ՀՀ Ո ԷԱՃԱՊՁԲ-2022-վառելիք-6-1», «ՀՀ ՈԶ ԷԱՃԱՊՁԲ-2022-Վառելիք-6-2»,  «ՀՀ ՈԶ ԷԱՃԱՊՁԲ-22/1/Բ/3/ՎՔՆ-1» պայմանագրերի Հավելված 1-ում արտացոլված տեխնիկական բնութագրի համաձայն մատակարարվող բենզինի ֆիզիկաքիմիական ցուցանիշները, անվտանգությունը, մակնշումը և փաթեթավորումը համապատասխանում են ՀՀ կառավարության 2004 թվականի նոյեմբերի 11-ի N 1592-Ն որոշմամբ հաստատված «Ներքին այրման շարժիչային վառելիքների տեխնիկական կանոնակարգի» պահանջներին, սակայն մի շարք ցուցանիշներով չեն համապատասխանում Մաքսային միության երկրների համար գործող ТР ТС 013/2011 տեխնիկական կանոնակարգի պահանջներին: Հարկ է նշել, նաև, որ 14.01.2022 թ-ին վերը նշված ՀՀ կառավարության 2004թ. նոյեմբերի 11-ի N 1952-Ն որոշումը ուժը կորցրած է ճանաչվել:
3.  «ՀՀ Ո ԷԱՃԱՊՁԲ-2022-վառելիք-6-1» պայմանագրի, ինչպես նաև գնման հրավերի Հավելված 1 արտացոլված տեխնիկական բնութագրում մատնանշված է բենզինի մատակարարման 2 ձևերը՝ բաքային կամ կտրոնային, ինչը բացակայում է  «ՀՀ ՈԶ ԷԱՃԱՊՁԲ-22/1/Բ/3/ՎՔՆ» պայմանագրում, սակայն վերջինիս հանձման-ընդունման արձանագրության մեջ նշված է՝ կտրոնային: Հարկ է նշել, որ հատկապես բաքային մատակարարման դեպքում բենզինի լաբորատոր փորձարկման, կամ ապրանքի որակը հավաստող փաստաթղթերի պահանջն առավել կարևոր է դառնում:
4. «ՀՀ Ո ԷԱՃԱՊՁԲ-2022-վառելիք-6-1» պայմանագրի մեջ բաքային տարբերակով մատակարարվող բենզինի մասով նախատեսված չէ վերջինս հետագայում ի պահ հանձնել մատակարարին, ինչպես նաև առկա չէ այլ պայմանագիր կամ համաձայնագիր, որը կկարգավորեր ի պահ հանձնելու և հետագա մատակարարման գործընթացը: Բացի այդ, հետագայում այդ բենզինը 3800 լիտր տարողությամբ բենզատարով ոստիկանության կոնկրետ ստորաբաժանումներ առաքելու գործընթացում առկա են մի շարք հարցեր՝ բենզատարի տարողությունը ժամանակի ընթացքում ստուգաչափվել է, թե ոչ, ինչպես նաև բենզատարի լիցքավորման ժամանակ բենզինի կոնկրետ ջերմաստիճանի ստուգում արվել է, թե ոչ, հաշվի առնելով այն հանգամանքը, որ ջերմաստիճանից խիստ կախված է վառելիքի խտությունը: Վերջիններիս վերաբերյալ ներկայացված փաստաթղթերում հիմնավորումներ առկա չեն, չնայած ըստ տրամադրված տեղեկանքի, լիցքավորումն իրականացվել է առավոտյան ժամերին, որը խիստ հարաբերական փաստարկ է ջերմաստիճանի առումով:
5. «ՀՀ Ո ԷԱՃԱՊՁԲ-2022-վառելիք-6-1» պայմանագրում, տուժանքի մասին համաձայնագրում, վճարման պահանջագրում գնորդ և պատվիրատու հանդիսացող ՀՀ ոստիկանության փոխարեն գրված է ՀՀ ԿԱ ոստիկանություն, ինչը չի համապատասխանում  «Պետական կառավարման համակարգի մարմինների» մասին ՀՀ օրենքի 5-րդ հոդվածի 2-րդ մասի 2) կետով և 9-րդ հոդվածի 3-րդ մասի 7) կետով սահմանվածին: Ավելին, մրցույթի հրավերով սահմանված վճարման պահանջագրում արտացոլված շահառուի ՀՎՀՀ-ն /01569613/ պատկանում է ՀՀ ոստիկանության անձնագրային և վիզաների վարչությանը, որը որևէ առնչություն չունի տվյալ ընթացակարգի հետ:  
Պայմանագրերի տեխնիկական բնութագրերում առկա են վրիպակներ, օրինակ բենզինի խտության չափման ժամանակ վերջինիս ջերմաստիճանը՝ 15° C փոխարեն նշված է 150° C: «ՀՀ Ո ԷԱՃԱՊՁԲ-2022-վառելիք-6-1» պայմանագրում բաքային տարբերակով մատակարարվող բենզինի գնման տեխնիկական բնութագրում նշված են նաև այնպիսի պայմաններ, որոնք հատկանշական պետք է լինեն կտրոնով մատակարարվող բենզինի պարագայում՝ խոսքը վերաբերվում է թողարկվող կտրոնների սպասարկման պայմանին:

Հաշվեքննության օբյեկտի առարկություններն ու բացատրությունները (միայն Հաշվեննողների կողմից չընդունվածի կամ մասնակի ընդուվածի մասով)՝
  Արձանագրվել է, որ «պայմանագրով մատակարարված բենզինը լաբորատոր փորձարկման չի ենթարկվել, ինչպես նաև առկա չեն ապրանքի որակը հավաստող ՀՀ օրենսդրությամբ սահմանված փաստաթղթեր»:
  ՀՀ ներմուծվող վառելիքը (տվյալ դեպքում՝ բենզինը) պարտադիր կարգով պետականորեն փորձաքննվում է։ Օրինակի համար կից ներկայացվում է   բենզինի  ոստիկանության մատակարարների կողմից տրամադրված համապատասխանության հայտարարագրերի, «Ստանդարտացման և չափագիտության ազգային մարմին» ՓԲԸ-ի փորձարկման լաբորատորիայի  փորձարկման արձանագրությունների   պատճեները։ 
  Արձանագրվել է, որ «ՀՀ Ո ԷԱՃԱՊՁԲ-2022-վառելիք-6-1 պայմանագրի մեջ բաքային տարբերակով մատակարարվող բենզինի մասով նախատեսված չէ վերջինս հետագայում ի պահ հանձնել մատակարարին, ինչպես նաև առկա չէ այլ պայմանագիր կամ համաձայնագիր, որը կկարգավորեր ի պահ հանձնելու և հետագա մատակարարման գործընթացը»:
ՀՀ քաղաքացիական օրենսգրքի  297-րդ հոդվածի 1-ին մասի համաձայն՝ բացառությամբ նոտարական վավերացում պահանջող գործարքների, հասարակ գրավոր ձևով պետք է կնքվեն`
1) իրավաբանական անձանց` միմյանց միջև և քաղաքացիների հետ գործարքները.
2) քաղաքացիների միջև աշխատավարձի սահմանված նվազագույն չափի քսանապատիկ գումարը գերազանցող, իսկ օրենքով նախատեսված դեպքերում` անկախ գումարի չափից, գործարքները:
Օրենսգրքի 814-րդ հոդվածի համաձայն՝ պահատվության պայմանագիրը պետք է կնքվի գրավոր:
Պահատվության պայմանագրի հասարակ գրավոր ձևը համարվում է պահպանված, եթե գույքի ի պահ ընդունումը պահառուի կողմից հավաստված է պահատուին`
1) պահատվության ստացական, անդորրագիր, վկայագիր կամ պահառուի կողմից ստորագրված այլ փաստաթուղթ տրամադրելով.
2) գույքի ի պահ ընդունումը հավաստող մետաղանիշ (համար) կամ այլ նշան տալով, եթե գույքի ի պահ ընդունումը հաստատող այդպիսի ձևը նախատեսված է օրենքով կամ այլ իրավական ակտով կամ սովորական է տվյալ տեսակի պահատվության համար:
   Ակնհայտ է, որ Օրենսդիրը հստակ սահմանել է, որ պահատվության պայմանագրի գրավոր ձևը համարվում է պահպանված նաև եթե գույքի ի պահ ընդունումը պահառուի կողմից հավաստված է պահատուին պահատվության ստացական, անդորրագիր, վկայագիր կամ պահառուի կողմից ստորագրված այլ փաստաթուղթ տրամադրելով:   Նշված կարգավորումը որևէ բացառություն չի նախատեսում և հավասարապես տարածվում է ինչպես իրավաբանական անձանց, այնպես էլ ֆիզիկական անձանց միջև կնքված գործարքների վրա:
     Սույն գործի շրջանակներում առկա է Ընկերության կողմից տրված և պահատվության հանգամանքը հավաստող ապացույցներ՝ Ընկերության տնօրենի կողմից տրված տեղեկանքներ, որոնք հաստատված են Ընկերության տնօրենի ստորագրությամբ և Ընկերության կնիքով: Նշված ապացույցներից հստակ երևում է, որ ոստիկանության կողմից ներկայացված յուրաքանչյուր պահանջի դեպքում Ընկերությունը տրամադրում է պահանջվող ծավալի Ապրանք և, միաժամանակ, սահմանված ծավալի Ապրանքի բաց թողնումը հավաստող ապացույց:
      Այսինքն՝ իրավական կարգավորման առումով կողմերի միջև առկա է պահատվության պայմանագրից բխող հարաբերություններ, որի շրջանակներում ոստիկանության կողմից պահպանվել են գործարքի գրավոր ձևին ներկայացվող պահանջները:

Հաշվեքննողի մեկնաբանությունը՝
  Ներկայացված առարկության/բացատրության բովանդակությունը զերծ է իրավական ակտի ամբողջ հոդվածի, գլխի, բաժնի կարգավորման համատեքստից ելնելով մեկնաբանություն կատարելու սկզբունքից, ուստի այն հիմնավոր չէ: Մասնավորապես. ՀՀ ոստիկանության կողմից ՀՀ քաղաքացիական օրենսգրքից մեջբերված 814-րդ հոդվածին նախորդում է 813-րդ հոդվածը, համաձայն որի 1-ին մասի՝ Պահատվության պայմանագրով մի կողմը (պահառուն) պարտավորվում է պահել մյուս կողմի (պահատուի) կողմից իրեն հանձնված գույքը և այն վերադարձնել պահպանված վիճակում: Հաշվեքննության ընթացքում ներկայացված փաստաթղթերում առկա չէ ՀՀ ոստիկանության կողմից «ՍիՓիԷս Օիլ» ՍՊ ընկերությանը հեղուկ վառելիքն ի պահ հանձնելու փաստը հավաստող որևէ փաստաթուղթ: Այսինքն, որևէ պահատվության ըստ էության գործող պայմանագրի գոյության փաստը չի հաստատվել: Ավելին, համաձայն ՀՀ քաղաքացիական օրենսգրքի Գլուխ 43-ում սահմանված համապատասխան իրավանորմերի բովանդակությունների տրամաբանության, պահատվության պայմանագիրը ենթադրում է պահատվության մի շարք պայմանների ապահովում, ընդ որում, նշված օրենսգրքի 821-րդ հոդվածով «դյուրավառ, պայթյունավտանգ կամ իր բնույթով վտանգավոր այլ գույք»-ի պահատվության մասով պահառուի համար նախատեսվում են իրավիճակային դեֆինիտիվ նորմեր, որոնք բնականաբար բացակայում են «ՍիՓիԷս Օիլ» ՍՊԸ կողմից ՀՀ ոստիկանությանը տրամադրած տեղեկանքում: 
 Ինչ վերաբերում է «ՀՀ Ո ԷԱՃԱՊՁԲ-2022-ՎԱՌԵԼԻՔ-6-1», «ՀՀ ՈԶ ԷԱՃԱՊՁԲ-2022-ՎԱՌԵԼԻՔ-6-2», ինչպես նաև «ՀՀ ՈԶ ԷԱՃԱՊՁԲ-22/1/Բ/3/ՎՔՆ-1» պայմանագրերի շրջանակներում մատակարարված բենզինի ֆիզիկաքիմիական ցուցանիշների լաբորատոր փորձաքննության արդյունքներ չպահանջելուն՝ նշելով որ ՀՀ ներմուծվող վառելիքը պետականորեն փորձաքննվել է «Ստանդարտացման և չափագիտության ազգային մարմին» փակ բաժնետիրական ընկերության փորձարարական լաբորատորիայում, ապա հարկ է նշել Մաքսային միության երկրների համար գործող ТР ТС 013/2011 «Ավտոմոբիլային և ավիացիոն բենզինի դիզելային և նավային վառելիքի ռեակտիվ շարժիչների վառելիքի ու մազութի պահանջների մասին» տեխնիկական կանոնակարգի 6.1 կետի պահանջով սահմանված է՝ «Վառելիքի համապատասխանությունը Մաքսային միության տեխնիկական կանոնակարգի պահանջներին հավաստում տալու համար փորձարարական լաբորատորիան պետք է հավատարմագրված ու ընդգրկված լինի Մաքսային միության փորձարարական լաբորատորիաների և սերտիֆիկացման միասնական ռեեստրում» http://www.eurasiancommission.org/ru/docs/Pages/IL_OS.aspx, սակայն տվյալ ռեեստրում նավթամթերքների փորձաքննության բնագավառում գրանցված է միայն «Ստանդարտացման և չափագիտության ազգային մարմին» փակ բաժնետիրական ընկերության իրավանախորդ «Ստանդարտների ազգային ինստիտուտ» ՓԲ ընկերության փորձարարական լաբորատորիան, որի ատեստավորման գործողության ժամկետը ավարտվել է 31.10.2020թ.-ին:  Հարկ է նշել նաև, որ ՀՀ ոստիկանությունը «Ստանդարտացման և չափագիտության ազգային մարմին» ՓԲ ընկերության կողմից կազմված փորձարական լաբորատոր որևէ արձանագրություն կամ դրա պատճեն հաշվեքննություն իրականացնողներին չի տրամադրել։
   Ավելին, Հայաստանի Հանրապետության մաքսային սահմանով վառելիք ներմուծելը չի կարող երաշխավորել «ՀՀ Ո ԷԱՃԱՊՁԲ-2022-ՎԱՌԵԼԻՔ-6-1», «ՀՀ ՈԶ ԷԱՃԱՊՁԲ-2022-ՎԱՌԵԼԻՔ-6-2», ինչպես նաև «ՀՀ ՈԶ ԷԱՃԱՊՁԲ-22/1/Բ/3/ՎՔՆ-1» պայմանագրերի շրջանակներում մատակարարված վառելիքի համապատասխանությունը տվյալ պայմանագրերի տեխնիկական պահանջներին, քանի որ ավտոմոբիլային վառելիքի ֆիզիկոքիմիական ցուցանիշները կախված պահման պայմաններից ու պահպանման տևողությունից կարող են զգալի փոփոխվել և նաև հենց այդ տրամաբանությամբ է առաջնորդվել օրենսդիր մարմինը, երբ պահանջ է դրել պետական գնումների պայմանագրերում սահմանել գնման առարկայի մանրամասն բնութագիր, մասնավորապես՝ «Գնումների մասին» ՀՀ օրենքի 13-րդ հոդվածի 3-ի մասով սահմանված է՝ Ելնելով գնման առարկայի առանձնահատկությունից՝ դրանց հատկանիշները հնարավորինս ներառում են ձեռք բերվող ապրանքի, աշխատանքի կամ ծառայության որակին, ստանդարտին, անվտանգությանը, պայմանական նշաններին, տերմինաբանությանը, փաթեթավորմանը, բեռնաթափմանը, չափին, նախագծերին, ինչպես նաև գնման առարկայի այլ հատկանիշներին վերաբերող պայմանների հստակ նկարագրությունը` հիմնված միջազգային ստանդարտների և Հայաստանի Հանրապետությունում գործող նորմատիվատեխնիկական փաստաթղթերի, ստանդարտների, իսկ դրանց բացակայության դեպքում` ժամանակավոր տեխնիկական պայմանների վրա: Հարկ է ևս մեկ անգամ նշել, որ ՀՀ ոստիկանությունը «ՀՀ Ո ԷԱՃԱՊՁԲ-2022-վառելիք-6-1», «ՀՀ ՈԶ ԷԱՃԱՊՁԲ-2022-Վառելիք-6-2», «ՀՀ ՈԶ ԷԱՃԱՊՁԲ-22/1/Բ/3/ՎՔՆ-1» պայմանագրերում սահմանել է, որ ձեռք բերվող վառելիքը պետք է համապատասխանի 14.01.2022թ.-ին ուժը կորցրած՝ ՀՀ կառավարության 2004 թվականի նոյեմբերի 11-ի N 1592-Ն որոշմամբ հաստատված «Ներքին այրման շարժիչային վառելիքների տեխնիկական կանոնակարգի» պահանջներին: 
Ըստ այդմ ներկյայացված առարկություն/բացատրություն-ը չի ընդունվում:
4.9 ՀՀ ոստիկանության և «Սեքյուրիթի Դրիմ» ՍՊԸ միջև կնքված հավատարմագրային կառավարման N ԲԸԱՀ ԾՁԲ-03/2017 գնման պայմանագրի վերաբերյալ

2017թ փետրվարի 15-ին ՀՀ ոստիկանության /այսուհետ՝ Կառավարման հիմնադիր/ և «Սեքյուրիթի Դրիմ» ՍՊԸ  /այսուհետ՝ Հավատարմագրային կառավարիչ/ միջև կնքված գույքի հավատարմագրային կառավարման թիվ ԲԸԱՀԾՁԲ-03/2017 պայմանագրի համաձայն /գործողության ժամկետը՝ 5 տարի/ ՀՀ ոստիկանությունը ճանապարհային երթևեկության կանոնների պահպանման նկատմամբ տեխնիկական վերահսկողության համար նախատեսված և ՀՀ ոստիկանության հաշվեկշռում գտնվող գույքը, որի կազմը նախատեսված է նույն պայմանագրի Հավելված 1-ով, հանձնում է Հավատարմագրային կառավարչի հավատարմագրային կառավարմանը, իսկ Հավատարմագրային կառավարիչը պարտավորվում է այդ գույքի կառավարումն իրականացնել ի շահ հիմնադրի: 
Հավատարմագրային կառավարման նպատակը ճանապարհային երթևեկության անվտանգության ապահովման բնագավառի օրենսդրության /այդ թվում՝ ճանապարհային երթևեկության կանոնների/ պահպանման նկատմամբ վերահսկողության իրականացման /այդ թվում՝ իրավախախտումների հայտնաբերման/ համար նախատեսված համակարգերը կառավարելու, շահագործելու և տեխնիկական սպասարկում իրականացնելու, ներառյալ՝ հայտնաբերված իրավախախտումների գործով վարչական ակտերի /որոշում/ նախագծեր կազմելու և վարչական ակտ /որոշում/ կայացնող վարչական մարմնին /պաշտոնատար անձին/ ներկայացնելու միջոցով դրանց անխափան աշխատանք ապահովելն է: 
Տեսանկարահանող և լուսանկարահանող սարքերի միջոցով հայտնաբերված իրավախախտումների գործով 2022թ. 1-ին եռամսյակում  նախագծերի քանակը կազմել է  398 140 հատ, որոշումների քանակը՝ 372 292 հատ։ Վարչական բողոքների քննության բաժնի կողմից տեսանկարահանող և լուսանկարահանող սարքերի միջոցով հայտնաբերված իրավախախտումների գործով որոշումներից բեկանվել է 1363 հատ, իսկ անփոփոխ է թողնվել  1297 հատ։
Պայմանագրով նախատեսված է, որ Կառավարման հիմնադիրը պետք է հատուցի հավատարմագրային կառավարման հանձնված համակարգերի կառավարման, շահագործման և տեխնիկական սպասարկման նպատակով Հավատարմագրային կառավարչի կողմից փաստացի կատարված ծախսերը, իսկ վարձատրությունը կազմում է՝ ճանապարհային երթևեկության կանոնների պահպանման նկատմամբ տեխնիկական  վերահսկողության համակարգերի միջոցով նշանակված տուգանքների փաստացի գանձումների և վերը նշված հատուցման գումարների տարբերության 10 տոկոսը՝ ներառյալ հարկերը, տուրքերը և այլ վճարները:
Հաշվի առնելով այն հանգամանքը, որ 15.02.2017թ. կնքված պայմանագրի գործողության ժամկետն ավարտվում էր 15.02.2022թ-ին, 08.02.2022թ-ին կնքվել է N01/2022 Համաձայնագիրը, ըստ որի 2022թ. առաջին կիսամյակի համար ընդհանուր գումարը սահմանվել է 1,944,000 հազ. դրամ: 
  Պայմանագրի 2.1.4 և 2.2.11 կետերի համաձայն՝ մինչև հաշվետու տարվա դեկտեմբերի 20-ը ՀՀ ոստիկանության հաստատմանն է ներկայացվում հաջորդ տարվա ծախսերի նախահաշվի նախագիծը, որը ՀՀ ոստիկանության կողմից քննարկվում և հաստատվում է 5 աշխատանքային օրերի ընթացքում: 2022թ-ի ծախսերի նախահաշիվը հաստատվել է 08.02.2022թ-ին, որը հետագայում փոխվել է 16.05.2022թ-ին: Չի պահպանվել ԲԸԱՀԾՁԲ-03/2017 պայմանագրի պահանջը: 

Այլ փաստեր
Տարեկան վերջնական նախահաշվի «տեխնիկական սպասարկման ծառայություններ» տողով 2022թ-ին նախատեսվել է 335,000 հազ. դրամ: Նշված ծառայության գնման համար «Սեքյուրիթի Դրիմ» ՍՊԸ-ն 26.12.2019թ-ին SD/ELL-2020 պայմանագիրն է կնքել «Էլլիպս ՋիԷյ» ՍՊԸ հետ, որի վերջնաժամկետն է 15.02.2022թ.: Պայմանագրի գինը կազմել է ամսական 69,000 հազ. դրամ՝ ներառյալ ԱԱՀ: 16.03.2020թ. 1-SD/ELL-2020 Համաձայնագրով պայմանագրի գինը նվազեցվել է՝ կազմելով ամսական 57,000 հազ. դրամ՝ ներառյալ ԱԱՀ: 15.02.2022թ. 3-SD/ELL-2020 Համաձայնագրով պայմանագրի ժամկետը երկարաձգվել է մինչև 31.12.2022թ. /հարց է առաջանում, թե ինչպես է «Սեքյուրիթի Դրիմ» ՍՊԸ և «Էլլիպս ՋիԷյ» ՍՊԸ միջև պայմանագիրը երկարաձգվել մինչև տարվա վերջ, եթե ՀՀ ոստիկանության և «Սեքյուրիթի Դրիմ» ՍՊԸ միջև 08.02.2022թ-ին կնքված N01/2022 Համաձայնագրի գործունեության ժամկետը նախատեսվել էր ընդամենը 2022թ. առաջին կիսամյակի համար/: Պայմանագրի «Էլլիպս ՋիԷյ» ՍՊԸ կողմից պրոֆիլակտիկ տեխնիկական սպասարկման և անխափան աշխատանքի ապահովման ծառայությունները բնութագրող Հավելված 1-ով ներկայացված չէ յուրաքանչյուր բաղադրիչով մատուցման ենթակա ծառայությունների արժեքը: Ըստ առանձին բաղադրիչների կատարված աշխատանքների քանակի և արժեքի վերաբերյալ տվյալներ հնարավոր չէ ստանալ նաև ՀՀ ոստիկանություն ներկայացված «Սեքյուրիթի Դրիմ» ՍՊԸ կողմից ներկայացված ծախսերի հաշվետվությունից, հանձման ընդունման արձանագրությունից: Նույն պատկերն է նաև «Էլլիպս ՋիԷյ» ՍՊԸ կողմից 01.12.2021թ-ից 28.02.2022թ. ժամանակահատվածում պայմանագրով նախատեսված և «Սեքյուրիթի Դրիմ» ՍՊԸ-ին մատուցված ծառայությունների հանձման-ընդունման N 12/21, N 01/22, N 02/22  ԱԿՏ-երում, որտեղ  արտացոլված չեն պայմանագրի Հավելված 1-ով նշված գույքի պրոֆիլակտիկ տեխնիկական սպասարկումը և անխափան աշխատանքի ապահովման յուրաքանչյուր բաղադրիչով մատուցված ծառայությունները և դրանց արժեքը: Արդյունքում, ըստ էության, ստացվում է, որ ՀՀ ոստիկանությունը «Սեքյուրիթի Դրիմ» ՍՊԸ – «Էլլիպս ՋիԷյ» ՍՊԸ պայմանագրի շրջանակներում ըստ առանձին բաղադրիչների մատուցված ծառայությունների մասով չստանալով տեղեկատվություն, հատուցում է ծախսերը: Կարծում ենք, ծախսերի արդյունավետության բարձրացման տեսանկյունից պետք է կատարելագործել հաշվետվողականության մակարդակը:

Հաշվեքննության օբյեկտի բացատրություններն ու պարզաբանումները (առարկություններ չեն ներկայացվել)՝
«Սեքյուրիթի Դրիմ» ՍՊԸ-ի կողմից ծախսերի նախահաշվի նախագիծը ՀՀ ոստիկանության «Ճանապարհային ոստիկանություն» ծառայության հաստատմանը ներկայացնելուց հետո յուրաքանչյուր ծախսային հոդված մանրամասնորեն ուսումնասիրվում, քննարկվում և համեմատվում է նախորդ տարվա փաստացի ծախսերի հետ և այլն։  Աշխատանքների մեծ ծավալով պայմանավորված, հնարավոր չի եղել այն իրականացնել պայմանագրով նախատեսված 5 աշխատանքային օրերի ընթացքում: ՀՀ ոստիկանության կողմից «Սեքյուրիթի Դրիմ» ՍՊԸ-ի առջև բազմիցս բարձրացվել է «Սեքյուրիթի Դրիմ» և «Էլիպս Ջի Էյ» ՍՊԸ-ների միջև կնքված պայմանագրի շրջանակներում մատուցվող ծառայությունները ըստ առանձին բաղադրիչների և դրանց գների սահմանելու հարցը։  Սակայն ըստ «Սեքյուրիթի Դրիմ» ՍՊԸ-ի ներկայացման՝ տեխնիկական սպասարկման տվյալ ծառայությունները (աշխատանքները) ներառում են՝
· ՀՀ տարածքում տեղակայված բոլոր արագաչափ սարքերի ընթացիկ սպասարկման աշխատանքները (արագաչափերի տեսադիտարկման համակարգի կարգաբերումները, հիշողության  կրիչներից արտածումը, հիշողության սարքերի կարգաբերումը, մեխանիկական մաքրման աշխատանքները, ընթացիկ թեստավորումը, լուսապարպիչ էլեմենտի փոխարինումը, ռեսթարթը),
· Երևան քաղաքի փողոցներում,  խաչմերուկներում տեղադրված տեսադիտարկման համակարգերի ընթացիկ սպասարկման աշխատանքները (տեսախցիկների կարգաբերումը, չափաբերումը, մաքրման աշխատանքները, հիշողության սարքերի, հանգույցների կարգաբերումը, թեստավորումը, ցանցային տեսագրիչ սարքի կարգաբերումը, ռեսթարթը, օպտիկական կարգաբերումը, ցանցային կապուղիների և տեղեկատվության փոխանակման այլ միջոցների սպասարկումը, մոնտաժը․ ստուգումները, տվյալների փոխանակման երկկողմանի չափաբերումը, տվիչների փոխարինումը, սնուցման հանգույցների փոխարինումը, հովացուցիչ սարքերի փոխարինումը, գործարկվող ծրագրի թարմացումը, անխափան աշխատանքի ապահովմանն ուղղված տեխնիկական այլ միջոցառումներ),
· Այդ աշխատանքների իրականացմանն անհրաժեշտ ավտոտրանսպորտային միջոցների, այդ  թվում ամբարձիչ աշտարակների, այլ տեխնիկայի շահագործումը, վարձույթը,
· Երևանի Զ․ Քանաքեռցու 74 և Ն․ Տիգրանյան 27 հասցեներում տեղակայված խախտումների արձանագրման կենտրոնների և  «Սեքյուրիթի Դրիմ» ՍՊԸ-ի վարչական ապարատի  բնականոն գործունեությունն ապահովող սարքերի, սարքավորումների, այդ թվում  համակարգչային ցանցի, սերվերների, համակարգիչների և դրանց համալրող սարքերի, սարքավորումների, տեսահսկման, օդափոխության, հակահրդեհային, ջրամատակարարման, ջրահեռացման, ջեռուցման, էլեկտրասնուցման, անցումային և այլ համակարգերի  կարգաբերման, թեսթավորման, շահագործման, ընթացիկ վերանորոգման աշխատանքները և այլն)։ 
  Ոչ սպառիչ ցանկով նկարագրված  վերոգրյալ բազմաբնույթ և տարատեսակ աշխատանքները (ծառայությունները), ըստ կատարման ժամկետների (պարբերականության) և ըստ առանձին բաղադրիչների  գործնականում հստակ  սահմանման և գնահատման  դժվարություններով պայմանավորված,  նախորդ տարիներին այդ ուղղությամբ ձեռնարկված միջոցները  մնացել են անարդյունք։
  Հարկ է նշել, որ այժմ ընթացքի մեջ է  «Սեքյուրիթի Դրիմ» ՍՊԸ-ին հավատարմագրային կառավարման վերը նշված պայմանագրի շրջանակներում հատուցված գումարների օրինականության պարզման նպատակով հարուցված քրեական գործը։ Ինչ վերաբերում է ծախսերի արդյունավետության բարձրացման տեսանկյունից  հաշվետվողականության մակարդակի  կատարելագործմանը, ապա  ՀՀ կառավարության 14.06.2022 թվականի «Ոստիկանության էլեկտրոնային համակարգերի կառավարման կենտրոն» պետական ոչ առևտրային կազմակերպություն ստեղծելու մասին»  թիվ 1091-Ն որոշմամբ սահմանված՝ 90-օրյա ժամկետում դադարեցվելու է Հայաստանի Հանրապետության և «Սեքյուրիթի Դրիմ» ՍՊԸ միջև կնքված  վերը նշված պայմանագիրը։
Նշվածի հետևանքով վրա հասնող փաստը հաշվի առնելով, բացատրույունն ընդունվել է:

Հաշվեքննողի մեկնաբանությունը՝
ՀՀ ոստիկանության կողմից առարկություններ չեն ներկայացվել, սակայն ներկայացվել են բացատրություններ/պարզաբանումներ, ըստ որոնց բովանդակության վերջիններս համաձայնել են ՀՀ հաշվեքննիչ պալատի կողմից արձանագրվածին՝ հավելելով, որ «Ոստիկանության էլեկտրոնային համակարգերի կառավարման կենտրոն» պետական ոչ առևտրային կազմակերպություն ստեղծելու մասին ՀՀ կառավարության որոշման ընդունմամբ նախատեսվում է 90-օրյա ժամկետում դադարեցնել Հայաստանի Հանրապետության և «Սեքյուրիթի Դրիմ» սահմանափակ պատասխանատվությամբ ընկերության միջև կնքված «Գույքի հավատարմագրային կառավարման» ԲԸԱՀԾՁԲ-03/2017 պայմանագրի գործողությունը:
4.10 ՀՀ Ո ԷԱՃԱՊՁԲ-2022-ՊԱՐԵԿ/ՀԱՆԴԵՐՁԱՆՔ-8-2 պայմանագրի վերաբերյալ

ՀՀ ոստիկանության կարիքների համար «ՀՀ Ո ԷԱՃԱՊՁԲ-2022- ՊԱՐԵԿ/ՀԱՆԴԵՐՁԱՆՔ–8» ծածկագրով 6 չափաբաժիններով էլեկտրոնային աճուրդի միջոցով գնում կատարելու արդյունքում 5 /կիսաճտքավոր կոշիկներ/ և 6 /ամենօրյա կոշիկներ/ չափաբաժիններով մասնակցել և հաղթող է ճանաչվել «ԷԼԱԱՄՈԴԱ» ՍՊԸ-ն: Միայն 6 /ամենօրյա կոշիկներ/ չափաբաժնով մյուս մասնակիցն է հանդիսացել՝ «Աշոտ Ղարագյոզյան» ՍՊԸ-ն: Պայմանագիրը կնքվել է 17.12.2021թ., պայմանագրի գինը՝ 103,514,400 դրամ /այդ թվում՝ հարկերը, տուրքերը, փոխադրման, ապահովագրման ծախսերը, պարգևավճարները և ակնկալվող շահույթը/, որի շրջանակներում նախատեսվում է մատակարարել 1600 զույգ կիսաճտքավոր և 1600 զույգ ամենօրյա կոշիկներ: Համաձայն պայմանագրի 8.5 և 8.13 կետերի 10.03.2022թ. կնքվել է համաձայնագիր 1-ը, որով առաջին խմբաքանակի մատակարարումը նախատեսվել է համաձայնագրի ուժի մեջ մտնելուց 20 օրացույցային օր հետո, 20 օրվա ընթացքում՝ 240 զույգ կիսաճտքավոր կոշիկներ՝ 8,351,640 դրամ և 240 զույգ ամենօրյա կոշիկներ՝ 7,175,520 դրամ արժեքներով՝ ընդամենը՝ 15,527,160 դրամ արժեքով: Տարվա առաջին եռամսյակում մատակարարվելիք ապրանքների նմուշները հաստատված չեն:
  Պայմանագրի տեխնիկական բնութագրերը ուսումնասիրելիս արձանագրվել են մի շարք անհամապատասխանություններ, մասնավորապես.
Մատակարարվելիք կիսաճտքավոր կոշիկների տեխնիկական բնութագիրը հետևյալն է՝ Սև գույնի, մասամբ կաշվից և բալիստիկ նեյլոնից: Ներբանը պատրաստվում  է  մաշակայուն  նյութից,  երկարաժամկետ օգտագործման համար: Քթամասը և կրնկամասը կոշտ և կաշվից: Առաջամասի, միջնամասի և հետևամասի եզրերը բարձր ճնշման տակ միացված են ներբանին սոսնձման եղանակով:  Առաջամասի կենտրոնական առանցքով տեղադրված են 5-6 զույգ մետաղյա փոլակներ: Կապումն իրականացվում է սև գույնի քուղերով: Քուղերը ամրացված են կտորի վրա լրացուցիչ կարված կաշվե եզրային ելուստին: Լեզվակը կարված է առաջնամասից մինչև աջ ու ձախ չորորդ առանցքը: Կոշիկը ներսամասից մինչև ներդիր բացվում է շղթայով:  Շղթայի  ամբողջ  երկարությամբ  առկա  է կաշվե ներդիր: Կիսաճտքավոր կոշիկը ամուր և հարմարավետ է, նախատեսված է ձմռանը կրելու համար, առաջամասը և ճտքերը ջերմամեկուսիչ նյութից: Ներդիրը  կտորե,  երկակի խտության: Յուղի և սայթաքման դիմացկուն: Փաթեթավորումը՝ ստվարաթղթե արկղերով՝ անցքերով, արկղերի մեջ 9 զույգ: Արկղերը պիտակավորված, պիտակների վրա պետք է նշված լինի տեսականու անվանումը, քանակը, չափսերը, արտադրող կազմակերպության անվանումը, արտադրման  ամիսն  ու տարեթիվը: Անհրաժեշտության դեպքում պատվիրատուի պահանջով տրամադրվում է լաբորատոր ստուգման եզրակացությունը: Նմուշը և չափսերը համաձայնեցնել պատվիրատուի հետ:
Իսկ ամենօրյա կոշկեղենի տեխնիկական բնութագիր է սահմանվել՝ Սև գույնի, մասամբ կաշվից և բալիստիկ նեյլոնից: Ներբանը պատրաստվում է մաշակայուն նյութից, երկարաժամկետ օգտագործման համար: Քթամասը և կրնկամասը կոշտ և կաշվից: Առաջամասի, միջնամասի և հետևամասի եզրերը բարձր ճնշման տակ միացված են ներբանին սոսնձման եղանակով: Առաջամասի կենտրոնական առանցքով տեղադրված են 4-5 զույգ մետաղյա փոլակներ: Կապումն իրականացվում է  սև  գույնի  քուղերով: Քուղերը ամրացված են կտորի վրա լրացուցիչ կարված կաշվե եզրային ելուստին: Կոշիկը ունի բաձր  օդաթափանցություն, ամուր են ու հարմարավետ: Ներդիրը կտորե, երկակի խտության: Յուղի  և  սայթաքման   դիմացկուն: Փաթեթավորումը՝ ստվարաթղթե արկղերով՝ անցքերով, արկղերի մեջ 10 զույգ: Արկղերը պիտակավորված, պիտակների վրա պետք է նշված լինի տեսականու անվանումը, քանակը, չափսերը, արտադրող կազմակերպության անվանումը, արտադրման ամիսն ու տարեթիվը: Անհրաժեշտության դեպքում պատվիրատուի պահանջով տրամադրվում է լաբորատոր ստուգման եզրակացություն: Նմուշը և չափսը համաձայնեցնել պատվիրատուի հետ:
   Անհամապատասխանություններ.
Վերոնշյալ տեխնիկական բնութագրերում նշված՝ «մասամբ կաշվից», «մաշակայուն  նյութից», «երկարաժամկետ օգտագործման համար», «կոշտ և կաշվից», «բարձր ճնշման տակ միացված», «մետաղյա փոլակներ», «կաշվե ներդիր», «ներդիրը կտորե», «յուղի  և  սայթաքման դիմացկուն», «բարձր  օդաթափանցություն», «ամուր են ու հարմարավետ» նկարագրող բառերն ու արտահայտությունները որևէ կերպ չեն սահմանում տեխնիկական պարամետրեր, նույնականացման համար պահանջում են մարդու զգայունության ազդակներով կատարվող ներգործություն, չափելի չեն ուստի որպես գնման առարկայի բնութագրող տվյալ՝ անպիտան են: Մասնավորապես, սահմանված չէ օրինակ՝ 1) թե ին՞չ հաստությամբ, բնական թե արհեստական «կաշվի» մասին է խոսքը (եթե բանական՝ ապա ին՞չ կենդանու), 2) ին՞չ ողջամիտ ժամկետ է ենթադրում «երկարաժամկետ օգտագործման համար» արտահայտությունը, 3) հատկապես ո՞ր «մետաղից» կամ դրա համաձուլվածքներից պետք է պատրաստված լինեն փոլակները 4) ին՞չպես է չափվելու «մասսամբ, կոշտ, բարձր ճնշման, ամուր, հարմարավետ, բարձր օդաթափանցություն ունենալը», «յուղի և սայթաքման դիմացկուն» լինելու հատկանիշների գոյությունը ու դրանց բավարար լինելը:
 Առկա է անհամապատասխանություն «Գնումների մասին» ՀՀ օրենքի 13-րդ հոդվածի 1-ին մասով սահմանված պահանջի հետ, այն է՝ «Գնման առարկայի բնութագրերը պետք է ամբողջությամբ և հստակ նկարագրեն ձեռք բերվող ապրանքի, աշխատանքի կամ ծառայության հատկանիշները, դրանց ձեռքբերման և վճարման պայմանները` բացառելով տարակերպ մեկնաբանությունը»: Ավելին, առկա է անհամապատասխանություն նաև ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 13-րդ կետի՝ ...Պատասխանատու ստորաբաժանման` գնման հայտի նախագծմանը մասնակցող անձը (անձինք) պետք է ունենա (ունենան) գնման առարկան բնութագրելու մասնագիտական կարողություն, ինչը որոշվում է՝ ելնելով գնման առարկայի տեսակից:

Հաշվեքննության օբյեկտի բացատրություններն ու պարզաբանումները (առարկություններ չեն ներկայացվել)՝
  Տվյալ դեպքում պետք է նկատի ունենալ, որ  մրցույթի դրված նշված կոշիկների 1-ին խմբաքանակը արդեն իսկ գործարկված նոր պարեկային ծառայության պարեկների  համար հատկացվել է ԱՄՆ-ի կողմից, իր միջոցների հաշվին (անհատույց) և նախատեսվել է, որ ՀՀ պետական բյուջեի միջոցների հաշվին ձեռք բերվող հաջորդ խմբաքանակները պետք է համապատասխանեն արդեն իսկ անհատույց ստացված տեսականուն։ Դրանց տեխբնութագիրը կազմվել է 1-ին խմբաքանակի հետ ստացված նկարագրի թարգմանությամբ, միաժամանակ  մրցույթի պայմաններով նախատեսելով, որ նմուշը տրամադրվելու է ընտրված մասնակցին։ Մրցույթի տեխպայմաններում նշվել է նաև, որ մատակարարման ենթակա խմբաքանակի նմուշը  մատակարարը պարտավոր է համաձայնեցնել   պատվիրատուի հետ, ինչը և ապահովել է:
Ինչ վերաբերվում է «երկարաժամկետ օգտագործման համար» ողջամիտ ժամկետ սահմանելուն կամ չսահմանելուն, ապա կրման  ժամկետը՝ 2 տարի,  սահմանված է  ՀՀ կառավարության 13.12.2013թ N 1446-ն որոշմամբ։  
  Ավելին, մատակարար կազմակերպությունը պարտավորվել է խոտան արտադրանքը փոխարինել նորով (եթե այն խոտանվել է ոչ միտումնավոր միջամտության արդյունքում) և այլն։ Այլ կերպ ասած հայտարարված և էլեկտրոնային աճուրդի միջոցով իրականացված մրցույթի պայմանները, այդ թվում նմուշը  հասանելի և նույնական են եղել բոլոր հնարավոր մասնակիցների  համար, դրանով իսկ մրցակցության համար ապահովելով  հավասար պայմաններ։

Հաշվեքննողի մեկնաբանությունը՝
  ԱՄՆ-ի կողմից ՀՀ ոստիկանության պարեկային ծառայողներին անհատույց տրամադրված կոշկեղենի խմբաքանակի հետ ստացված գրավոր նկարագրի բառացի թարգմանույամբ «ՀՀ Ո ԷԱՃԱՊՁԲ-2022-ՊԱՐԵԿ/ՀԱՆԴԵՐՁԱՆՔ–8» գնման ընթացակարգի տեխնիկական բնութագրի կազմման փաստի մեջբերումը, որպես Հայաստանի Հանրապետությունում կազմակերպվող պետական գնման առարկայի տեխնիկական հատկանիշները բնութագրող հիմնավորում, առնվազն հիմնազուրկ է ու հակասում է ՀՀ գնումների ոլորտը կանոնակարգող օրենսդրության համապատասխան պահանջներին: Մասնավորապես. «Գնումների մասին» ՀՀ օրենքի 13-րդ հոդվածի 3-ին մասով սահմանված է՝ Ելնելով գնման առարկայի առանձնահատկությունից՝ դրանց հատկանիշները հնարավորինս ներառում են ձեռք բերվող ապրանքի, աշխատանքի կամ ծառայության որակին, ստանդարտին, անվտանգությանը, պայմանական նշաններին, տերմինաբանությանը, փաթեթավորմանը, բեռնաթափմանը, չափին, նախագծերին, ինչպես նաև գնման առարկայի այլ հատկանիշներին վերաբերող պայմանների հստակ նկարագրությունը` հիմնված միջազգային ստանդարտների և Հայաստանի Հանրապետությունում գործող նորմատիվատեխնիկական փաստաթղթերի, ստանդարտների, իսկ դրանց բացակայության դեպքում` ժամանակավոր տեխնիկական պայմանների վրա: Իսկ, ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 13-րդ կետով սահմանված է իմպերատիվ բնույթի պահանջ, այն է՝ ...Պատասխանատու ստորաբաժանման` գնման հայտի նախագծմանը մասնակցող անձը (անձինք) պետք է ունենա (ունենան) գնման առարկան բնութագրելու մասնագիտական կարողություն, ինչը որոշվում է՝ ելնելով գնման առարկայի տեսակից: Ըստ այդմ, գնման հայտը նախագծողի մասնագիտական կարողությունը չպետք է սահմանափակվի բառացի թարգմանության կարողությունով:
  Ինչ վերաբերում է ՀՀ ոստիկանության կողմից մեջբերված՝ ՀՀ կառավարության 12-ը դեկտեմբերի 2013 թվականի «Ոստիկանության ծառայողի համազգեստի նկարագիրն ու այն կրելու ժամկետները սահմանելու և Հայաստանի Հանրապետության կառավարության 2012 թվականի հուլիսի 4-ի N 886-Ն որոշումը ուժը կորցրած ճանաչելու մասին» N 1446-Ն որոշմամբ հաստատած «կոշկեղենի» կրման ժամկետին, ապա հարկ է նշել, որ այդ որոշմամաբ ծառայողների տարբեր խմբերի, տարբեր կոշիկների համար սահմանված են կրման տարբեր ժամկետներ 1-3 տարի, դրանք նախատեսված են ոստիկանության ծառայողին համազգեստ տրամադրելու ու այն ոստիկանության ծառայողների կողմից կրելու կարգին: 
   Ավելին տվյալ իրավական ակտին համապատասխան կրման տևողություն (մաշակայունություն) ունենալը չի նախատեսվել «ՀՀ Ո ԷԱՃԱՊՁԲ-2022-ՊԱՐԵԿ/ՀԱՆԴԵՐՁԱՆՔ–8» գնման ընթացակարգի տեխնիկական բնութագրով:
Ըստ այդմ ներկյայացված բացատրությունը չի ընդունվում:


4. ԱՅԼ ՏԵՂԵԿԱՏՎՈՒԹՅՈՒՆ

ՀՀ Ո ՀՄԱԱՊՁԲ-2021 ԱՎՎ/ԱՆՁ-25 պայմանագրի վերաբերյալ
Պայմանագիրի կնքման օրը՝ 21.04.2021թ.: Պայմանագրի առարկան է՝ ՀՀ քաղաքացու կենսաչափական կողմնորոշիչներ պարունակող անձնագրի բլանկները: Քանակը՝ 20,000 հատ, միավորի գինը՝ 5,337.75 դրամ, ընդհանուր գումարը՝ 106,755,000 դրամ: Պայմանագրով նախատեսված մատակարարման ժամկետները՝
· 20.12.2021թ-ին՝ 11000 հատ:
· պայմանագրի կնքման օրվանից սկսած 80 օրվա ընթացքում՝ 3000 հատ,
· պայմանագրի կնքման օրվանից սկսած 120 օրվա ընթացքում՝ 6000 հատ, 
   20.12.2021թ. N1 համաձայնագրով, պայմանագրով ի սկզբանե նախատեսված մատակարարման վերջնաժամկետը՝ 20.12.2021թ. երկարացվել է մեկ ամսով՝ մինչև 19.01.2022թ.: Պայմանագրով նախատեսված պարտավորությունները կատարվել են պատշաճ կերպով՝ անհամապատասխանություններ չեն հայտնաբերվել:

6. ԱՌԱՋԱՐԿՈՒԹՅՈՒՆՆԵՐ
ՀՀ ոստիկանությանը՝
1. Միջոցներ ձեռնարկել՝ ՀՀ ոստիկանության պետի 01.02.2020թ.-ի Թիվ 5-Լ և 14.12.2020թ.-ի Թիվ 42-Լ հրամանների բովանդակությունները Հայաստանի Հանրապետությունում գնումների ոլորտը կանոնակարգող օրենսդրության, ինչպես նաև ՀՀ վարչապետի 2018 թվականի հունիսի 11-ի «Հայաստանի Հանրապետության ոստիկանության կանոնադրությունը հաստատելու մասին» N 751-Լ որոշմամբ հաստատված կանոնադրությամբ սահմանված լիազորող նորմերին համապատասխանեցնելու ուղղությամբ՝ պահպանելով «Նորմատիվ իրավական ակտերի մասին» ՀՀ օրենքով նախատեսված օրենսդրական տեխնիկայի կանոնները: Նշված հրամաններից բխող պատվիրակված լիազորությունների իրավաչափ, ամբողջական, ժամանակին ու պատշաճ կատարման նկատմամբ սահմանել վերադասության կարգով հսկողություն:
2. Միջոցներ ձեռնարկել ՀՀ ոստիկանությունում՝ հաշվապահական հաշվառումը կարգավորող ոլորտը կանոնակարգող իրավական ակտերի պահանջներին համապատասխան, հաշվապահական հաշվառման քաղաքականության օրինակելի մոդելի հիման վրա կազմակերպելու ուղղությամբ, որը իրենից ներկայացնում է օրենսդրությամբ սահմանված որոշակի սկզբունքների, հիմունքների, եղանակների, կանոնների, ձևերի և արարողակարգերի ամբողջություն:
3. Հետամուտ լինել ՀՀ ոստիկանությունում «Ներքին աուդիտի մասին» ՀՀ օրենքով սահմանված պահանջի համապատասխան ներքին աուդիտի համակարգի ներդրման, ռազմավարական/տարեկան պլանավորման ու իրականացման հարցում՝ ՀՀ ոստիկանությունում առկա ռիսկերը բացահայտելու և գնահատելու գործում, գործունեությանն առնչվող այլ պայմաններին (պայմանագրերին, գերատեսչական նորմատիվ ակտերին և այլնին) համապատասխանության հավաստիացման, տեղեկությունների վստահելիության և ամբողջականության, ինչպես նաև կորուստներից, չարաշահումներից և վնասներից ակտիվների ու ռեսուրսների պահպանման հուսալիության նպատակով:
4. ՀՀ ոստիկանության կողմից պետական բյուջեի մուտքերի ձևավորման և ելքերի իրականացման կանոնակարգված գործունեություն մասով պլանավորման ցուցանիշները առավել իրատեսական (էական տարբերությունները հնարավորինս բացառելու համար) սահմանելու նպատակով պարբերաբար վերանայել պլանային ցուցանիշները՝ պարտադիր հաշվի առնելով մի շարք օրենսդրական և ենթաօրենսդրական նորմատիվ իրավական ակտերում կատարված լրացումների և/կամ փոփոխությունների արդյունքում երևույթաբար առաջացող էական տատանման գործոնները:
5. Այսուհետ ձևավորվող գնահատող հանձնաժողովների կազմում անդամի կարգավիճակով ընդգրկվել միայն՝ մասնակիցների որակավորումը և առաջարկները գնահատելու համար պահանջվող մասնագիտական կարողություն ունեցող, պատվիրատուի աշխատակազմի ներկայացուցիչներ, ընդ որում, եթե այդպիսիք բացակայում են կամ կախված գնման առարկայի առանձնահատկություններից չունեն անհրաժեշտ մասնագիտական կարողություններ, ապա հիմք ընդունելով  ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 15-րդ կետը, հանձնաժողովի կազմում ներառելու նպատակով հրավիրել համապատասխան փորձագետ (մասնագետ):
6. Գնումների ոլորտը կանոնակարգող օրենսդրությամբ սահմանված տրամաբանությամբ գնման գործընթացներին առնչություն ունեցող ՀՀ ոստիկանության կառուցվածքային ստորաբաժանումների համապատասխան պաշտոնատար անձանց մասնագիտական ունակությունների որակը բարելավելու/բարձրացնելու նպատակով պարտադիր, որոշակի պարբերականությամբ, ապահովել համապատասխան դասընթացների ու վերապատրաստումների մասնակցություն, ինչպես նաև քննարկել համապատասխան մասնագիտացում ունեցող կադրերի ներգրավման հարցը:
7. Գնման առարկաների տեխնիկական բնութագրերը կազմելիս անվերապահ առաջնորդվել «Գնումների մասին» ՀՀ օրենքի 13-րդ հոդվածի համապատասխան դրույթներով սահմանված պահանջներով, մասնավորապես՝  գնման առարկաների բնութագրերը սահմանել ամբողջությամբ և հստակ, որոնք կնկարագրեն ձեռք բերվող ապրանքի, աշխատանքի կամ ծառայության հատկանիշները, դրանց ձեռքբերման և վճարման պայմանները` բացառելով տարակերպ մեկնաբանությունը: Մատակարարվելիք ապրանքի տեխնիկական պարամետրերում սահմանել այնպիսի տվյալներ, որոնք չափելի են ու հետևաբար, սահմանված են «Չափումների միասնականության ապահովման մասին» ՀՀ օրենքի տրամաբանությամբ, ինչպես նաև դրա պահանջներից բխող ՀՀ կառավարության 13-ը սեպտեմբերի 2012 թվականի «Մեծությունների միավորների, չափումների սանդղակների անվանումը, նշագրումը, գրելաձևն ու դրանց կիրառման կանոնները սահմանելու և Հայաստանի Հանրապետության կառավարության 2004 թվականի դեկտեմբերի 9-ի  N 1938-Ն որոշումը ուժը կորցրած ճանաչելու մասին» N 1181-Ն որոշմամբ: Ելնելով գնման առարկայի առանձնահատկություններով պայմանավորված հաստատված պարտադիր թվային ցուցանիշների համադրման բարդություններից՝ գնման պայմանագրերում նախատեսել տվյալ առարկաների լաբորատոր-փորձագիտական եզրակացություն ներկայացնելու պահանջ:
8. Գնման գործընթացները և դրանց նախորդող այլ անհրաժեշտ նախապատրաստական աշխատանքներն իրականացնել պլանավորված պահանջարկի ժամկետների տրամաբանությամբ՝ պարտադիր հաշվի առնելով այդ գործընթացներում երևույթաբար առկա չկայանալու կամ ընթացքը բողոքարկելու «Գնումների մասին» ՀՀ օրենքով, ինչպես նաև  ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածով (կարգով) նախատեսված կարգավիճակները ու դրանց հետևանքում վրա հասնող ժամկետները:
9. Քննարկել 13.01.2022թ.-ին «Տոյոտա Երևան» ՍՊ ընկերության հետ կնքված «ՀՀ Ո ԷԱՃԱՊՁԲ-43-2022–ԱՎՏՈ-1» պայմանագրով պետության կարիքների համար 2,443,380,000 դրամ (ներառյալ ԱԱՀ) ընդհանուր գումարով ձեռք բերված ընդամենը 140 հատ ավտոմեքենաների գնման ու մատակարարման գործընթացում հաշվեքննությամբ արձանագրված մի շարք անհամապատասխանությունները՝ ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 33-րդ կետի 8) ենթակետով սահմանվածի համատեքստում:
10. Հայաստանի Հանրապետությունում գնումների գործընթացի կարգավորումն ու համակարգումն իրականացնող լիազորված մարմնի համապատասխան մասնագիտացված կառուցվածքային ստորաբաժանման հետ «Գնումների մասին» ՀՀ օրենքի 16-րդ հոդվածի 2-րդ մասի 2) ենթակետով սահմանվածի շրջանակներում քննարկել 17.12.2021 թվականին «ԷԼԱԱՄՈԴԱ» ՍՊ ընկերության հետ կնքված 103,514,400 դրամ ընդհանուր գումարով ընդամենը 3200 զույգ կիսաճտքավոր և ամենօրյա կոշիկների ձեռք բերման «ՀՀ Ո ԷԱՃԱՊՁԲ-2022-ՊԱՐԵԿ /ՀԱՆԴԵՐՁԱՆՔ–8» պայմանագրի տեխնիկական բնութագիրը «Գնումների մասին» ՀՀ օրենքի 13-րդ հոդվածով սահմանված պահանջներին հնարավորինս  համապատասխանեցնելու հարցը՝ հաշվի առնելով ՀՀ կառավարության 4-ը մայիսի 2017 թվականի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումը ուժը կորցրած ճանաչելու մասին» N 526-Ն որոշման հավելվածի (կարգի) 56-րդ կետի պահանջները:
 «Հաշվեքննիչ պալատի մասին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

Կարեն Կարապետյան                              _______________________________
ՀՀ հաշվեքննիչ պալատի անդամ                                           
«27» հուլիսի 2022 թվական
ՀՀ հաշվեքննիչ պալատ,
Մ.Բաղրամյան 19, Երևան
Հայաստանի Հանրապետություն

